
“Ní bheidh
feachtas in
éadan na
nGaelscoile
anna”: DUP
Anton Mac Cába

DEALRAÍONN sé gur
aontachtach a bheidh
mar chéad aire
oideachais eile sa Tuais-
ceart. Meastar gur dócha
gur ag Danny Kennedy ó
Pháirtí Aontachtach
Uladh (UUP) a bheidh an
aireacht – sin, nó ag duine
ón DUP.

Cinnte, ní ar leas na
Gaelscolaíochta a bheidh
an t-athrú. Bhí Caitríona
Ruane ó Shinn Féin ina
haire le ceithre bliana
anuas. 

Aithnítear go for-
leathan go raibh sí
tiomanta d’earnáil na
Gaelscolaíochta , cé go
mbeadh Gaeilgeoirí ann
atá an-mhíshásta léi mar
gheall ar an chonspóid a
bhain le diúltú aithean-
tais do Choláiste
Chaitríona ar an Chorr
Chríochach agus an
chonspóid a bhaineann le
heaspa pasanna bus do
dhaltaí Choláiste Feirste
ar Bhóthar na bhFál ó
Dhún Pádraig. 

B’aire í a tharraing
neart conspóide agus is
bête noire ag Aontach-
taigh í, ar chúiseanna
nach bhfuil soiléir d’aon-
tachtaigh iad féin.”

An ‘Pantanal’, bád lastais 7,000 tonna atá sáinnithe ar na carraigeacha ó dheas de Ghob an Laighean gar do Ros a’ Mhíl i mBá Chasla, Conamara. Bhí sí ar a bealach chun
dhá bhád farantóireachta a bhailiú ó chéibh Ros a' Mhíl. An scéal ar fad ar l. 2                                                                                                                                                                    PIC: LE CAROLINE NÍ CHUALÁIN

Fionnghal Mac Donnacha 

LE roinnt seachtainí anuas tá muintir
Chonamara á crá ag na Gardaí agus fir
chustaim ag stopadh carranna ag Trá
na bhForbacha in aici le Tigh
Phádhraicín i nGaeltacht Chonamara
agus gan fhios cén fáth - Is féidir le
Gaelscéal a léiriú go heisiach gur ag
seiceáil do Bhéarlóirí atá siad.

Mar chuid d’iarrachtaí radacacha

chun an Ghaeilge a chosaint sa
Ghaeltacht, tá sé dearbhaithe ag an rial-
tas úr go bhfuil scéim phíolótach
curtha ar bun chun teorainn a chur ar
líon na mBéarlóirí a bhfuil cead acu
tiomáint ar bhóithre na nGaeltachtaí. 

Tá an scéim á cur i bhfeidhm ag
Údarás na Gaeltachta agus an Garda
Síochána. 

Gardaí á n-úsáid chun
Béarlóirí a choinneáil
amach as an Ghaeltacht

Fágtha ar an trá thirim

Ag Cothú Phobal na Gaeilge

Pobal Chonamara Scoilte 
Treasa Bhreathnach 

TÁ pobal i gConamara scoilte ar cheist
na muilte gaoithe tar éis gur tugadh
cead pleanála d’fheirm ghaoithe eile i
gceantar Leitir Mucú, Mhuiceanach
Choille agus Dhoire an Fhéich.  

Deir duine amháin as an gceantar le
Gaelscéal, “Tá sé seo díreach cosúil leis
an housing boom a bhí againn anseo,
níl aon phlean náisiúnta i gceist againn.
Tá áiteanna áirithe gur féidir
feirmeacha gaoithe a chur agus ní
chuirfeadh siad isteach ar aon duine ná
ar an tírdhreach ach ní dhéanann sé
ciall ar bith san áit a bhfuil sé
beartaithe .”  

Tá difríocht mhór leis an fheirm
ghaoithe seo ós rud é nach ndearna an
chomhlacht aon phróiseas comhair-
liúcháin leis an bpobal áitiúil, rud a
tharla le feirmeacha gaoithe eile i
gConamara.  

Cuireadh 58 aighneacht isteach go
dtí an Chomhairle Chontae i gcoinne na
feirme gaoithe áirithe sin.  

I gceann de na haighneachtaí a seo-
ladh chuig Comhairle Chontae na Gail-
limhe rinneadh tagairt don bhaol a
bheadh ann d’éisc atá cosanta i gCona-
mara mar shalmainid agus ruabhreac
Artach.  

Bád ar na carraigeacha
i gcuan Chasla
Caroline Ní Chualáin

AGUS Gaelscéal ag dul i gcló,
bhí bád mór lastais, an ‘Pan-
tanal’, sainithe ar char-
raigeacha ó dheas de Ghob
an Laighean, gar do Rós an
Mhíl i gCuan Chasla, Cona-
mara. 

Maidin Déardaoin, tar éis
an 5.00 ar maidin, tharraing
an bád a cuid ancairí agus
chuaigh sí ar na carraigeacha
le linn stoirm láidir a
thuairscítear a bhí de neart
9. 

Níor gortaíodh duine bith
den cheithre dhuine dhéag
criú atá ar bord.

Bhí an tseirbhís tarrthála
gnóthach sa chuan inné ag
déanamh cinnte nach raibh
an criú ar bord i gcontúirt
agus nach raibh aon ola ag
sceitheadh ón mbád. Tháinig
bádóirí Chonamara le chéile

chun cúnamh a thabhairt
don bhád mór freisin. 

Dúirt an Garda Cósta,
Gearóid Breathnach, maidin
inné,  “Is é an imní is mó atá
orainn ná cúrsaí truaillithe
agus sábháilteacht an chriú
ar bord. 

Tá súil againn go snámh-
faidh an bád tráthnóna inniu
ach drochsheans go snamh-
faidh sí gan cúnamh uaidh
bháid mhóra chun í a thar-
raing ó na carraigeacha.”

Bhíothas ag súil, nuair a
bheidh taoide ard ann arís
trathnóna thart ar an 5.00, go
gcuirfear an bád ar snámh
arís gan aon damáiste a bhei-
th déanta dó.  

Tháinig ‘An Pantanal’
isteach i gCuan na Gaillimhe
trathnóna Dé Céadaoin chun
dhá bhád farrantóireacht a
bhí ag dul chuig ná Oileáin
Árann a thabhairt léi. 

Ar lean ó leathanach a haon

Dúirt urlabhraí ó na Gardaí, “Ní
hé go bhfuil muid ag iarraidh gach
Béarlóir a choinneáil amach as an
Ghaeltacht, bheadh sé sin mí-
réasúnta ach caithfidh muid a
chinntiú gurb ionann céatadán na
mBéarlóirí ar na bóithre agus
céatadán na nGaeilgeoirí áitiúla sa

cheantar sin; mar shampla, sa
Spidéal, caithfidh 66% de na
daoine atá ag tiomáint thart a
bheith ina nGaeilgeoirí.”

Tuigtear áfach nach bhfuil
Gaeilge ag gach Garda atá ag
déanamh na ‘spotchecks’ seo ar
na bóithre agus go bhfuil sé seo á
fhiosrú ag an gCoimisinéir Tean-
ga. 

Deir an brúghrúpa a bunaíodh
anuraidh, Oidhreacht Mótair na
Gaeltachta (OMG), “Ní théann an
plean seo fada go leor, ba cheart
an t-arm a úsáid leis an phlean a
chur i gcrích.”  

Má bhíonn rath ar an scéim seo,
tuigtear do Gaelscéal go leathnó-
far an scéim amach chuig
Gaeltachtaí eile.  

Béarlóirí a choinneáil amach as an Ghaeltacht

Gaelscoil Ráth Tó ag nascadh le
scoil nua i gCill Dhéagláin
Meadhbh Ní Eadhra

IS cosúil go bhfuil feachtas
Ghaelscoil Ráth Tó chun
aitheantas a fháil ón Roinn
Oideachais, thart anois, agus
é ráite go mbeidh Gaelscoil
nua ag oscailt i gCill
Dhéagláin (Ashbourne) i
gContae na Mí i mí Mheán
Fómhair 2011. 

Gaelscoil na Mí an t-ainm
a bheidh ar an scoil nua,
agus is í seo an dara
Gaelscoil sa cheantar. 

Mar sin, beidh aitheantas
ag lucht Ghaelscoil Ráth Tó
anois, agus iad ag aistriú
chuig an scoil nua. Is é an
Foras Pátrúnachta atá ag
déanamh maoirseachta ar
bhunú na scoile, a chiallóidh
go mbeidh Gaelscoil na Mí
agus Gaelscoil na Cille ag cur
oideachas lán-Ghaeilge ar

fáil do pháistí na Mí. 
Ach ní fios go fóill cá

mbeidh an scoil nua lon-
naithe go díreach, agus faoi
láthair tá Dominic Hannigan
TD, ó Pháirtí an Lucht Oibre,
ag iarraidh brú a chur ar an
Roinn Oideachais tuilleadh
eolais a thabhairt faoi cá
mbunófar an scoil agus
cathain a bheidh an obair
thógála ag tosú. 

Luadh cúpla suíomh
éagsúil go dtí seo, ina measc
seomraí ranga sealadacha i
gcumann CLG áitiúil agus
suíomh ar thaobh Ráth Tó
de Chill Dhéagláin. 

Tá Seán Ó Buachalla, ó
bhord bainistíochta scoil
Ráth Tó, sásta go bhfuil
aitheantas tugtha ag an
Roinn don Ghaelscoil agus
deir sé go bhfuil cainteanna
ar bun faoi láthair faoi

shuíomh na scoile.
“Níl suíomh deiridh na

scoile deimhnithe go fóill
ach táimid ag lorg áite a
fhreastalóidh ar Ráth Tó
agus ar Chill Dhéagláin go
cothrom,” a deir an tUasal Ó
Buachalla. 

Más spéis le héinne a
gcuid páistí a chur go dtí an
Ghaelscoil nua, is féidir
teagmháil a dhéanamh leis
an bhForas Pátrúnachta ar
(01) 805 7740 nó ríomhphost
a sheoladh chuig
eolas@foras.ie. Beidh scoil
Bhéarla de chuid Educate
Together ag oscailt in 2012
agus is féidir dul i
dteagmháil le Marie Ronan
ar (086) 387 3994 nó ash-
bourneeducatetogether@g
mail.com más maith leat
tuilleadh eolais a fháil faoi
seo.

Ceisteanna ardaithe faoi ról
an Údaráis sa todhchaí 
Meadhbh Ní Eadhra

TÁ ceisteanna ardaithe ag Éamon
Ó Cuív TD faoi sheasamh an rial-
tais i leith Údarás na Gaeltachta
agus é ag maíomh go bhfuil an
tAire Stáit Dinny McGinley éigin-
nte faoi ról an Údaráis sa todhchaí
i gcomhthéacs Gaeltachta maidir
le ceapadh Príomhfheidhmean-
naigh.

I ráiteas a d’eisigh Éamon Ó Cuív
an tseachtain seo, dúirt sé go raibh
se thar a bheith tábhachtach go
ndéanfadh an tAire Stáit Dinny
McGinley soiléiriú ar a sheasamh
maidir le feidhmeanna fion-
traíochta Gaeltachta a fhágáil faoi
Údarás na Gaeltachta agus cea-

padh PríomhfheidhmeannaIGH ar
an Údarás.  

“Chuir mé dhá cheist ar an Aire
Stáit sa Dáil le gairid, ceann faoi
fheidhmeanna fiontraíochta a
fhágáil faoin Údarás mar atá
leagtha síos sa straitéis 20 bliain
agus ceann faoi cheapadh
Príomhfheidhmeannaigh don
Údarás. Bhí an freagra a fuair mé
thar a bheith éiginnte ar an dá
cheist agus ardaíonn sé ceisteanna
faoi céard atá i gceist ag an rialtas
maidir leis an straitéis fiche bliain.
Tá ceann de pholasaithe na
straitéise caite i dtraipisí cheana, is
é sin nach bhfuil cúramaí
Gaeltachta agus Gaeilge faoi
chúram laethúil Aire shinsearaigh

sa rialtas. Anois, tá éiginnteacht á
chothú faoi ról an Údaráis sa tod-
hchaí i gcomhthéacs Gaeltachta
maidir le ceapadh Príomhfhei-
dhmeannaigh. Bhí i gceist dul ar
aghaidh le ceapadh príomhfhei-
dhmeannaigh nuair a bheadh an
straitéis foilsithe. Bunaithe ar an
bhfreagra ó Dinny McGinley, is léir
nach bhfuil i gceist dul ar aghaidh
leis an gceapachán seo anois go
mbeidh reachtaíocht ón Údarás
leasaithe. D’fhéadfadh sé seo
tamall fada a thógáil agus níl sé
seo inghlactha,” a dúirt an tAire Ó
Cuív ina ráiteas. 

Deir an tAire go mbeidh sé anois
ag tógáil an dá cheist seo ar an
athlá chomh luath agus is féidir.

An mainicín Vogue, i ngúna ottoman bustier bándearg, ar luach €90, i bhFaiche Stiab-
hna. Bhí sí féin agus an mainicín Aoife Cogan ag déanamh sár thaispeántais d’feisteas
samhraidh 2011 ‘Warehouse’ i rith na seachtaine. (PIC: LEON FARRELL/PHOTOCALL IRELAND)

Ó hAodha Chúil Aodha ar tí a bheith
tofa mar Uachtarán Conradh na Gaeilge
Seán Ó Loingsigh

TÁ Donnchadh Ó hAodha
ó Chúil Aodha ar tí a bhei-
th tofa mar an chéad
Uachtarán eile ar Chon-
radh na Gaeilge.

Is é ainmniúchán Uí Aodha an t-
aon cheann ar an gclár do thoghchán
an Uachtaráin a bheidh ar bun ag
Ardfheis an Chonartha i Nás na
Ríogh an deireadh seachtaine seo.

Bhí próiseas ar bun le déanaí inar
chuir craobhacha den gConradh ain-
mniúcháin chun cinn do thoghchán
an Uachtaráin agus bhí deis ag na
daoine ainmnithe na hainmiúcháin
a ghlacadh nó a tharraingt siar ina
dhiaidh sin. 

Ainmníodh triúr ach d’aistarraing
beirt acu san a n-ainmiúcháin. Tá sé
dearbhaithe ag Donnchadh Ó hAod-
ha go bhfuil glactha aige lena cheann
féin - má ghlacfar leis ag an Ardfheis
tá sé le teacht i gcomharbacht ar
Phádraig Mac Fheargusa go bhfuil a
thréimhse beagnach istigh tar éis dó
a bheith mar Uachtarán ar an gCon-
radh le trí bliana anuas.

Is as Crois an Turnóra i gcathair
Chorcaí do Dhonnchadh Ó hAodha ó
dhúchas. Bhí sé mar bhall de
Chraobh Ghobnatan Chonradh na
Gaeilge sa chathair agus é ina
dhéagóir – “níl an craobh sin ann a
thuilleadh,” a dúirt Donnchadh agus
é ar bhóithrín na smaointe i rith na
seachtaine seo.

Sna 1960í luaithe chaith sé
tréimshe i bpost oifige leis an Cork
Grain Discharging Company tar éis
dó an Ardteist a bhaint amach agus
fuair sé post mar chúntóir oifige in

Ardoifig Chonradh na Gaeilge i
mBaile Átha Cliath in 1963. Bhí sé
mar Ardrúnaí ar an gConradh ar
feadh cúpla bliain luath ins na 1970í,
tráth a phós sé Peigí Ní Súiulleabháin
ó Chúil Aodha agus gur bhogadar ó
dheas go dtí a ceantar dúchais cois
Abha an tSuláin.

Is fear maith é Donnchadh chun
clubanna a bhunú – bhí baint aige le
bunú Chlub an Chonartha in íochtar
na hArdoifige ar Shráid Fhearchair i
mBaile Átha Cliath agus b’é a bhí lár-
nach i gcur chun cinn fhorbairt Áras
na Mac Léinn in Ollscoil Chorcaí le
linn a thréimhse oibre ó shin mar

oifigeach riaracháin ar Aontas na
Mac Léinn san Ollscoil cois Laoi.

“In airgead an lae inniu chosnódh
sé €15 milliún é a thógaint,” a
mhínigh Donnchadh.

Tar éis dó áiseanna mac léinn
d’fheiscint agus é ag freastail ar
chomhdháil ollscoile i Meirceá in
1990, d’éirigh le Donnchadh a chur
ina luí ar Aontas na Mac Léinn in
Ollscoil Chorcaí £25 sa bhreis d’íoc in
aghaidh na bliana sna táillí ollscoile,
beart a chuir £300,000 sa bhliain ar
fáil do thionscadal Áras na Mac
Léinn. Osclaíodh an foirgeamh nua
trí urlár ar chostas £4m in 1996, agus
is ann anois atá beár, siopaí caifé,
seomraí cruiunnithe agus áiseanna
baincéireachta. Cuireadh leis an
bhfoirgneamh agus na leis na
háiseanna sa bhliain 2000, siopa
leabhar san áireamh.

“Bhí deis agam blas na Gaolainne
a chur i bhfeidhm chomh maith,” a
dúirt Donnchadh, “rudaí ‘beaga’
cosúil le hainmneacha na seomraí
cruinnithe agus comharthaíocht na
háite – an tábhacht atá leis ná go
mbíonn sé sa chomhfhreagras a
théann amach go dtí daoine ag
fógairt cruinnithe agus mar sin de.”
Fuair sé ceadúnas chomh maith do
stáisiún raidió na mac léinn san
Áras, áit a mbíonn baill na hea-
graíochta Gael-Taca ag craoladh as
Gaeilge.

Cé gur éirigh Donnchadh Ó hAod-
ha as an obair anuraidh - mar
rairthóir ar Aontas na Mac léinn agus
mar Bhainisteoir Ginearálta ar an
Áras - tá sé fós mar chathaoirleach ar
Bhord na Gaeilge san ollscoil, coiste
a chuireann polasaithe Gaeilge chun

cinn i gach gné de shaol an
Choláiste.

Tá taithí ag Donnchadh a bheith
mar Uachtarán ó bhí sé mar
Uachtarán an Oireachtais nuair a
reachtáladh Oireachtas na Samhna i
gCorcaigh in 2008. Is Tánaiste é ar
Chonradh na Gaeilge faoi láthair,
agus tá sé mar chathaoirleach ar
choiste Dáil na Mumhan chomh
maith.

Ceann de na chéad dualgaisí a
bheidh ar Uachtarán nua Chonradh
na Gaeilge ná freastal ar phósadh a
mhic Ultan Ó hAodha i gceann cúpla
seachtaine. Tá ardaithne ar Ultan i
saol na Gaeilge chomh maith os rud
é go raibh sé mar oifigeach forbartha
le hÓige na Gaeltachta i gCúige
Mumhan go dtí gur ceapadh é mar
mhúinteoir i nGaelscoil Mhainistir
na Corann anuraidh. Cúis eile áthais
do mhuintir Uí Aodha ná go mbeidh
ball eile den gclann Colm ag teacht
abhaile ón tSeapáin don bpósadh – is
múinteoir Béarla é Colm in iarthar
na Seapáine, ach é i bhfad ó scrios an
chreatha talún agus na radaigh-
níomhaíochta a bhuail an tír le
déanaí.

Maidir le gnó na huachtaránachta
ag an dara lá d’Ardfheis Chonradh na
Gaeilge in óstán Tí Kilashee amárach
(Satharn), is ar a 12.45 roimh lón a
bheidh sé ar an gclár agus táthar ag
súil go mbeidh toradh ar an
dtoghchán laistigh d’uair a’chloig. Tá
sé i gceist go dtabharfaidh an t-
Uachtarán nua-thofa aitheasc ag an
Ardfheis níos déanaí sa tráthnóna
chun a fhís maidir  le todhchaí an
Chonartha a chur faoi bhráid na
mball ar dtúis

Tús á chur le hArd-Fheis
an Chonartha anocht 
CUIRFEAR tús le hArd-Fheis Chon-
radh na Gaeilge na bliana seo
anocht ag 9:00 san Óstán Killashee,
Nás na Ríogh, Co. Chill Dara.

Is é “na Rialtais Nua agus An
Ghaeilge” téama na hoíche anocht
le Neil Comer ó Chomhaltas Uladh
ag caint ar an rialtas sna Sé Chontae
agus le Harry Magee ón ‘Irish Times’
ag caint ar an rialtas ó dheas.

Le tamall anuas tá imní á léiriú ag
Gaeilgeoirí faoi thiomantas an
chomhrialtais úir sa Phoblacht agus
tiomantas Fhine Gael go háirithe i
leith na Gaeilge. 

Ó thuaidh, tá buaireamh nach
beag ann go mbeidh an oidhreacht
oideachais i seilbh an DUP sa chéad
chomhrialtas eile i Stormont, agus
go ndéanfaidh an t-aire sin a oiread
dochair agus is féidir leis / léi a
dhéanamh don Ghaelscolaíocht. 

Deir Pádraig Mac Fhearghusa,
Uachtarán Chonradh na Gaeilge, "Is
fóram daonlathach phobal na

Gaeilge agus eagraíocht uile-oileán-
da é Conradh na Gaeilge; creideann
muid go bhfuil sé riachtanach go
mbeadh béim láidir ar an teanga i
gclár an dá rialtas - thuaidh agus
theas - ionas go bhfuil ról
gníomhach, comhordaithe ag na
rialtais sa phleanáil fhadtéarmach
don Ghaeilge ar fud na tíre ina
hiomláine."

Fiú muna féidir leat a bheith i
láthair nó muna ball tú den Chon-
radh, ní gá duit an ócáid a chail-
leadh óir beidh sé á chraoladh beo
ar líne ar www.ustream.tv/chan-
nel/ard-fheis-chonradh-na-gaeilge-
2011.

Chomh maith leis sin is féidir
imeachtaí a leanúint agus “páirt a
ghlacadh i ngnó na hArd-Fheise” ar
Twitter tríd teachtaireachtaí a
fhágáil le #afcnag scríofa ag an
deireadh. Taispeánfar an sruth
Twitter seo beo ar an scáileán mór
ag an Ard-Fheis. 

     

Donnchadh Ó hAodha mar Uachtarán Oireachtas 2008 i gCorcaigh.



4 • NUACHT GAELSCÉAL 
Dé hAoine, 1 Aibreán, 2011

Córas sláinte chun tosaigh san fheachtas toghchánaíochta 
Danny Brown

BEIDH an córas sláinte
lárnach san fheachtas
toghchánaíochta sna Sé
Chontae. Beidh
toghcháin ann don

Chomhthionól agus do na Comhair-
lí Contae ar 5 Bealtaine agus tá sé
soiléir go mbeidh an córas sláinte
ina chnámh spairne idir na
hiomaitheoirí.

Léiríodh sin go beacht ag
deireadh na seachtaine seo a
chuaigh thart i lár chathair Dhoire
nuair a reachtáil Comhairle na
gCeardchumann agóid i gCearnóg
Halla na Cathrach in éadan chin-
neadh an Aire Sláinte, Michael
McGimpsey, gan dul ar aghaidh le
hAonad Radaiteiripe a oscailt in
Ospidéal Alt Mhic Geibhlinn sa
chathair.

Bhí sé aontaithe idir an dá rialtas
go mbeadh aonad ar leith i nDoire le
déileáil le daoine a raibh ailse orthu
in iarthuaisceart na tíre ach, de réir

McGimpsey, níl an t-airgead anois
ag an rialtas ó thuaidh.

Tá Náisúnaigh ar fud na Sé Chon-
tae ar buile faoin chinneadh agus
duirt leas Phríomh-Aire an
Chomhthionóil, Martin McGuin-
ness, gur seicteachas a bhí taobh
thiar de, ag déanamh comparáide
idir an cinneadh seo agus an cin-
neadh a rinneadh gan Ollscoil Uladh
a lonnú i nDoire.

Ar ndóigh, chuir sé sin fearg ar na
polaiteoirí Aontachtacha agus bhí an
chuma air go raibh díospóireacht ar
an sean-nós ag dul a bheith ann arís
idir an dá thaobh ar línte seicteacha.

D'éirigh leis an bhrú ar an rialtas,
áfach, maidir leis an Aonad
Radaiteiripe nuair a d'fhógair an
Príomh-Aire Peter Robinson go
mbeadh siad ag dul ar aghaidh leis
an Aonad, is cuma caidé a dúirt an
tAire Sláinte.

Dúirt Robinson go raibh sé i
gcumhacht na Feidhmeannachta
cinneadh Aire a chur ar leataobh má
bhí tacaíocht trasphobail ag a mha-

lairt de thuairim.
Ós rud é go raibh Sinn Féin, an

DUP agus an SDLP in aghaidh chin-
neadh McGimpsey, bhí an tacaíocht
sin acu.

Ar ndóigh is cosúil gur
díospoireacht sheicteach a bheas
ann.

Ach tá an scéal níos casta ná sin an
iarraidh seo.

Tá brú ar na páirtithe móra uilig
seasamh leis an cháinaisnéis a
d’fhógair rialtas na Breataine le
gairid inar gealladh ciorruithe ar
chaiteachas poiblí.

Tá geilleagar na Sé Chontae ag
brath ar an tseirbhís phoiblí níos mó
ná ceantar ar bith eile faoi riail West-
minster agus, de bharr na gcior-
ruithe, meastar go mbeidh daoine
anseo ag fulaingt níos mó ná áit ar
bith eile.

Tá dóchas, mar sin de, ag na grú-
paí ar an eite chlé go mbeidh siad
ábalta tógáil ar an obair mhór a
rinne an United Left Alliance (ULA)
sna toghcháin ó dheas, nuair a bhain

siad cúig shuíochán de thairbhe go
raibh daoine míshásta leis na páir-
tithe móra.

Bhí an scoilt sin idir na páirtithe
móra agus na grúpaí ar an eite chlé
le feiceáil go soiléir i nDoire nuair a
d’eagraigh an People Before Profit
Alliance (PBPA) mórshiúl agóide
díreach i ndiaidh an chruinnithe.

Dhiúltaigh ionadaithe Shinn Féin
agus an SDLP páirt a ghlacadh ann
ach chuaigh ar a laghad leath den
scaifte a bhí ag an chruinniú leis an
mhórshiúl.

Bhí mórshiúl eile i mBéal Feirste
an lá céanna, eagraithe ag na ceard-
chumainn ansin in éadan chior-
ruithe rialtas Westminster agus bhí
an Páirtí Sóisialach agus PBPA le
feiceáil ansin fosta.

Ach má shíleann daoine go bhfuil
ULA le bheith sna Sé Chontae don
toghchán seo, is beag an seans go
dtarlóidh sé.

I mBéal Feirste, tá an Páirtí
Sóisialach agus PBPA ag cur
iomaitheoirí in aghaidh a chéile sa

toghchán don Chomhthionól in
Iarthar agus i nDeisceart Bhéal
Feirste, rud nár tharla i mBaile Átha
Cliath le linn an toghcháin ansin i
mbliana.

Tá Eamonn McCann ag seasamh
don PBPA i dtoghcheantar Feabhail
agus níl an Páirtí Sóisialach ag cur
duine ar bith san áireamh ansin.

Tá daoine as an dá pháirtí ag
seasamh sa dá chathair do na
Comhairlí ach beidh suim ar leith i
nDónal Ó Cofaigh atá ina
iomaitheoir don Chomhairle in Inis
Ceithleann, áit a raibh sé ina
chomhairleoir le Sinn Féin sular
éirigh sé as an pháirtí sin le dul leis
an Pháirtí Sóisialach.

Tuigtear go mbeidh cainteanna
idir an dá ghrúpa shóisialacha i ndi-
aidh an toghcháin le hiarracht eile a
dhéanamh comhghuaillíocht ar nós
an ULA a dhéanamh sna Sé Chontae
ach, muna ndéanann siad go maith
sa toghchán, ní bheidh an brú céan-
na orthu teacht le chéile agus a bhí
fá Bhaile Átha Cliath.

An fearas nite díosail
is mó riamh dúnta 
Anton Mac Cába

AN tseachtain seo caite, ghabh Cus-
taim na Breataine an fearas nite dío-
sail is mó dá bhfuarthas riamh sa
Ríocht Aontaithe in aice le Crois
Mhic Lionnáin. Bhí an fearas in ann
30 milliún líotar sa bhliain a ní. Bhí sé
trí huaire níos mó ná fearas ar bith dá
bhfuarthas roimhe seo.

Déanann níochán díosail an-
damáiste don timpeallacht. Leis an
ruaim a ghlanadh ó dhíosal
talmhaíochta baintear úsáid as
aigéad (acid), easair chait (cat litter)
nó cré shíneach. I gcás aigéid, bain-
tear úsáid as sóid loiscneach (caustic
soda) chun é a neodrú. Is cuma cé
acu ábhar a bhíonn in úsáid, bíonn
an dramhaíl nimhiúil. Tig le hábhar
creimneach (corrosive) an-dochar a
dhéanamh do dhaoine má bhíonn
siad i dteagmháil leis. Fiú muna
bhfuil ábhar creimneach ann, bíonn
díosal ar fad sa dramhaíl. Téann sé
sin isteach san uisce agus sa talamh.
An tseachtain seo caite, thángthas ar
55,000 líotar de i mBaile na
gCléireach i ndeisceart Ard Mhacha.
Sa tuaisceart, is iad na comhairlí
áitiúla atá freagrach as glanadh na
dramhaíola. Le cúig bliana anuas, tá
£206,000 (€234,264) caite ag
Comhairle an Iúir agus Mhúrn air
seo.

Bíonn contúirt ar na bóithre
chomh maith. Leis an díosal nite a
iompar, is gnách úsáid a bhaint as
feithicil nach bhfuil oiriúnach. Dúirt
urlabharí thar ceann na gCustam go
raibh na contúirtí doshamhlaithe.
Cuirtear tancanna stórála ar lean-

tóirí, agus ní bhíonn seasmhacht
iontu. Tharla roinnt timpistí dá
dheasca seo.

Tarlaíonn níochán díosail ar fud an
tuaiscirt, ach i ndeisceart Ard
Mhacha go háirithe, in oirthear agus i
lár Thír Eoghain, agus in iarthuais-
ceart Ard Mhacha. Bhí fearais mhóra
coitianta thart ar 10 mbliana ó shin.
Anois is fearais bheaga, shoghluaiste
is mó a bhíonn in úsáid. De réir na
bhfoinsí déanann gnólacht
innealtóireachta in oirthear Thír
Eoghain an fearas.

Tá brabach maith le déanamh as
díosal a ní. £1.397 (€1.579) an meán-
phraghas ar líotar díosail ó thuaidh.
Tá thart ar 72p (€0.818) ar dhíosal
talmhaíochta go bhfuil ruaim dhearg

tríd. De ghnáth, díoltar an díosal ar
lánphraghas trí stáisiún peitril.

Ar chúiseanna difriúla, níl níochán
díosail chomh coitianta sin ó dheas.
Tháinig na custaim ar dhosaen fearas
ó bhí 2005 ann. Ba cois teorann ba
mhó iad; sé cinn i gCo.
Mhuineacháin, trí cinn i gCo. Lú. 

Bíonn daoine ó achan chúlra
páirteach ó thuaidh, ach daoine ó
chúlra poblachtach chun tosaigh. Tá
na scileanna céanna de dhíth le dío-
sail a ní agus a bhíonn le pléascáin a
dhéanamh. Dúirt ball sinsearach de
Pháirtí Aontactach Uladh (UUP) le
Gaelscéal gur chreid sé gur lig na fór-
saí slándála do phoblachtaigh áirithe
díosal a ní mar gur thug siad
tacaíocht do phróiseas na síochána.

100 bliain, ach go fóill ag fanacht leis an Ghaeilge

Nelson ar a shuaimhneas faoin Fhoras?  
Anton Mac Cába

D’ADMHAIGH Aire Cultúir,
Ealaíon agus Fóillíochta an Tuais-
cirt, Nelson McCausland, nár inis
sé iomlán na fírinne i bhfreagra a
thug sé do Choiste na Roinne
maidir le Foras na Gaeilge. Rinne
sé sin i bhfreagra scríofa an tseach-
tain seo caite. Bhí sin ar an tseach-
tain dheireanach den Tionól. Mar
sin, níl comhaltaí ábalta tuilleadh
ceisteanna a chur.

Bhí McCausland ag tabhairt frea-

gra ar cheist ó Declan O’Loan, leas-
chathaoirleach an Choiste. Chuir
O’Loan ceist ar McCausland faoi
cad chuige nár thug sé le fios don
Choiste go raibh imní air faoi
éifeachtacht an Fhorais, bíodh is go
raibh comhfhreagras dlíthiúil  ann.

Dúirt McCausland go raibh an-
fhonn air próiseas cuí a leanúint,
gan aird an phobail a tharraingt ar
an rud a spreag an comhfhreagras
“which may have compromised the
proceedings.” Tá na hábhair imní a
bhí aige anois socraithe, dar leis.

Tanc mór díosail i bhfolach ar leantóir leoraí. Tá ceisteanna á gcur faoin
easpa sábháilteachta a bhaineann le hiompar díosail ‘nite’ mhídhleathaigh.  

Lucht bainte móna
imníoch faoi fheirm
ghaoithe an Spidéil
Treasa Bhreathnach 

TÁ cead pleanála tugtha d’fheirm
muilte gaoithe i gceantar ar a dtu-
gann muintir na háite, ‘An Tower’ i
Seanadh Gharráin / Troscaigh na
gCapall sa Spidéal.  Bhunaigh roinnt
daoine de mhuintir na háite coiste
chun a gcearta baint móna a
sheasamh do mhuintir na háite, áit a
raibh móin á baint ó na 1960í. 

Ar an Mháirt seo caite bhí suas le
dhá scór duine i láthair ag cruinniú
chun an cead pleanála a phlé agus na
himpleachtaí a bhaineann leis.  Deir
Maidhc P. Ó Conaola ón gcoiste, “Tá
an cead pleanála tugtha anois le tim-
peall 15 coinníoll ag dul leis ach tá mí
fós ag daoine chun aighneacht a
chur isteach go dtí an Chomhairle
Chontae.  Níl aon tagairt do chearta
lucht bainte móna sa 15 coinníoll
agus is air sin a chaithfidh muidne
breathnú.”  Mar sin, an bhfuil an cath
caillte ag an gcoiste i leith na
bhfeirmeacha gaoithe áirithe seo
agus cuid cearta baint móna an
cheantair?  “B’fhéidir go bhfuil, ach
tháinig sé amach as an gcruinniú an
tseachtain seo go rachadh muid

chun breathnú ar fheirmeacha
gaoithe eile a tógadh ar phortaigh
chun a fháil amach cén tionchar a
bhí acu sin ar an gceantar.”  

An bhfuil sé i gceist acu dul i
dteagmháil le haon Teachta Dála
chun cabhair a fháil chun a gcath a
throid, mar shampla an Teachta Dála
úrnua, Luke ‘Ming’ Flannagan a bhí
ag troid ar son cearta baint móna in
oirthear na Gaillimhe le tamall?  “Ní
dheachaigh muid i dteagmháil leis
go fóill, ach b’fhéidir go ndéanfaidh
muid é sin.  Caithfidh muid breath-
nú ar ‘chuile bhóthar anois.” Dá
ndéanfaí tairiscint dóibh go dtabhar-
faí portaigh eile dóibh nó cúiteamh
airgid, an mbeadh na bainteoirí
móna sásta leis sin?  “B’fhiú é a phlé
ar aon nós, dá gcuirfí tairiscint mar
sin os ár gcomhair, airgead nó por-
tach eile, ach níor cuireadh aon
tairiscint dá leithéid os ár gcomhair.  

Is ó na 60í i leith atá muintir na
háite ag baint móna anseo tar éis gur
thug Coimisiún na Talún na cearta
sin dóibh agus ní hé go bhfuil muid i
gcoinne muilte gaoithe nó aon cheo
mar sin, ach caithfidh muid ár gcear-
ta baint móna a chosaint.” 

An fheirm ghaoithe is mó sa tír á
tógáil i bhFionnán i Maigh Cuilinn
Treasa Bhreathnach 

IS é an fheirm ghaoithe atá
beartaithe d'Fhionnán in aice le
Maigh Cuilinn ceann de na tograí
feirme gaoithe is mó in Éirinn.
Beidh sé lonnaithe ar thalamh ar le
Coillte é agus is iad na comhlachtaí
Finavera Renewables agus Scottish
and Southern Energy (SSE) a bhei-
dh á chomhfhorbairt leo.  Nuair a
bheidh an fheirm ghaoithe
críochnaithe beidh sé in ann fuin-
neamh a shothláthar d’os cionn
60,000 teaghlach le 105 MW ag an
bhfeirm ghaoithe.  

Faoin gcomhaontú idir na trí

chomhlacht don togra seo beidh
45% den togra faoi chumhacht
Coillte agus 45% faoi chumhacht
SSE agus coinneoidh Finavera 10%
den tsuim sa togra. Beidh costas
caipitil d’os cionn €85 milliún ar an
togra seo agus 22 tuirbín gaoithe á
dtógáil acu ann. Thug Coillte 23
acra talún do Thogra Forbartha
Pobail Mhaigh Cuilinn agus é i
gceist ag na húdaráis áitiúla suas le
52 teach úr a thógáil i gCaol an
Raithín (Kilrainey) agus crèche.
Rinneadh iarratas pleanála ar an
Aoine seo caite do 23 tuirbín
gaoithe sa bhreis i Suí Con in aice le
Fionnán, rud a fhágfaidh go mbei-

dh 45 tuirbín gaoithe san iomlán i
gceist. 

Tá cead pleanála tugtha do dhá
fheirm ghaoithe eile sa cheantar, in
Ogúil, ceantar atá 11 ciliméadar ó
Mhaigh Cuilinn, agus scór tuirbín
gaoithe le bheith ann.  Tá feirm
bheag eile ceadaithe i Leitir
Creamha, timpeall sé chiliméadar ó
Uachtar Ard, áit a mbeidh ocht
dtuirbín gaoithe agus suas le 20
MW fuinneamh á ghiniúint ann.  Is
rud é seo a chiallaíonn go mbeidh
beagnach céad tuirbín gaoithe le
feiceáil i gceantair Mhaigh Cuilinn
agus Uachtar Ard taobh istigh de
dheich mbliana. 

Straitéis Fuinneamh Gaoithe
na gComhairlí Contae
Treasa Bhreathnach 

TÁ Comhairlí Contae na tíre i mbun
straitéisí fuinneamh gaoithe a
réiteach dá gceantair tar éis treoir ón
Roinn Comhshaoil, Oidhreachta agus
Rialtais Áitiúil.  Is iad Comhairle Con-
tae an Chláir an t-aon Chomhairle
Contae go fóill a bhfuil straitéis réi-
tithe acu. Tá súil ag Comhairle Chon-
tae na Gaillimhe go mbeidh an
dréachtstraitéis réitithe acu féin faoi
dheireadh mhí Aibreáin agus go
mbeidh sé ar fáil don phobal ag an
bpointe sin chun breathnú air ar
feadh idir 4 agus 6 seachtainí. 

Go dtí seo i gConamara tá dhá
fheirm ghaoithe agus iad ag feidhmiú
i gConamara, in Inis Meáin agus
Indreabhán.  Tá cead pleanála iomlán
tugtha do cheithre cinn eile agus
péire eile a bhfuil cead pleanála
faighte acu ón gComhairle Chontae

ach atá anois oscailte d’aighneachtaí
ar feadh míosa ón dáta ceadaithe
pleanála. 

I nDoire Chrith / Leitir Gungaid idir
na Forbacha agus Maigh Cuilinn tá
suas go dtí timpeall 2020 ag an
gcomhlacht ‘Coir na Gaoithe Teoran-
ta’ 10 dtuirbín gaoithe a thógáil.  I
bhFionnán i Maigh Cuilinn tá cead
pleanála 10 mbliana faighte acu, rud
a thugann suas go dtí 2020 dóibh
chun an 22 tuirbín gaoithe a thógáil.
In Ugóil, 11 ciliméadar ó Mhaigh
Cuilinn, tá cead pleanála faighte ag
‘Comhlacht Gaoithe Teoranta’  do
scór tuirbín gaoithe agus suas go dtí
2014 acu chun an fheirm a thógáil.  I
Leitir Creamha, 6 chiliméadar ó
Uachtar Ard, tá cead pleanála faighte
ag ‘SSE Renewables Ltd’ d’ocht dtuir-
bín gaoithe agus suas go dtí 2021 acu
lena dtógáil. Sa Spidéal i Seanadh
Gharráin / Troscaigh na gCapall tá

cead pleanála 10 mbliana faighte ag
‘Enerco Energy Ltd’ chun seacht
gcinn de thuirbíní a thógáil.  

Tá an cead pleanála seo oscailte
d’aighneachtaí anois suas go dtí an 21
Aibreán 2011, agus má dhéantar aigh-
neacht le linn an ama sin beidh an cás
ag dul chuig an mBord Pleanála i
gcomhair achomhairc.  Tá cead
pleanála eile tugtha ag Comhairle
Chontae na Gaillimhe, atá anois sa
phróiseas achomhairc, d’fheirm
ghaoithe i Leitir Mucú  / Muiceanach
Choille / Doire an Fhéich do 27 tuir-
bín gaoithe.  Is iad an comhlacht
‘Gaoi an Iarthar Teo’ a bhfuil an cead
pleanála faighte acu agus 10 mbliana
acu faoin chead pleanála chun an
fheirm ghaoithe a thógáil. Tá coin-
níoll ag baint le gach cead pleanála go
gcaithfidh na feirmeacha gaoithe a
bheith in ann nascadh leis an ghreille
leictreachais.  

Ar lean ó leathanach a haon

Luaitear chomh maith an tábhacht
a bhaineann leis an gceantar i Leitir
Mucú do ghé bhánéadanach na
Graonlainne, gé atá cosanta faoin
Aontas Eorpach.   Tá gach seans ann
fós go mbeidh an cás seo ag dul chuig
an mBord Pleanála chun achomharc
a dhéanamh ar an fheirm ghaoithe
áirithe seo.  

Beidh 27 tuirbín gaoithe san fheirm
seo agus arú aréir a bhí cruinniú ag

muintir an cheantair chun plé a
dhéanamh ar an bhfeirm ghaoithe
agus na chéad chéimeanna eile don
phobal atá scoilte dá bharr.  Beidh na
tuirbíní gaoithe a bheas lonnaithe i
Leitir Mucú 139 méadar ar airde go
dtí an barr.  

Dá gcuirfeá gnáthpháirc Cumann
Lúthchleas Gael (130m) ar a taobh in
aice le ceann de na muilte gaoithe atá
beartaithe i Leitir Mucú, fós féin
bheadh an muileann gaoithe níos
airde ná í.

Pobal Chonamara
Scoilte 

Feirmeacha Ghaoithe
An Fionnán agus Ugóil

Feirm Ghaoithe
Leitir Mucú /
Muiceanach
Choill / Doire an
Fhéich 

Ros a’Mhíl

An Spidéal

Fórsaí gabhála sna favelas
Alex Hijmans, 
in Salvador, sa Bhrasaíl.

TÁ tús curtha ag na póilíní míleata in
Salvador, in oirthuaisceart na
Brasaíle, le ruathair armtha ar roinnt
ceantar bocht gar do lár na cathrach
d’fhonn mangairí drugaí a ruaigeadh
agus síocháin a chur i réim. Chuige
sin, tá sé i gceist fórsaí gabhála a
lonnú sna ceantair seo go buan. Ní
gach duine a aontaíonn leis an gcur
chuige seo.

Agus iad ag déanamh ruathar ar
favela (ceantar bocht) Nordeste le
linn an deireadh seachtaine agus ar
favela Calabar, atá an-ghar do

cheantar turasóireachta, Dé Máirt,
rinne póilíní Salvador de réir sam-
pla phóilíní Rio de Janeiro. Sa
chathair sin, ag deireadh mhí na
Samhna 2010, fuair beagnach dhá
scór duine bás nuair a ghabh póilíní
míleata agus an t-arm roinnt bru-
achbhailte bochta a bhí faoi smacht
na mbuíonta drugaí le blianta.

Ar feadh tamaill, bhí faitíos ar
mhuintir Salvador go mbeadh ár
mar a bhí in Rio de Janeiro ina
gcathair féin, ach cé gur baineadh
úsáid den chéad uair as caveirões
(‘blaosc-charranna’) – feithiclí
cogaidh a tógadh go speisialta do
choimhlintí i bplódcheantair – níor

maraíodh go dtí seo ach triúr. Bhí
ceannaire na mangairí drugaí as
ceantar Nordeste ina measc. Mac le
sáirsint de chuid na bpóilíní míleata
a bhí san fhear seo, agus déarfadh
go leor de mhuintir Salvador leat
nach bhfuil léiriú níos fearr ar fáil ar
an dlúthcheangal atá idir na buíon-
ta drugaí agus iad siúd atá in ainm
is a bheith á dtroid.

D’imigh na póilíní as ceantar
Nordeste Dé Luain agus rinne ion-
radh ar cheantar Calabar Dé Máirt,
áit a mbeidh fórsa póilíneachta lon-
naithe anois go buan. Is gearr,
áfach, go lonnófar fórsa gabhála
den chineál céanna in Nordeste,

agus go deimhin in thart ar scór
ceantar eile. Cé go bhfáiltíonn an
chuid is mó de mhuintir na
cathrach roimh an iarracht na cean-
tair seo a dhéanamh níos sábháilte,
tá imní ar go leor freisin nach mbei-
dh de thoradh air ach an fhadhb a
bhogadh ó áit amháin go háit eile.
Agus tá a thuilleadh amhrais ar
roinnt.

“An ar mhaithe le muintir na
háite atá na húdaráis á dhéanamh

seo? Ar éigean é,” a scríobhann Cas-
siano Nascimento ar chlár plé an
nuachtáin A Tarde. “Ar mhaithe leis
na turasóirí atá na ruathair seo; is
gearr go mbeidh Corn an Domhain
buailte linn. Thuas san áit ina dtug-
tar na horduithe do na ruathair seo
a ba cheart an glanadh a
dhéanamh. Na daoine atá ina ngial-
la ag na buíonta drugaí anois, beidh
siad ina ngialla ag ár stát lofa, cam
feasta.”

Ar lean ó leathanach a haon

“Bhí Conor Murphy gnóthach san
IRA, ach níl na fadhbanna céanna ag
daoine glacadh leis,” arsa foinse sa
DUP.

Tarlóidh an t-athrú i ndiaidh
thoghchán an Tionóil, atá le tarlú an
5ú Bealtaine. Ina dhiaidh sin, rogh-
nóidh na páirtithe aireachtaí faoin
gcóras d’Hondt. 

Is ag an DUP a bheidh an chéad
rogha más iad an páirtí is mó iad
agus táthar ag glacadh leis gurb iad.
Glactar leis go nglacfaidh siad an
Roinn Airgid agus Pearsanra. Beidh

an dara rogha ag Sinn Féin. 
Meastar go roghnóidh siad an

Roinn Fiontar, Trádála agus
Infheistíochta. Tuigtear go raibh
cuid de cheannasaíocht an pháirtí i
bhfabhar sin a phiocadh in 2007. Is
Páirtí Aontachtach Uladh (UUP) a
roghnóidh aireacht ansin. 

Dúirt ionadaí tofa go mbeadh an-
áthas ar an UUP an aireacht a fháil.
Dá bhfaigheadh, is ag Danny
Kennedy a bheadh. 

Aithnítear gur duine cumasach é
Kennedy . Is aontachtóir traidisiún-
ta é, é ina chomhalta de na hOird
Dhílse. Tá meas air sa pháirtí. Leis,

tá cónaí air i nDeisceart Ard Mhacha.
Fágann sin go dtuigeann sé go bhfuil
sé riachtanach déileáil le náisiú-
naigh.

Tá go leor ráiteas déanta aige i
gcoinne na Gaeilge tríd na blianta. 

Dúirt an t-ionadaí tofa nach
mbeadh an Ghaelscolaíocht ard ar
liosta na dtosaíochtaí ag aire
oideachais ón UUP. “Ní bheadh
mórán aontachtach dá cháineadh as
sin, ná an gnáth-náisiúnach,” arsa
an t-ionadaí. 

“Chaití le Gaelscoileanna ar an
bhonn céanna le scoileanna eile.” 

Dúirt an fhoinse sa DUP go

mbeadh suim ag an pháirtí an
aireacht a roghnú, muna mbeadh sé
ag an UUP nó an SDLP. 

Níorbh fhéidir earnáil na Gaeilge a
dhruid, dar leis. “Nílimid fiú ag
caint air sin,” arsa an fhoinse. “Ba
cheart go mbeadh sé cothrom leis na
scoileanna eile. Sin an rud a mbeifeá
ag caint faoi. Tá an bharúil ann go
dtugtar cead do na hearnálacha
Gaeilge agus comhtháite oscailt le
níos lú páistí ná gnáth-scoileanna.
Caithfear le gach duine ar bhonn
cothromaíochta. Ní bheidh feachtas
in éadan na nGaelscoileanna.”

Malairt an UUP, níl reathaí cinn ar

bith don phost ag an DUP. Luaitear
Mervyn Storey, cathaoirleach an
Choiste Oideachais. Is Saor-
Phreispitéireach ó thuaisceart Aon-
trama é. Baineann sé le heite shois-
céalach, thraidisiúnta an DUP. Is
‘creationist’ é, gur mhaith leis sin a
bheith ar churaclam na scoileanna.
D’iarr sé go bhfiosrófaí
Gaelscoileanna, i gcásanna gur
rialaigh cigirí go raibh siad
míshásúil.

Is cuma cén t-aire aontachtach a
cheapfar, is cinnte cad a tharlóidh.
Beidh cúrsaí níos deacra ag earnáil
na Gaelscolaíochta. 

“Ní bheidh feachtas in éadan
na nGaelscoileanna”: DUP

10 bpéire ticéid le buachan
don ‘Pregnancy & Baby Fair’ 

Seol d’fhreagra chuig
treasa.bhreathnach@gaelsceal.ie

FREAGAIR AN CHEIST SEO:

Cé mhéid seachtain a mbíonn mná
ag súil le naíonán lánaibí?

Comharchumann Shailearna Teo
Cruinniú Chinn Bhliana

Reachtálfar Cruinniú Chinn Bhliana 
de scairshealbhóirí an Chomharchumainn 
i Seanscoil Shailearna, Dé Máirt, 
26 Aibreán, 2011  ar 8.30 i.n.

Tá folúntais le líonadh ar an gCoiste 
Bainistíochta ó cheantair éagsúla 
i gceantar feidhme an Chomharchumainn.

Morgan Ó Concubhair (Bainisteoir)

Tá páipéir ainmniúcháin do thoghchán an
Choiste le fáil in Oifig an Chomharchumainn.
Ní mór páipéir ainmniúcháin agus rúin le
haghaidh an Chruinnithe Chinn Bhliana a
bheith ar ais in Oifig an Chomharchumainn,
Na hAille, Indreabhán roimh 4.00i.n. 
Déardaoin, 21 Aibreán, 2011.  
Caithfidh iarrthóirí don Choiste Bainistíochta,
moltóirí agus  cuiditheoirí gach rún a bheith
ina scairshealbhóirí agus a gcuid scaireanna a
bheith íoctha suas chun dáta acu.  

•

•

•

Seosamh Ó Riain

IS iomaí cor is casadh a bhí sa
chogadh seo ó thosaigh réabh-
lóid na Libia ar 17 Feabhra. Le
roinnt laethanta anuas tá dul
chun cinn láidir suntasach

déanta ag na reibiliúnaithe óna
gceanncheathrú Benghazi in oirt-
hear na tíre. 

Le cúnamh cuimsitheach ó ion-
saithe aeir agus diúracáin fhórsaí
“na comhghuaillíochta,” bhí siad in
ann na fórsaí rialtais a bhrú siar agus
an baile straitéiseach Ajdabiya a
ghabháil. 

Ní túisce sin déanta acu ná go
raibh Brega, Uqayla, and Ras Lanuf
faoina smacht gan mórán frithb-
heartaíochta ó fhórsaí Gaddafi. 

Bailte de thábhacht ollmhór iad
Ras Lanuf and Brega ó thaobh na

hola de, óir is ann a tháirgtear
formhór den 1.5 milliún bairille ola
don mhargadh easpórtála laethúil.
Agus na háiteanna seo faoina gcean-
nas acu, dhírigh na reibiliúnaithe a
n-aird ar chathair chósta Surt, áit
dúchais Muammar Gaddafi. 

Ba é an plean a bhí acu ná a luaithe
is go raibh an báire curtha ar
shaighdiúirí an rialtais i Surt, go
mbrúfaidís caol díreach ar aghaidh i
dtreo na príomh-chathrach, Tripoli,
in iarthar na tíre. 

D’éirigh le fórsaí Gaddafi agus lena
lucht leanúna i gcathair Surt ruaig a
chur ar na reibiliúnaithe áfach, rud a
d’fhág nach raibh an dara rogha acu
ach titim ar ais i dtreo Bin Jawad. Is
ann atá siad sáinnithe agus de bharr
easpa armlón ceart, easpa taithí
mhíleata agus easpa ceannairí
aitheanta. 

Murach an t-aerfhórsa is láidre ar
an domhan ag troid leo is ionann is
cinnte gur beag dul chun cinn a
bheadh déanta acu.

Dar le hUachtarán na Stát Aon-
taithe, tá drogall daingean ar na
Meiriceánaigh dul in abar i gcogadh
eile i dtír Mhoslamach aríst eile. 

Thug Robert Gates, Rúnaí Cosanta
SAM, le fios ar na mallaibh, “Is eol do
Obama thar aon duine eile an strus
atá ar Arm SAM”; tá tuairim is
48,000 saighdiúir Meiriceanách san
Iaráic, agus thart ar 95,000 duine
acu san Afganastáin. Tá cosmhuintir
na Stát tuirseach traochta de chogaí
agus d’fhadhbanna geilleagracha
ollmhóra na tíre, gan trácht ar an $5
trilliún atá caite  ar ‘Chogadh na
Sceimhlitheoireachta’ le deich

mbliana anuas.  
In ainneoin theoiric Obama gur

ceart “idirbheartaíocht gan réamh-
choinníollacha,”  is deacair dáiríre a
chreidiúint go huile is go hiomlán
gur ar son daonlathais is cearta
daonna amháin, beag beann ar
impiriúlachas agus ór dubh, atá
ceannairí an Iarthair san Libia – go
háirithe ceannairí tíortha a bhfuil
lámha fuilteacha acu sa Phalaistín,
san Iaráic agus san Afganastáin. 

Ag labhairt dó in óráid teilifíse Dé
Luain, dúirt an tUachtarán Obama
go bhfuil ról ceannasaíochta SAM i
bhfeachtas míleata na Libia tagtha
chun críche agus gur faoi NATO a
bheidh sé anois. Ciallaíonn sé seo
gur ar NATO a bheas an fhreagracht
chun an dá Rún UN 1970 & 1973 a
chur i bhfeidhm sa tír. Rúin iad seo
chun cosc a chur ar eitiltí os cionn na
Libia, agus leas a bhaint as an lámh
láidir le muintir na tíre a chosaint. Tá
trádbhac arm agus reo sócmhainní

curtha san áireamh. 
Níor cheadaigh na Rúin forghab-

háil mhíleata na Libia, ach deal-
raítear nach gcuirtear aon bhac ar
úsáid theoranta thrúpaí talún na
Comhghuaillíochta. Neosfaidh an
aimsir cé acu an den riachtanas é nó
nach ea. 

Níl leid ar bith ann  go bhfuil aon
straitéis chomhordaithe, arbh fhiú
trácht air, ag NATO don Libia. Níl
aon chur amach acu ar cheannairí na
reibiliúnaithe. 

Tá míthuiscintí móra millteacha
fós ann i measc na gcomhghuallaithe
maidir le hairm a chur ar fáil do na
reibiliúnaithe – ach, dar leis an Ard-
Rúnaí Anders Fogh Rasmussen, “Ní
bheadh sé ceadaithe faoi dhlí
idirnáisiúnta airm a thabhairt do
reibiliúnaithe.” 

Sochaí threibheach atá sa Libia;
ach oiread le fórsaí Gaddafi, d’fhéad-
fadh na reibiliúnaithe, agus iad ag
máirseáil siar i dtreo Tripoli, ion-

saithe a dhéanamh ar shibhialtaigh
freisin. Cá bhfágfadh sé sin Rúin UN
– chun sibhialtaigh a chosaint? 

Dúirt William Hague, Rúnaí
Gnóthaí Eachtracha na Breataine, in
agallamh roimh chruinniú mullaigh i
Londain ar an Libia Dé Máirt, gur
cúis an chruinnithe ná plean a chur i
dtoll a chéile don saol tar eís threas-
cairt Gaddafi ach san agallamh cean-
nann céanna thug sé le fios nach
athrú réimis sa Libia cuspóir na
haerbhuamála. 

Níl sé le cur as an áireamh go
mbeadh an Libia scoilte ina dhá
leath (Oirthear agus Iarthar) agus go
mbeadh cogadh cathartha ann a
mhairfeadh na blianta agus NATO
sáinnithe i lár na faidhbe. 

Is baol de chionn easpa eolais ar
na reibiliúnaithe nach bhfuil léargas
dá laghad ag NATO ar an sórt daon-
lathais gur mhaith leis na daoine seo
a chur ar bun, más é sin atá i gceist
acu ar chor ar bith.

Is é cogadh sibhialta na Libia an 
choimhlint is fíochmhaire agus fuilltí 
dá bhfuil ann sa réabhlóid Arabach 
– go nuige seo - agus is deacair a thuar
cén t-athrú go díreach a thiocfas as,
olc, maith nó dona.

Lámh
láidir
lárnach
sa Libia

Dúirt William Hague, Rúnaí
Gnóthaí Eachtracha na
Breataine, in agallamh
roimh chruinniú mullaigh i
Londain ar an Libia Dé
Máirt, gur cúis an chruin-
nithe ná plean a chur i dtoll
a chéile don saol tar eís
threascairt Gaddafi ach
san agallamh ceannann
céanna thug sé le fios nach
athrú réimis sa Libia cus-
póir na haerbhuamála. 

Saighdiúir reibiliúnach sa Libia gan aon airm ná trealamh míleata ar bith seachas sean-‘RPG’ de dhéantús
Sóivéadach, agus níl aige ach gránáid roicéadtiomána amháin dó, ag dul ar aghaidh i dtreo fórsaí atá dílis don Chor-
nal Gaddafi. Ach cé hiad na reibiliúnaithe seo agus cad atá siad ag iarraidh a bhaint amach?



An Chéad Rás Dé-
atlain i Maigh Eo
Le Piaras Ó Raghallaigh

IORRAIS : Tá an-tóir ar rásaí each-
traíochta agus ar spóirt dheacra
faoin aer mar Gael Force, Trí-atlan
Ghob an Fhoid Duibh agus Sea 2
Summit in Iarthar na hÉireann le
blianta beaga anuas agus anois beidh
Daltaí Choláiste Chomáin i Ros
Dumhach ar an gcéad mheánscoil i
gCo. Mhaigh Eo le Rás Dé-atlain dea-
cair den chineál sin a thionóil.

Beidh ar dhaltaí mheánscoile
Mhaigh Eo tabhairt faoi dhá dhisci-
plín sa Rás Dé-altain seo; rothaíocht
agus rith. Táthar ag súil an ócáid a
thionóil ar an 5 Aibreán i gColáiste
Chomáin, Ros Dumhach agus tab-
harfaidh daltaí as gach áit sa tír
aghaidh ar an réigiún don dúshlán
sin. 

Deir Stiúrthóir an Rása agus
Príomhoide Choláiste Chomáin,
Jason Ó Mongáin, go bhfuil go leor
spéise i rásaí eachtraíochta i láthair
na huaire agus gur iontach an rud é
go bhfuil daltaí meánscoile ag cur
spéise sa spórt. “Is é ár mana ná ‘is

ionann colainn shláintiúil agus
intinn shláintiúil’ agus molaimid do
na daltaí go léir i gColáiste Chomáin a
bheith rannpháirteach i
ngníomhaíochtaí a bhaineann le
spórt,” a deir sé. 

“Is rud nua atá anseo agus breath-

naíonn na daltaí air mar dhúshlán
pearsanta. Tá daltaí as Cathair na
Mart, Caisleán an Bharraigh agus Béal
an Átha cláraithe don rás cheana féin
agus tá líon na ndaltaí ag dul i méid
an t-am ar fad,” a deir Ó Mongáin.

Cuirfear tús leis an gcéad rás Dé-
atlain de chuid Meánscoileanna
Mhaigh Eo ar an 5 Aibreán le rith
3km. Ansin beidh píosa rothaíochta
16.5km thart ar thopagrafaíocht
dhroimneach Ros Dumhach agus
críochnófar an rás le rith 3km eile
timpeall ar thírdhreach álainn agus
garbh cheantar Ros Dumhach. 

“Léireofar carachtar agus teacht
aniar na ndaltaí agus is ócáid í chomh
maith ina bhfoghlaimeoidh na daltaí
faoi chomhoibriú agus faoi obair
foirne.  Tá daltaí faoi bhrú mór faoi
láthair le scrúduithe agus is deis í seo
chun scaoileadh le roinnt den tean-
nas agus den bhrú sin,” a deir Jason Ó
Mongáin.

Is féidir iarratas a dhéanamh ar an
rás go fóill agus féadfaidh daltaí nó
scoileanna ar mhian leo páirt a ghla-
cadh teagmháil a dhéanamh le
Coláiste Cholmáin ag www.gcr.ie nó
(097) 88940 nó ríomhphost a sheo-
ladh chuig an scoil ag ras@gcr.ie.

“Ba mhaith liom buíochas a ghla-
cadh leis na mic léinn go léir i
gColáiste Chomáin agus le foireann

teagaisc an choláiste chomh maith as
a dtacaíocht agus as an spéis a léirigh
siad san ócáid seo. Mar mheánscoil
táimid ag forbairt agus ag fás an t-am
ar fad agus cuirfidh an ócáid nua seo
lenar stádas mar cheann de na
scoileanna is fearr sa réigiún,” a deir
Jason Ó Mongáin.

Ceardlann eolais 
Treasa Bhreathnach 

TÁ babhta coimisiúnaithe an
tsamhraidh de chiste maoinithe
Simon Cumbers oscailte anois agus
iad chun dhá sheisiún eolais a chur ar
fáil d’iarratasóirí.  Is ciste maoinithe
craoltóireachta atá i gceist leis agus
tá sé d’aidhm acu clúdach níos cuim-
sithí agus ar chaighdeán níos fearr a
dhéanamh ar na mórcheisteanna for-
bartha atá ag eagraíochtaí
carthanachta Éireannacha thar lear, i
meáin na hÉireann.  

Beidh na moltóirí dearfach faoi
thograí a dhíríonn ar ocras agus na
ceisteanna a bhaineann leis, agus
faoi thograí a dhíríonn ar fhorbairtí
dearfacha san Afraic agus eile agus a
chuireann béim ar eagraíochtaí
carthanachta na hÉireann.  

Uisce na Ceathrún Rua
Treasa Bhreathnach

DE bharr doirteadh ola tí tugadh
rabhadh poiblí do phobal na
Ceathrún Rua.  Rinneadh anailís ar
an uisce sa líonra dáileachán uisce
phoiblí agus taispeánadh go raibh
leibhéal ardaithe de ‘Petrol Range
Organics’ ann (comhábhar d’ola tí).
Tá Comhairle Chontae na Gail-
limhe ag moladh nár cheart do
dhaoine a bhaineann úsáid as
Soláthar Uisce Poiblí na Ceathrún
Rua nó Grúpscéim Uisce Chamais,
uisce ón sconna ól, ná é a úsáid le
haghaidh níocháin ná ullmhúchán
bia. Is féidir an t-uisce a úsáid i
gcomhair an leithreas a shruthlú
agus sruthlú córais phluiméireach-
ta inmheánacha tí.  Molann siad
fáil réidh le ciúbanna leac oighir
atá sa chuisneoir agus sa réiteoir.  

Tá Comhairle Chontae na Gail-
limhe ag cur soláthar uisce éagsúil
ar fáil don phobal le tancaer uisce.
Tá scór tancaer uisce lonnaithe
timpeall an cheantair ag suímh
éagsúla: Áras Mhic Dara sa
Cheathrú Rua; Teach Eithne Ní
Chonghaile sa Tuairín; Crosb-
hóthar an Rinn; Páirc CLG na
Ceathrún Rua; Scoil Náisiúnta an
Tuairín; Crois Bharr an Doire; Cé
Chladhnach; Tithe Saoire Eanach
Mheáin; Tigh Seán Ó Conghaile ar
Bhóthar Dhoire Fhatharta; Eastát

Tithíochta Dhroim an Bhaire; East-
át tithíochta Bhóthar Dhoire
Fhatharta;  Chip Depot ag Loch an
Mhuilinn; Cúl na Gaoithe, Gleann
Mór; Teach Togha Naomh
Mairéad; Crosbhóthar an
tSrutháin;  Crosbhóthar Dhoire
Fhatharta;  An Cuilleann;  Droic-
head Chamais;  Leitir Mucú.  

Tá dhá thancaer builc lonnaithe
ag an Ionad Pobail agus ag Tí
Dáirbe i mBéal an Daingin. Deir
Ollscoil na hÉireann, Gaillimh go
gcreideann siad go bhfuil an
sileadh ola ag teacht uaidh an lári-
onad atá acu ar an mbaile,
Acadamh na Gaeilge.  Deir siad go
ndearnadh damáiste do líne bhre-
osla dá gcuid le linn na drochaim-
sire le déanaí.  

Tá conraitheoir comhshaoil fos-
aithe chun an scéal a fhiosrú.   Tá
an Chomhairle Chontae ag obair
chun stop a chur le tuilleadh silidh
agus ní féidir leo a rá go fóill cén
fhad a mbeidh na srianta uisce i
bhfeidhm.  I ráiteas i rith na seach-
taine deir Comhairle Chontae na
Gaillimhe, “Níl a fhios againn faoi
láthair (cén uair a bheidh an pobal
in ann an t-uisce a úsáid arís), ach
beidh Comhairle Chontae na Gail-
limhe ag leanacht lena gcomhoib-
riú le FSS le súil agus gur féidir na
srianta ar uisce lena ól a stopadh a
luaithe agus is féidir.” 

Bhí comórtas Rós an Acadaimh ar siúl i dTigh an Táilliúra ar an 8ú lá de Mhí an Mhárta. Tháinig na cailíní álainne ón
Acadamh in éineacht leis na fir cuideachta. B'é Aodh Ó Coileáin (Léachtóir san Acadamh) a bhí mar Fhear an tí agus
b'iad Jó Ní Chéide, Síle Ní Scanláin agus Máirtín Davy a bhí i mbun moltóireachta. Bhí an bua ag Siún Ní Cheallaigh
agus Louise Ní Dháibhéid (beirt chailín as Co. Liatroma). 



RÉIGIÚNACH • 9GAELSCÉAL 
Dé hAoine, 1 Aibreán, 2011

Is é an spriocdháta d’iarratais a
dhéanamh don chiste maoinithe ná
an 22 Aibreán agus chun dul i gcab-
hair orthu siúd ar mhaith leo iarratas
a dhéanamh tá sé i gceist ceardlanna
eolais a reáchtáil.  Ar an 7 Aibreán,
óna 10.15rn – 1in, a bheidh an cheard-
lann eolais á reáchtáil in Óstán an
Meyrick i nGaillimh.  

Beidh lón ar fáil i ndiaidh na
hócáide agus iarrtar ort dul i
dteagmháil le Lydia Ishak roimh ré
chun í a chur ar an eolas gur mhaith
leat a bheith i láthair.  Is féidir tuil-
leadh eolais a fháil ó www.simon-
cumbersmediafund.ie .

Lá Oscailte
Ollscoil na hÉire-
ann Gaillimh 
BEIDH scoláirí Ardteistiméireach-
ta agus scoláirí níos sinne ag cru-
inniú in Ollscoil na hÉireann
amárach agus iad ar fad ag freast-
al ar lá oscailte an choláiste.  

Tabharfar cuireadh do gach
duine a bhfuil suim acu eolas a
fháil amach faoi saol an choláiste
freastal ar an lá agus tá fáilte

roimh thuismitheoirí, teaghlaigh
agus caomhnóirí chomh maith.  

Is ón 10rn go dtí an 3in a bheidh
an lá oscailte á reáchtáil agus súil
go dtabharfar os cionn 3,000
duine cuairt ar an Ollscoil.  

Tá sé i gceist go mbeidh seisiúin
ar siúil ar feadh an lae chun léar-
gas a thabhairt do dhaoine faoin
staidéir i OÉ na hÉireann le ceard-
lanna idirghníomhacha
Eolaíochta ar súil ar feadh na
tréimhse.  

Tabharfar deis do dhaoine dul
ar thuras den champas agus ar
thurais de lóistín na scoláirí.
Beidh cainteanna áirithe dírithe
ar thuismitheoirí amháin, mar
shampla na cainteanna dar teide-
al,‘ Díriú ar do ghairm’ agus
‘Treoir do thuismitheoirí don
Ollscoil’.  

Beidh 80 seastán eolas ann sa
chaoi agus gur féidir le scoláirí
agus tuismitheoirí ceisteanna
áirithe a fháil freagartha faoi
chéimeanna áirithe, lóistín,
airgeadais agus neart eile. 

As an 60 céim atá ar fáil in OÉ
na hÉireann is é an t-aon Ollscoil
Éireannach gur féidir le scoláirí
staidéir a dhéanamh ar eolaíocht
mhuir sa tír, agus bíonn deis ag
scoláirí tréimhse a chaitheamh ar
bhád traenála sa tríú bliain de
staidéar. Is féidir le daoine áit a
chur in áirithe trí ghlaoch ar
9091) 494145 nó trí ríomhphoist a

sheoladh chuig
visit@nuigalway.ie.  

Cuireadh
oifigiúil tugtha
ag Comharchu-
mann Mhic Dara
don Uachtarán
Obama
TÁ cuireadh oifigiúil tugtha ag
Comharchumann Mhic Dara sa
Cheathrú Rua d’Uachtarán
Mheiriceá Barack Obama agus a
bhean Michelle cuairt a thabhairt
ar an gceantar le linn a chuairte ar
Éirinn.  Tá ceangal láidir ag an
gCeathrú Rua le réimeas Obama
mar gheall gur de bhunadh na
háite Leas-Chomhairleoir Slándála
Náisiúnta an Uachtaráin, Denis
McDonough.  Sa bPoinnte a rugadh
seanmháthair an Uasail McDo-
nough agus tá go leor gaolta leis
fós ag maireachtáil sa cheantar.
Deir Comharchumann Mhic Dara
go bhfuil siad den tuairim go
rachadh cuairt an Uachtaráin ‘go
mór chun tairbhe an cheantair’
agus tá siad ag tnúth anois leis an
dea-fhreagra.

LAIGHIN
NUACHT

Seoltar scéalta chuig:
nuacht@gaelsceal.ie

FÉILE NÁISIÚNTA DRÁMAÍOCHTA
2011

Amharclann Chois Fharraige (Seanscoil Sailearna), Indreabhán, Conamara

29 Aibreán - 1 Bealtaine
Rogha breá drámaí ó na ceithre hairde!

Le tacaíocht ó Fhoras na Gaeilge

An Comhlachas Náisiúnta Drámaíochta, Camas, Conamara.
Teil: 091-574146          eolas@drama-gaeilge.com

Buaiteoirí Ghradaim Spóirt OÉ Gaillimh 2011. Bronnadh Gradaim Spóirt OÉ Gaillimh 2011 ag searmanas speisialta in Óstán an Ardoileáin aréir. Baill na 46 club
san ollscoil a d'ainmnigh buaiteoirí na ngradam.Tugann na gradaim seo aitheantas d’éachtaí spóirt mac léinn aonair agus foirne. Tugann na gradaim aithean-
tas chomh maith do na daoine sin a dhéanann obair chun clubanna a fhorbairt agus a spreagann cách le páirt a ghlacadh iontu. Boghdóireacht: Aisling Finn,
Baile na Cúirte, Droichead an Chláirín, Co. na Gaillimhe. Dornálaíocht: John Ridge, Roisín na Mainiach, Carna, Co. na Gaillimhe. Caitheamh Saighead: Stiofán
De Lundres Ó Dálaigh, Dangerville, Tuaim, Co. na Gaillimhe. Peil Ghaelach na mBan: Eilish Ward, Baile Uí Bhrolcháin, Tamhnach an tSalainn, Co. Dhún na
nGall. Peil Ghaelach na bhFear: Ciarán McDonald, An Baile Nua, Eatharlach, Co. Thiobraid Árann. Camógaíocht: Michaela Morkan, Suí an Róin, Biorra, Co.
Uíbh Fhailí. Liathróid Láimhe: Diarmaid Nash, Tobar na gCat, An Scairbh, Co. an Chláir. Haca: Aoife Smyth, Bóthar na Trá Uachtarach, Gaillimh. Júdó: Fiona
Keating, Bóthar na Trá Íochtarach, Gaillimh. Sléibhteoireacht: Joan Mulloy, An Ché, Cathair na Mart, Co. Mhaigh Eo. Rugbaí na mBan: Heather Cary, Toronto,
Ceanada. Sacar na mBan: Nuala Marshall, Londain, Ontario, Ceanada. Sacar na bhFear: Evan Preston Kelly, Bóthar an Dochtúra Ó Mainchín, Gaillimh.
Gradam Foirne: Cispheil na bhFear: Foireann Sinsear Cispheile na bhFear 2010 – 2011. Gradam Foirne: Rámhaíocht: Foireann Sinsear Rámhaíochta na bhFear
2010 – 2011. An Club is mó ar Tháinig Feabhas Air: Rugbaí na mBan 2010 – 2011. Gradam Chaptaen na gClubanna: An Club Lúthchleasaíochta: Dee O’Dwyer.
Gradam Mór-Éachta: An Club Cruicéid: Nithin Bindal. Gradam Rannpháirtíochta: An Club Lúthchleasaíochta, Coiste an Fun Run. An Gradam Caithimh Aim-
sire: Futsal: Men on Bikes. Gradam Ceannaireachta Alumni: An Club Dornálaíochta.

Craobhchomór-
tas Siansa Gael
Linn sa Che-
oláras Náisiúnta
Meadhbh Ní Eadhra

BEIDH ceoltóirí óga ó cheann ceann
na tíre ag triall ar an gCeoláras
Náisiúnta i mBaile Átha Cliath ar an
Domhnach 10 Aibreán, chun páirt a
ghlacadh i gCraobhchomórtas
SIANSA GAEL LINN 2011. Is é seo
buaicphointe na bliana sa chomórtas
do ghrúpaí ceoil thraidisiúnta atá á
reáchtáil ag Gael Linn ó 2001 i leith,
le tacaíocht ó Raidió na Gaeltachta
agus Irish Music Magazine.  

“Is í an aidhm a bhí againn agus
muid ag tosú amach deich mbliana ó
shin ná dlúthcheangal a chothú idir
an Ghaeilge, an ceol agus an óige,” a
deir Niamh de Búrca, riarthóir
Siansa Gael Linn. “Sílim go bhfuil
seo á bhaint amach againn. Tá ardú
tagtha ar líon na ngrúpaí a bhíonn
rannpháirteach bliain i ndiaidh
bliana.”

Beidh ocht ngrúpa ar fad páirteach
sa Chraobh: Crua as Port an Dúnáin,
Contae Ard Mhacha; Teaspach as an
Scoil Ghraiméir , Sligeach; Súgach as
Dúrlas, Contae Thiobraid Árann;
Buille Lughadha as Baile na Manach
agus Cibé as Ráth Éanaigh, Contae
Bhaile Átha Cliath; Faoiseamh as an
Ruán, Contae an Chláir; ‘Éile’ Laurel
Hill, Coláiste FCJ, Luimneach; agus
Dílse as an Trá Mhór, Contae Phort
Láirge.  Ina measc, tá grúpaí ceoil
scoile agus cairde a tháinig le chéile
mar ghrúpa go speisialta don
chomórtas seo.  Seinnfidh gach
grúpa a rogha féin de cheol traidis-
iúnta atá cóirithe go speisialta acu,
agus beidh amhráin Ghaeilge le
cloisteáil uathu chomh maith.

D’éirigh leis an ocht ngrúpa seo
teacht trí dhá réamhbhabhta den
chomórtas chun áit a ghnóthú sa
Chraobh.  Chun cabhrú leis na
ceoltóirí óga, tugadh deis dóibh
freisin freastal ar cheardlanna leis na
ceoltóirí Síle Denvir (Liadán) agus
Dónal O’Connor (At First Light). Tar
éis comhairle agus moltaí a thabhairt
don dream óg seo, beidh na ceoltóirí
clúiteacha seo ag moltóireacht arís
ag an gCraobhchomórtas, le cabhair
ó Bhreanndán Ó Beaglaoich, a bhfuil

cáil air mar bhoscadóir agus mar
amhránaí.  Roghnóidh siad na
duaiseoirí agus bronnfar príomhd-
huais de €2,500 agus trófaí Gael
Linn orthu siúd a thiocfaidh sa
chéad áit, €1,250 orthu siúd a thioc-
faidh sa dara háit agus €750 don tríú
háit. Eiseofar dlúthdhiosca leis na
duaiseoirí a scaipfear ar na meáin.
Anuas air sin, bronnfar duais
chuimhneacháin ar na ceoltóirí uile
a bheidh páirteach sa Chraobh.
Beidh an ócáid á craoladh beo ar RTÉ
Raidió na Gaeltachta arís i mbliana
agus is í Áine Hensey ón stáisiún sin
a chuirfidh an cheolchoirm i láthair.  

Déanfar ceiliúradh maith, mar
sin, ar dheich mbliana de SIANSA
GAEL LINN  sa Cheoláras Náisiúnta
ar 10 Aibreán. Is féidir ticéid ar
phraghas an-réasúnta (€12 do
dhuine fásta / €6 do scoláire) a chur
in áirithe ag 01 4170000 nó
www.nch.ie.

Oíche dhrá-
maíochta le
reáchtáil i mBaile
Munna
Meadhbh Ní Eadhra

REÁCHTÁLFAR oíche dhrámaíochta
in Amharclann an Axis i mBaile
Munna ar an 7 Aibreán 2011, mar
chuid d’Fhéile Bhaile Átha Cliath. Is
iad Aisteoirí Bulfin agus grúpa ó
Cheatharlach, Aisteoirí an
Lóchrainn, a bheidh ar an ardán.
Léireofar  ‘Na Leabhra’, dráma
nuascríofa le hAodh Ó Domhnaill, ag
7in an oíche sin. Is iad Aisteoirí
Bulfin, Baile Átha Cliath, a bheidh á
léiriú. Dráma dubh grinn atá ann,
suite san am atá le teacht (go luath).

Tá an tír faoi smacht míleata agus na
seanscoláirí ar a seachaint ó na
húdaráis. Maireann an dráma 45
nóiméad agus is é an t-údar féin an
léiritheoir. Is é ‘Oileán na Scláb-
haithe’ an chéad dráma eile a bheidh
ar stáitse, ag 8.15in. Is aistriúchán le
Seán Ó Broin é seo ar L'Île des
esclaves le Pierre de Marivaux, á léir-
iú ag Aisteoirí Bulfin, Baile Átha
Cliath. Is dráma grinn é ó thús an 18ú
haois déag, suite ar oileán amach ón
nGréig áit a mbíonn an chumhacht
ag na daoine beaga seachas ag na
daoine móra. Is iad Aoife Ní
Ghlaicín-Riain agus Aoileann Ní
Chonchubhair na léiritheoirí. Beidh
an dráma ‘Dúirt Bean Liom’ ar
stáitse ag 9.15in. Is éard atá anseo ná
aistriúchán ar ‘Spreading the News’
le Lady Augusta Gregory, á léiriú ag
Aisteoirí an Lóchrainn, Ceatharlach.
Is dráma grinn é a scríobhadh
d’oíche oscailte Amharclann na
Mainistreach ar 27 Nollaig, 1904. Sa
dráma, tagann giúistís nua Sasanach

go baile beag tuaithe in Éirinn agus
leanann an scéal ar aghaidh ó shin. Is
é Con Ó Cróinín léiritheoir an dráma
seo, a chuirfidh críoch le hoíche
spleodrach d’aisteoireacht, scéalta
agus spraoi i mBaile Átha Cliath.

Rás Bóthair 5
Chiliméadar UCD
Meadhbh Ní Eadhra

TOSÓIDH an dara RÁS UCD, Rás
Bóthair 5 chiliméadar, ag 12 meán
lae Dé Sathairn 16 Aibreán 2011. Is
féidir CLÁRÚ ar líne anois ar
www.ucd.ie/rasucd agus do chuid
mionsonraí a chur isteach. Beidh
réamh-chlárú Cheanncheathrú an
Ráis, Bronnadh, Sóláistí agus
ceathanna ann ar an Satharn agus
beidh t-léine agus mála lán le rudaí
deasa ann don chéad 500 iontráil.

Tá duaiseanna iontacha ann do na
buaiteoirí; €1000 agus duaiseanna
aonair, foirne agus bréagéide freisin.
Bronnfar duaiseanna ar an gcéad
triúr fear agus bean a chríochnóidh
an rása, agus ar an gcéad triúr thar
40, 50, 60 agus faoi 20 bliain d’aois.
Is féidir íocaíocht a dhéanamh ar lá
an rása: €8 ar Mhic Léinn, €12 ar
dhaoine nach mic léinn iad. Mura
gcláraíonn tú ar líne roimh ré beidh
deis agat clárú ar lá an rása ach go
mbeidh costas €10 ar Mhic Léinn
agus €15 ar dhaoine nach mic léinn
iad.  Beidh t-léine saor in aisce agus
mála toirtíní ag dul don chéad 500
duine a chláróidh ar líne! Rachaidh
an táille iontrála ar fad chun
Saorálaithe Thar Lear UCD
(Carthanas Cláraithe CHY15856). Tá
ciste mór duaiseanna le buachan
agus glacfar am gach lúthchleasaí go
leictreonach. Beidh ceapairí, tae
agus caife ar fáil do gach iomaitheoir
i ndiaidh an rása chomh maith le
mála a bheith lán le toirtíní! Ní mór 3

lúthchleasaí ar a laghad a bheith ar
gach foireann, 10 lúthchleasaí ar a
mhéid ar gach foireann. an 3 is airde
scór ar gach foireann.    Ní fhéad-
faidh lúthchleasaí a bheith ainm-
nithe ach ar aon fhoireann amháin,
agus caithfear d’fhoireann a chlárú
ar an lá ag Bord Clárúcháin na
bhFoirne. 

Ceiliúradh ar
shaol agus ar
shaothar
Chathail Uí
Shándair
Meadhbh Ní Eadhra

BEIDH ceiliúradh á dhéanamh ar
shaol is ar shaothar Chathail Uí
Shándair (1922 - 1996), ar an Aoine, 8
Aibreán 2011 i Roinn na Gaeilge,
Coláiste Phádraig, Droim Conrach.
Tosóidh an ceiliúradh ar 5:30in nuair
a thabharfaidh an tOllamh Philip
O’Leary, Boston College, caint ar
shaothar Uí Shándair agus beidh
léamha in ómós do Chathal Ó
Sándair agus sólaistí ar fáil i ndiaidh
na cainte. Ba é Cathal Ó Sándair an
scríbhneoir ba bhisiúla sa Ghaeilge
san fhichiú haois, agus breis is 160
leabhar foilsithe aige. Mar a deir an
tOllamh Alan Titley faoi: “Is é gaisce
scríbhneoireachta Chathail Uí
Shándair an gníomh aonair pinn is
éachtaí i stair an úrscéil Ghaeilge.” Tá
an ceiliúradh seo mar chuid den
Chéad Chomhdháil Idirnáisiúnta ar
Litríocht Ghaeilge na nÓg, urraithe
ag Coiste Taighde Choláiste Phádraig
agus ag Foras na Gaeilge. Tuilleadh
eolais faoi seo ar lch 20 agus 21.

Clubanna Óg-
Ógras Laighean
ar chuairt go dtí
Lullymore, i gCo.
Chill Dara
Meadhbh Ní Eadhra

THUG breis agus 150 páiste as
Clubanna Óg-Ógras timpeall Chúige
Laighean cuairt ar Ionad Oidhreachta
agus Eachtraíochta Lullymore, i gCo.
Chill Dara, an Satharn seo caite, 26
Márta, 2011. Chaith na páistí lá an-
spraíúil ag foghlaim faoi stair an
cheantair agus ag foghlaim faoi na
hainmhithe agus na héin a bhfuil
cónaí orthu sna coillte agus sna por-
taigh timpeall Lullymore.  Tar éis lón
deas agus cúpla cluiche gailf bhí gach
duine réidh le haghaidh a thabhairt
ar an bhaile arís. Do na páistí as Bun
Clóidí, Co. Loch Garman, ba é seo a
gcéad turas le hÓgras, ó bunaíodh an
club i mí Mheán Fómhair seo caite.
Clubanna eile a bhí i láthair ná Sord,
Nás na Ríogh, Baile na Manach, Léim
an Bhradáin agus Tamhlacht. Tá tuil-
leadh eolais ar fáil ó     + 353 (0) 1
4751487  nó eolas@ogras.ie

Cormac Mac Aodhagáin, Conchubhair Mac Anraí, Seán Ó Cróinín, Riain Ó Dálaigh agus Seaghan Ó Foghlú as Óg-
Ógras na Gildíní, Léim an Bhradáin, Co. Chill Dara.

Cuid de CLG Na Gaeil Óga in éineacht leis an Aire Gaeltachta nua, Jimmy Deenihan TD, ag seoladh oifigiúil an chumainn Déardaoin seo caite i mBaile Átha
Cliath. Is í Dani Fox a bhuaigh Comórtas an Chailín Ghaelaigh i gClub Chonradh na Gaeilge an oíche chéanna, agus beidh sí in iomaíocht leis na cailíní
Gaelacha eile ag Comórtas Peile na Gaeltachta 2011.



Scéalta Chorca 
Dhuibhne
Breandán Mac Gearailt

Ráiseanna 
Bhéal Bán
IS beag áit a bheadh chomh maith le
Trá Béal Bán in iarthar Dhuibh-
neach le ráiseanna d’aon sórt a
reachtáil. Tá an trá breá fada
leathan agus a formhór mór breá
cruaidh. Bhí tráth agus bhíodh
ráiseanna naomhóg amuigh ar an
uisce ann.

Ach is ar na capaill atá an bhéim
fé láthair.

Beidh ráiseanna Bhéal Bán ar bun
i mbliana ar an gceathrú agus cúigiú
de Mheitheamh. 

Tá a stair féin ag baint le ráisean-
na Bhéal Bán. Is i dtús na gcaogaidí
a thosnaíodar, ach bhí scata bearnaí
go dtí le blianta beaga.

Tar éis na gcaogaidí thráigh na
ráiseanna. Níor reachtáladh arís iad
go dtí le linn Oireachtas na nGael i
nDeireadh Fómhair 1972. Bhí rás
asal ann an lá céanna agus más
buan mo chuimhne ní ró-bhuíoch a
bhí na geallghlacadoirí. Bhí ar
bheirt acu díol fé dhó. Bheartaigh
duine acu gurbh fhearr rith maith
mar gur dócha gur mheas sé go
ndéanfaí glór a’ gcoitín dó. Bhailigh
sé a chuid agus bhog leis tar éis
achrann na n-asal. Bhí sé scriosta ag
na hasail chéanna.  

Ba ghearr go raibh bearna eile ach
is léir go bhfuil bonn láidir fén ócáid
anois. Do’b é Mícheál Ó Súilleab-
háin RIP, ón mBaile Uachtarach
Thoir i bParóiste an Fheirtéaraigh, a
d’aththosnaigh na ráiseanna ocht
mbliana ó shoin. Ardfhear capall ba
ea Mícheál. Bhí ana-ráiseanna ann
anuiridh ainneoin ná raibh an aim-
sir thar mholadh beirte, ach bhí an
aimsir go hálainn arú anuiridh agus
bhain na sluaite a bhí i láthair ana-
shásamh as ráiseanna a bhí sárea-
graithe.

Dar le hurlabhraí ón gcoiste tá sé
meáite acu dhá lá a bheith acu i
mbliana agus beidh go leor eile ar
bun chomh maith leis na capaill óir
tá an focal ‘cultúr’ adaithe leis an
ainm i mbliana. Más fíor beidh
comórtaisí lúthchleasaíochta,

ráiseanna ban, ceol, amhráin agus
rince mar chuid lárnach d’Fhéile
Chultúrtha Ráiseanna  Bhéal Bán. Is
léir go mbeidh méadú mór ar an
líon imeachtaí a bheidh ar bun ag an
bhféile seo i mbliana. Tá ionadaithe
ó choistí agus ceantair éagsúla i
gCorca Dhuibhne ar an gcoiste
stiúrtha i mbliana, go leor acu go
bhfuil taithí acu ar imeachtaí mar
seo.“Beam ag súil go mbeidh idir
aimsir agus trá linn agus go mbain-
fidh daoine ó chian agus ó chongar
sásamh as an ócáid,” arsa Cathaoir-
leach an Choiste Seán Ó Laoithe.
Dúirt sé go raibh coiste láidir acu
agus gach aon duine acu éifeach-
tach agus lán de dhúthracht.  

Ulchabháin
Chorca 
Dhuibhne
TÁ Craobh Chorca Dhuibhne den
eagraíocht ‘BirdWatch Ireland’ ag
obair go cíocrach na laethanta seo
mar go bhfuil siad ag réiteach
tuairiscí agus  léarscáileanna i leith
gnáthóg agus an líon éanlaithe fiáine
sa cheantar. Deintear fiosrú mar seo
gach cúigiú bliain. 

Tá cúig bliana istigh i mbliana.
Mar bharr air sin tá togra fé leith ag
an gCoiste, is é sin staidéar a

dhéanamh ar líon Ulchabhán na
mBothán atá sa cheantar agus cad
iad na fadhbanna agus buntáistí atá i
gceist.

Dúirt urlabhraí ón gCraobh,
Mícheál Ó Cléirigh ón gCam, go
bhfuil an tUlchabhán seo ana-tháb-
hachtach ina shlí féin, go mór mór
don bhfeirmeoir mar gur lucha agus
francaigh is mó a itheann siad. D’íos-
fadh Ulchabhán ocrach na mBothán
cheithre luch agus dhá fhranncach
in aon lá amháin, arsa Mícheál.

Tá timpeall ochtó cúpla den bpór
seo i gCiarraí agus tá an-iarracht á
déanamh ag an gcoiste i gCorca
Dhuibhne láithreacha oiriúnacha
neadaithe a réiteach dos na hulchab-

háin.
Tá díothú mór tagtha ar an líon

ulchabhán sa tír le blianta beaga.
Measann sé gur nimh a bhíonn fairs-
ing i gceantair gráinne an mí-adh is
mó, mar go maraíonn na lucha a
bhíonn marbh ag nimh láidir an t-
éan. Luaigh sé go bhfuil sléacht
déanta ag na mótarbhealaí mar ná
fuil an tUlchabhán seo tapaidh go
leor agus is minic a mharaítear iad.
Maraíodh, dúirt sé, sé cinn ar straice
bóthair nua do mhótarbhealach i
gCorcaigh ar lá a oscailte ní ró-fhada
ó shoin. Luas na ngluaisteán agus
moille an Ulchabháin na mórfhad-
hbanna sa chás seo. 

Tá ré Ulchabháin na mBóthán ag
dul i ndísc ar fad, dar leis, sna Sé
Chontae agus contaetha áirithe sa
Phoblacht. Tá contaetha ná bíonn
aon radharc ar an Ulchabhán seo ó
cheann ceann na bliana mar Chill
Manntáin. Tá contaetha eile ná
feictear ach ceann nó dhó mar Bhaile
Átha Cliath agus Contae na Mí. Ní
fhacthas ach ceann i Loch Garman
anuiridh agus an dála céanna fíor i
gcás Lú.

I gCiarraí tá go leor seantithe
tréigthe agus is breá leis an Ulchab-
hán iad seo. Is breá leis cur fé i seim-
né agus má bhíonn préachán bocht
tar éis a nead a bheith beagnach réi-
tithe aige cuireann Ulchabhán na
mBothán teann deabhaidh air ón
láthair agus tógann sé féin í. Tá, dar
le Ó Cléirigh, mórán tailte garbha i
gCiarraí, níl móran bóithre móra
agus níl oiread nimhe in úsáid, rud a
thugann seans níos fearr don éan
seo bheith níos buaine i gCiarraí, áit
gur gnáthaí ‘Ceann Cait na mBothán’
mar ainm air.

Deireann Ó Cléirigh scairt a chur
air, ag an uimhir 087-9711519, má
fheiceann aon duine Ulchabhán in
aon ait fé leith. “Cabhraíonn eolas
mar seo go mór linn,” arsa Mícheál.

Cispheil Chorca
Dhuibhne
GAISCE agus onóir ba ea bua breá na
gcailíní ó Phobalscoil Chorca Dhuib-
hne a bhuaigh craobh na hÉireann sa
chispheil sa rannog fé naoi mbliana
déag

Rannóg A sinsear an tseachtain
seo caite, dar le Príomhoide na
Scoile, Pádraig Feirtéar. “Gan dabht
táimíd ana-mhórálach astu,” ar sé,
“agus táimíd fé chomaoin ag
dúthracht an traenálaí Feargal Ó
Dálaigh ón Scrín, i gContae na Mí.
Dar le Pádraig ná fuil aon teora leis
an méid ama pearsanta atá caite ag
Feargal ar chúirt na cispheile le chei-
thre bliana. Bhí tínte cnámh ar
lasadh go spleodrach buacach ó
Gharraí na dTor siar ag fáiltiú abhaile
roimh na cailíní buacacha.

Bhí banna ceoil Fife agus Droma
an Daingin amuigh le fáilte a 

chur rompu agus thugadar ruathar
timpeall an bhaile mar a raibh slua
mór ag cur fáilte rompu.

Ba iad imreoirí na Pobalscoile a
rug an lá leo 50 v 46 in aghaidh 

Mhainistir na Féile ná Sarah
Breathnach, An Bóthar, an Captaen ,
Ciara Ní Mhurchú, Lios Póil, Katie Ní
Shúilleabháin ó Bhaile an Ghoilín, a

Donal O'Sullivan, Bainisteoir Ginearálta, Trá Bholgan agus an Fear Dóiteáin Sam ag fógairt go mbeidh ‘Trabolgan
Holiday Village’ ag ofráil caife Starbucks sa sráidbhaile saoire i mbliana. Beidh an t-asraon "We Proudly Sell" Star-
bucks ar fáil sa chúirt bia athchóirithe sa phríomhionad sa sráidbhaile. (Pic: Neil Danton)

Ciorcal Gaelach Luimnigh a thagann le chéile gach Aoine ar a haon a chlog i gCafé Marie (ar a dtugtar Green Acres
leis) i Margadh an Bhainne i gCathair Luimnigh. Bíonn fáilte foimh chách ag an gCiorcal, tosnóirí, "feabhsóirí" agus
daoine atá líofa. Tá sé an-neamhfhoirmeálta, níl aon struchtúr faoi leith i gceist. Níl ann ach caint agus comhrá agus
seanchas idir dhaoine go bhfuil grá acu don Ghaeilge agus go bhfuil deis uathu í a labhairt.

bhuaigh an gradam Laoch na
hImeartha, na deirfiúracha Deirdre
agus Aoife Ní Ghéanaigh, an
Daingean, Niamh de hÓra, Baile an
Chalaidh, Aisling Ní Chonchúir ó
Bhaile an Mhuilinn, Aisling Ní Shúil-
leabháin ón mBinn Bháin agus
Emma de Prindibhéil, ó Lios Póil. Tá
gradaim gnóthaithe cheana féin ag
Emma mar lúthchleasaí. Beidh
cúigear den bhfoireann seo fé aois an
bhliain seo chugainn agus triúr an
bhliain ina dhiaidh.

Fanfam tamall beag eile sa
Phobalscoil. Fé láthair táthar ag
réiteach do sciúird coicíse ar mheán-
scoil i Marate i Lesotho a thabharfaidh
triúr cailíní ón scoil, Sorcha Ní Bhríc ó
Bhaile Ghainín, Niamh de Hóra, Maria
Ní Mháirtín ó Rinn Chonaill agus beirt
mhúinteoirí, Máire Ruiséal ón Riasc
agus Brenda Friel.

Bhí díolachán cístí acu le cabhrú
leis an bhfeachtas agus is í Áine de
Lóndra ó Bhaile an Chalaidh an
príomheagraí ar rás urraithe seacht
gciliméadar a thosnaigh agus a
chríochnaigh i mBaile an
Fheirtéaraigh/An Buailtín ar an
Satharn seo caite. Sa chéad áit bhí
Jonathan Ó Flannghaile ón
nDaingean i rannóg na bhfear agus
Léan Ní Chíobháin ón nGráig, i ran-
nóg na mban; Éanna Ó Conchúir ó
Bhaile an Chalaidh a bhuaigh i ran-
nóg na bhfear fé 18 bliain agus Róisín
Ní Chonchúir ó Cham an Liaigh a bhí
buacach i rannóg na mban. Bhí
Máirtín Ó Gormáin ón nGlaise Bheag
sa chéad áit i rannóg na mbuachaillí
fé 15 bliain agus Josie Knight ó Mhám
an Leithid i rannóg na gcailíní.

Bhí Áine, go bhfuil a hainm in
airde mar ghníomhaí spóirt, ana-
shásta leis an rás ina raibh céad go
leith ag rith. “Bhíomair ag súil le tim-
peall €1,000 a bhailiú do thuras
Lesotho, ach bhí €2,750 againn tar
éis an lae.” Bhí sí ana-shásta leis an
rás, leis an gcabhair a fuair sí óna
muintir féin agus ó chairde coinsi-
asacha dúthrachtacha ar fuaid an
cheantair. “Fuaireamar measa agus
glasraí ó shiopaí sa Daingean, uisce ó
Fíor Uisce Chiarraí, mar sin bhí blaise
againn do gach duine a ghlac páirt.
Ar an Satharn seo beidh béile i gCaifé
Shráid na nGabhar ar €40, agus
táthar ag súil go sroisfear an sprioc
€6,000 atá riachtanach don dturas. 

“Cinnte cuirfidh an chuairt seo
comaoin mhór ar na scoláirí i Marate

agus is éachtaint ar shaol eile ar fad é
dúinne agus is dócha dóibh siúd,”
arsa Sorcha Ní Bhríc a bheidh ag tab-
hairt a haghaidhe soir ó dheas sara
fada. Tá Sorcha, atá sa cheathrú bli-
ain sa Phobalscoil, tar éis teacht
abhaile ó Mheiriceá mar ar chaith sí
trí seachtaine ar scoil ansúd le linn di
a bheith ar cuairt ar a haintín Bríd.
Nuair a thiocfaidh sí abhaile ó
Lesotho beidh Sorcha á searradh féin
ag ullumhú do thuras scoile dtí an
Iodáil. Sin cailín siúlach. 

Scéal Báis  
AG tagairt don dtragóid ina bhfuair
bean óg bás den ailse i nDún Chaoin
an tseachtain seo caite dúrt gur
Máire Ní Shé Uí Dhúgain in ionad
Áine a hainm. Dearmad cló ó mo
thaobhsa mar go raibh sean-aithne
agam ar Áine, trócaire ar a hanam
álainn. Mo leathscéal lena céile Jan
agus a clann ar fad.

Fuílleach le 
n-ithe agus le 
n-ól ar an ród 
ag Féile Bia 
Phort Láirge
Seán Ó Loingsigh 

REACHTÁLFAR Féile Bia Phort
Láirge i nDún Garbhán agus in
iarthar Phort Láirge i gceann coicíse
ón 14 go dtí an 17 Aibreán. 

Ní bheidh tart ná ocras ar éinne i
mbliana mar, den chéad uair, beidh
‘Bus Beoir ’s Bia Mara’ ar an
mbealach ó 10.00 ar maidin go dtí
1.30 Dé Sathairn an 16 Aibreán. 

Má tá fonn cainte ort, is turas
dátheangach atá i gceist, agus beidh
lucht an bhus ag tabhairt cuairte ar
Ghrúdlann Dhún Garbhán chomh
maith le Feirm Oisrí na Rinne. 

Agus má spreagann bia agus deoch
tú chun véarsa a chumadh, beidh
comórtas Luimneach ar siúl chomh
maith mar chuid den bhFéile, le
fáilte ar leith roimh Luimnigh as
Gaeilge agus Féile Bia Phort Láirge

mar ábhar iontu.
Beidh taispeántas cócaireachta

agus blaiseadh éisc Heilbhic ar bun
leis an gcócaire Naoise Ó Cathasaigh
sa Sean Phobal, véarsa ann féin. 

Deir an lucht eagraithe gur gá
bróga stuama a chaitheamh ar an
dturas go dtí an bhfeirm oisrí. Níl ach
costas €12.50 ar na ticéid, agus táid ar
fáil ar line faoi láthair ar an suíomh
www.waterfordfestivaloffood.com.

Má theastaíonn uait sos a thógaint
idir na béilí bia agus dí, tá neart
lóistín ar fáil i nDún Garbhán, i
nGaeltacht na nDéise agus in Iarthar
Phort Lairge i gcoitinne. Is féidir breis
eolais d’fháil ach glacoh a chur ar
086-0262017.

Aclaíocht trí
Ghaeilge i gCorca
Dhuibhne
Meadhbh Ní Eadhra

BEIDH cúrsa Gaeilge agus Siúlóidí
Oidhreachta á reáchtáil arís i mbliana
ag Oidhreacht Chorca Dhuibhne ón
29 Aibreán - 2 Bealtaine 2011. Beidh
réimse imeachtaí ar siúl idir rangan-
na Gaeilge ar maidin agus siúlóidí
breátha tar éis lóin, agus cainteanna
spreagúla istoíche. 

“Déanaimid iarracht freastal ar
dhaoine a thagann is cuma cad é a n-
ábaltacht teanga nó aclaíochta,” a
deir Caitríona Ní Chathail. “Beidh
dhá rang ar maidin againn agus
beidh léacht ó aoichainteoir ansin
roimh lón. Tar éis lóin beidh ran-
npháirtithe ag tabhairt fé Chnoc
Bhréanainn nó siúlóid
seandálaíochta nó oidhreachta eile,
Slí Ghallarais mar shampla, nó beidh
siad ag imeacht chomh fada ó bhaile
le Lios Póil.”

Beidh daoine ábalta blaiseadh a
fháil d’Fhéile na Bealtaine agus den
Fhéile Phan-Cheilteach a bheidh faoi
lán tseoil sa leithinis faoin am sin
(www.feilenabealtaine.ie) chomh
maith le Féile Ealaíne na Cásca ag
Oidhreacht Chorca Dhuibhne a bhei-
dh ar siúl ar an leithinis an deireadh
seachtaine céanna. Beidh taispeán-
tas Fhéile na Cásca na bliana seo ar
siúl i Halla Cheann Trá ó Dhomhnach
Cásca, an 24 Aibreán ar aghaidh. 

Colm Ó Meachair, Cúil Aodha, agus ladhar milseán bronnta air ag Cléireach Dhámhscoil Mhúscraí Uí Fhloinn, Peadar
Ó Liatháin, Uachtarán na Dámhscoile, an Moinsíneoir Pádraig Ó Fiannachta, agus an Leas-Uachtarán Betsy Ní Shuib-
hne, de bharr a shaothar fileata a léigh sé ag an scoil filíochta in Óstán Gobnatan Bhaile Bhuirne. (PIC: Ó LOINGSIGH)

Scéal Báis :
Mícheál Ó
Breisleáin
Le Barney Hughes, curtha in 
aistiú ag Valerie Mhic Giolla Fhinnéin

LÁ crá croí a bhí ann 19 Lúnasa 2010
ag muintir Chomhaltas Dhún Lathaí,
lá a d’imigh Mícheál Ó Breisleáin ar
shlí na fírinne. Chaith Mícheál chuid
mhór dá shaol ag obair mar shaor i
Sasana, in Albain agus sa Bhreatain
Bheag sular fhill sé abhaile, áit a
raibh sé fostaithe ag an Roinn Seirb-
hísí Daonchumhachta. 

Bunaíodh craobh de Chomhaltas
Ceoltóirí Éireann i nDún Lathaí i mí
an Mheithimh 1976 agus ní hamháin

go raibh Mícheál ina bhall de, spreag
sé gach ball eile sa chraobh chun
cúrsaí a chur chun cinn.  I measc líon
mór na dtionscadal a gcuimhneofar
orthu, is é tógáil Theach an Cheoil an
ceann is mó, áit atá ag croílár an
phobail ina mbíonn neart
gníomhaíochtaí ar siúl do gach
duine, idir óg agus aosta. 

Is mar gheall ar na scileanna ion-
tacha a bhí ag Mícheál atá áit curtha
ar fáil do na glúine atá le teacht, áit le
ceol traidisiúnta na hÉireann a
fhoghlaim agus bualadh le sean-
chairde chomh maith le cairdeas nua
a dhéanamh.  Bhí croí Mhícheáil
istigh sa Chomhaltas in ainneoin nár
sheinn sé ceol ar bith go poiblí, rud a
chuirfidh iontas ar chuid mhór
daoine. Ba é an consairtín ab fhearr
leis, a sheinn sé sa bhaile. D’éirigh sé
líofa sa Ghaeilge trí fhreastal ar ran-
ganna agus turais a dhéanamh chun
na Gaeltachta i dTír Chonaill.  Ba é
an paisean a bhí aige do theanga a
thíre dúchais féin a chuir ar an
bhealach é chun Comhchoiste na
Gaeilge, Antroim Thuaidh a bhunú,
agus d’íoc sé féin as costais taistil na
múinteoirí. Ba é Mícheál a chuir tús
le hathbheochan Ghlór na nGael
agus Chonradh na Gaeilge sa chean-
tar fosta.  Munar leor é sin uilig,
d’éirigh go han-mhaith leis mar
ealaíontóir tírdhreacha agus ábhar
neamhbheo.

Bhí Mícheál ag obair mar
Chathaoirleach ar a chraobh féin
chomh maith le Treoraí na Gaeilge
do Chontae Aontroma agus rinne sé
ionadaíocht ar Chúige Uladh ag leib-
héal náisiúnta. Le blianta beaga
anuas agus an tsláinte ag dul in olcas
aige choinnigh sé i dteagmháil leis
an chultúr Ghaelach a raibh grá aige
dó tríd na cláir ar Raidió na Gaeltach-

ULAIDH
NUACHT

Seoltar scéalta chuig:
nuacht@gaelsceal.ie

€2.4m do 
bhealach an N56
Eoin McGarvey

TÁ €2.4 milliún curtha ar fáil le
hobair dheisiúcháin a dhéanamh
ar bhóthar an N56 in iarthuais-
ceart Thír Chonaill idir na Glean-
ntaí agus an Clochán Liath.

Is é seo an chead chéim de
mhór-oibreacha atá le bheith
déanta ar an bhealach seo ar
chostas de suas le €20 milliún thar
thréimhse trí bliana. Tuigtear go
mbeidh €7.5 milliún á chur ar fáil
ar an bhliain seo chugainn agus
€10 milliún breise in 2013.

Tá suirbhé á dhéanamh le
tamall ó thaobh cúrsaí timpeal-
lachta agus scrúduithe ar an
talamh le cinntiú go bhfuil gach
rud in ord don obair seo. Cuirfear
tús gan mhoill le plé le húinéirí
talaimh atá taobh leis an
bhealach.

Is bealach an-tábhachtach é seo
in iarthuaisceart an chontae agus
is fada an lá daoine ag iarraidh go
ndéanfar mór-oibreacha air de
bharr na ndroch-choirnéal atá air.
Rinneadh mór-oibreacha ar

dhroichead Ghaoth Bearra ag
Leitir Mac a’ Bhaird le tamall atá
mar pháirt den N56.   

Táthar dóchasach go gcuirfear
tús leis an chéad chéim den obair
roimh dheireadh na bliana.

Tá fáilte curtha roimh an scéala
ag an Chomhairleoir Contae agus
leas-mhaor úr an chontae Marie
Therese Uí Ghallchóir. Dúirt sí go
bhfuil go leor daoine nach
mbaineann úsáid as an N56 go gin-
earálta de bharr cé chomh holc is
atá sé. Téann go leor ón iarthuais-
ceart treo bhealach chúl na hEara-
gaile agus ar aghaidh ansin in áit
páirteanna den N56 a úsáid.

Tá achainí á déanamh ar an
Chomhairle Chontae chomh maith
an tseachtain seo uasghrádú a
dhéanamh ar an bhealach isteach
go hAnagaire ón N56 i Loch an Iúir.
Tá an bealach seo go holc chomh
maith agus is páirt de phríomh-
bhealach é fhad le hAerphort
Dhún na nGall. 

Rinneadh roinnt oibre ar dhroic-
head ar an bhealach ach is beag
cuidiú a bhí ann.

ta agus ar TG4 agus d’fhreastail sé ar
ranganna Gaeilge agus ar chéilithe
san fhoirgneamh chéanna a raibh
páirt aige ina thógáil, Teach an
Cheoil.

Mar a théann an t-éan ó bhile go
bile, chuaigh an fuinneamh agus
dearcadh dearfach s’aige ó dhuine
go duine, rud is cúis le clú agus cáil
ar an cheol agus ar an teanga sa
cheantar sin sa lá atá inniu ann.  

Fear macánta a bhí i Mícheál, fear
uasal a thug an t-am agus na buanna
s’aige go fial flaithiúil, gan bheith ag
súil le rud ar bith a fháil ar ais.   Mar
a dúirt Mac Cultúrtha Dhún Lathaí,
Andy Dooey:

“For the olden memories fast are
flying from us,

Oh that some kind hand would
come

And bind them in a garland ‘ere the
present hardens

And the past grows cold and
dumb”.

Ba é an “lámh chineálta” sin
Mícheál, agus gabhaimid buíochas ó
chroí leis as.  D’fhág sé a
chomhartha féin ar chúrsaí
cultúrtha sa cheantar.  An rud is
annamh is iontach. 

Go raibh míle maith agat a
Mhícheáil.

Maireann a bhean, Rose, a iníon
Mary, cliamhain agus garmhac agus
gabhaimid comhbhrón ó chroí leo
agus le baill eile an teaghlaigh as a
mbris. 

Mar chomhartha urraime dó agus
chun ceiliúradh a dhéanamh ar
shaol Mhícheáil beidh oíche cheoil
thraidisiúnta agus amhránaíochta ar
siúl Dé Sathairn 2 Aibreán ar 8in i
dTeach an Cheoil, Dún Lathaí. Tab-
harfaidh sé seo deis do gach duine a
raibh aithne acu air ceiliúradh a
dhéanamh ar a shaol agus ar a raibh
bainte amach aige. Glacfar le tabhar-
tais agus tabharfar an t-airgead do
charthanacht a roghnaíonn clann Uí
Breisleáin.

Go ndéana Dia trócaire ar a anam.

“Golf Ireland  –
Time to Play” 
Danny Brown

LOCH ÉISC : Tá toscaireacht ón
earnáil turasóireachta spóirt i láthair
ag comhdháil in óstán i gContae
Dhún na nGall an deireadh seach-
taine seo a meastar gur fiú €1 billiún
é.

Tá teachtaithe ón International
Association of Golf Tour Operators
(IAGTO) ag stopadh ag óstán Har-
vey’s Point in aice le Loch Éisc idir
Baile Dhún na nGall agus Bealach
Féich agus beidh siad ag plé cúrsaí
gailf agus turasóireachta agus ag
pleanáil a gcuid gnó do na blianta
amach romhainn.

Mar a tharlaíonn sé, tá feachtas úr
fógraíochta eisithe ag Bord Fáilte  -
“Golf Ireland  –  Time to Play” a
chuirfidh an tír seo i gcomórtas le
hAlbain agus leis an Bhreatain
Bheag agus tá scéim dhearbhú
cáilíochta nua eisithe ag Golf Ireland
do na galfchúrsaí uilig sa tír.

Fá láthair tá níos mó ná 400
galfchúrsa in Éirinn agus tá seans
acu uilig dul i bhfeidhm ar na hea-
graíochtaí a thugann daoine ar fud
an domhain ar thurasóireacht gailf.

De réir Keith McCormick, atá i
mbun cúrsaí gailf le Bord Fáilte, ní
thugann cuid mhaith de na teach-
taithe a bheas ag an chomhdháil
daoine go hÉirinn ar chor ar bith
agus deis iontach atá sa chomhdháil
taispeáint do na teachtaithe sin go
bhfuil áiseanna den chéad scoth sa
tír seo agus tá dóchas aige go bhfeic-
fidh muid i bhfad níos mó daoine ag
teacht go hÉirinn ar mhaithe leis an
ghalf.

Chuir Pádraig Harrington, a
bhíonn ag plé le Bord Fáilte maidir
leis an ghalf, fáilte roimh an
chomhdháil agus dúirt go raibh sé
cinnte go mbeadh na teachtaithe
sásta go maith leis na galfchúrsaí sa
tír uilig ach i nDún na nGall go
háirithe.

Scéalta Bhéal Feirste 
Meadhbh Ní Eadhra

Glór an Ghlean-
na: Guth breise
don Ghaeilge ó
thuaidh
IS cosúil go bhfuil gluaiseacht na
Gaeilge ag fás i gcónaí i mBéal
Feirste nó tá grúpa nua Gaeilge,
Glór an Ghleanna, ag feidhmiú
anois sa chathair. Is i mBaile
Andarsan Uachtarach agus i mBaile
Haine is mó a bheidh obair ar bun
ag an ngrúpa seo. Beidh siad ag
obair in éineacht le Club CLG na
Láimhe Deirge, agus rinne siad
éacht i rith Sheachtain na Gaeilge,
nuair a chuir siad clár iomlán
imeachtaí le chéile.  

Is í Orla Fitzimons atá mar
Chathaoirleach ar an ngrúpa agus
deir sí gur ‘grúpa deonach de dhío-
graiseoirí teanga’ iad lucht Ghlór an
Ghleanna.

“Táimid ag iarraidh ár gcuid a
dhéanamh ar son athbheochan na
Gaeilge,” ar sí. “Fuair muid sprea-
gadh ón iliomad grúpaí eile atá ag
feidhmiú ar an talamh ag cur
imeachtaí, ranganna agus
scéimeanna teanga éagsúla ar fáil
don phobal. Thosaigh muid le
Seachtain na Gaeilge le clár pacáilte
d’imeachtaí. Ina measc bhí cumann
bricfeasta, tráth na gceist, léacht fá
stair na Gaeilge, siúlóidí sléibhe
agus neart eile. D’éirigh go geal leis
na himeachtaí agus creideann muid
go mór gurb é tús maith leath na
hoibre. Tá neart tograí eile
beartaithe againn don samhradh
chomh maith agus tá muid ag dúil
le tuilleadh díograiseoirí a mheal-
ladh i dtreo na hoibre seo. Tá muid
fíorbhuíoch de Chumann na
Láimhe Deirge agus Forbairt Feirste
as an tacaíocht ar fad a thug siad
dúinn leis an togra seo.”

Ag caint faoin fhorbairt úr seo,
dúirt Oifigeach Tionscadal Fhor-
bairt Feirste, Feargal Mac Ionnrach-
taigh, go bhfuil lúcháir mhór orthu

go bhfuil Glór an Ghleanna ag
teacht isteach sa ghluaiseacht athb-
heochana agus iad fréamhaithe ag
leibhéal áitiúil agus iad ag buanú
nascanna láidre le Cumann Lúthch-
leas Gael chomh maith.

“Tá tábhacht ar leith le grúpaí
mar seo chun athbheochan na
Gaeilge a neartú i measc an phobail
agus chun gréasán de dhíograiseoirí
tiomanta a thabhairt le chéile chun
réimse leathan d’imeachtaí a
sholáthar,” ar sé. 

“Tá comhghairdeas tuillte ag Glór
an Ghleanna as clár iontach a chur
le chéile i rith Sheachtain na Gaeilge
agus tá Forbairt Feirste breá sásta
gach tacaíocht a chur ar fáil don
obair spreagúil seo.”

Le tuilleadh eolais a fháil déan
teagmháil le feargal@forbairt-
feirste.com nó scairt air 028
90438597 nó 07841 101630. 

Comharthaí
Gaeilge ar Leab-
harlann na bhFál
TÁ an comhlacht tógála, Patton
Group, atá i mbun oibre
athchóirithe faoi láthair ar leabhar-
lann na bhFál, i ndiaidh
comharthaí sábháilteachta Gaeilge
a chur in airde ar an suíomh s’acu i
gcroílár na Ceathrún Gaeltachta. 

“Fáiltíonn Forbairt Feirste roimh
an nuachtlitir dhátheangach agus
comharthaíocht sábháilteachta ar
an suíomh clúiteach ag Leabhar-
lann na bhFál agus bhí muid breá
sásta seirbhísí aistriúcháin saor in
aisce a sholáthar don togra fiún-
tach seo. Léiriú atá ann ar an dul
chun cinn atá déanta ag Fís na

Ceathrún Gaeltachta go bhfuil
comhlachtaí móra tógála ón taobh
amuigh den chathair ar nós Patton
Group, ag aithint tábhacht na
Gaeilge mar áis shainiúil
chultúrtha sa ghnó, sa gheilleagar
agus i bhforbairt áitiúil.

Is cuid lárnach de Bhóthar na
bhFál í an leabharlann le céad
bliain anuas agus mar sin,
b’fhéiliúnach go n-aithníonn
an t-athchóiriú agus an fhorbairt
seo an ról a bheas ag an Ghaeilge
i dtodhchaí na háite céanna,”
a deir Oifigeach Tionscadal
Fhorbairt Feirste, Feargal Mac
Ionnrachtaigh.

Le tuilleadh eolais a fháil ar
chomharthaíocht dhátheangach nó
seirbhísí aistriúcháin, déan
teagmháil le feargal@forbairt-
feirste.com nó cuir scairt ar (048)
90438597 nó 07841 101630

Foireann Slándála agus Seirbhísí Dóiteáin as Aerfort Dhún na nGall, Denis Forker, Eamon Freel, Donal Curran agus
Liam Mc Fadden a bheas ag rith an mharatóin 10k i Páirc an Fhionnuisce i mBaile Átha Cliath ar 10 Aibreán chun
airgead a bhailiú i gcomhair North West Cancer Support Group. (PIC: EMG PHOTOS)

Foireann Slándála agus Seirbhísí Dóiteáin as Aerfort Dhún na nGall, Denis Forker, Eamon Freel, Donal Curran agus
Liam Mc Fadden a bheas ag rith an mharatóin 10k i Páirc an Fhionnuisce i mBaile Átha Cliath ar 10 Aibreán chun
airgead a bhailiú i gcomhair North West Cancer Support Group. (PIC: EMG PHOTOS)

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Rang a Sé, Scoil Mhic Dara, An Cheathrú Rua, a chuaigh faoi lámh an Easpaig i séipéal na Ceathrún Rua Déardaoin seo caite.( PIC: SEÁN Ó MAINNÍN)

Eoghan Breathnach, Cárthach Mac Craith agus Pádraig Ó
Muiríosa ó Chór Fear na nDéise a ghlac páirt i gceolchoirm i
dteannta Chór Ban agus Cór na bhFear Chúil Aodha in Óstán
Pháirc Bhaile an Róistigh i gCorcaigh. PIC: Ó LOINGSIGH

Mikayla Ní Chuanaigh (5), Leitir Mucú; Ciara Ní Dhonnacha
(10), Tuairín; Adhna Ní Dhonnacha (6), An Cheathrú Rua; agus
Aifric Ní Scolaí (10), Indreabhán, ag taispeáint a steipeanna ag
Siamsán na nÓg a d'eagraigh Tuismitheoirí na Gaeltachta i
Leabharlann an Ceathrún Rua Dé hAoine seo caite. 

PIC: SEÁN Ó MAINNÍN

Baill de phobail Dhobhair agus Bhruach Sheáin, Co. Aontroma, in Ionad Naomh Pádraig i nDobhar ag seoladh an dlúthdhiosca
‘Gaoth an Cheoil’, mar thionscadal comhfhiontair idir an dá phobal. Sa phictiúr tá dearadh páistí a cuireadh i láthair ar an oíche. 

(PIC: BRÍD SWEENEY)

Iomaitheoirí an ráis 7 gciliméadar i gCorca Dhuibhne, ó chlé:
Oisín ó Muircheartaigh, Róisín Ní Chonchúir (buaiteoir cailíní
faoi 18), Máiréad Breathnach, Éanna Ó Conchúir (buaiteoir
buachaillí faoi 18).

Gariníonacha an amhránaí cháiliúil Bess Cronin ó Bhaile Mhic Íre -
Máiréad Uí hUidhir, Seosaimhín Uí Chuilleanáin agus Eibhlís Uí Thua-
ma , a chan i gceolchoirm i dteannta Chór Ban Chúil Aodha in Óstán
Pháirc Bhaile an Róistigh, Corcaigh. PIC: Ó LOINGSIGH

Seachas leathnú, tá an rogha
polaitiúil ó thuaidh ag caolú 
Eoghan Ó Néill

CÉN áit, ach amháin ar
bhinsí an UUP ag Stor-
mont, a bhfaighfeá
polaiteoir a shíleann gur
cheart maoiniú d’Aonad

Ailse a chealú ceithre seachtain
roimh toghchán?

Tá 90 bliain fada corrach caite ag
an UUP I líne catha na polaitíochta
sna 6 Chontae. 

Ach ag breathnú orthu anois
shílfeá gur glas- stócaigh iad. 

Lena chinneadh gan an t-Aonad
Ailse in ospidéal Alt na Gealbhain i
nDoire a mhaoiniú tá Michael Mc
Gimpsey i ndiaidh dochar a
dhéanamh don UUP a mhothófar ní
amháin i gCathair Dhoire ach i gCon-
tae Dhoire, i dTír Eoghain agus níos
faide amach.

Cruthúnas má bhí sé uait nach
dtig ciall le haois!

Agus a fhad is a bhí polaiteoirí na
bpáirtithe eile amuigh ar thairseach
an dorais ag lorg vótaí chaith cean-
nairí an UUP an tseachtain seo caite
os comhair micreafón raidió ag baint
píosaí as a chéile.

Tom Elliott is David Mc Narry, ag
maíomh nach bhféadfadh siad
glacadh le Martin Mc Guinness a
bheith ina Chéad Aire – agus a
gcomhghleacaithe Basil Mc Crea is
Jim Mc Callister ag cur a mhalairt in
iúl! 

Tá sé deacair an UUP a shamhlú
ina mórpháirtí sa tuaisceart amach
anseo.

Agus is é an trua é.
Nó is éigean freasúra láidir ag Stor-

mont.
Is éigean an SDLP is an UUP, Éirigí

agus People Before Profit.
Is éigean baill tionóil neamh-

spleácha agus baill tionóil de pháirtí
Gaelach.

Agus fiche guth eile. 
Ach seachas leathnú is amhlaidh

go bhfuil an rogha polaitiúil ó
thuaidh ag caolú. 

Ní theann seachtain thart nach
mbíonn Nelson Mc Causland sa
nuacht. 

An tseachtain seo caite chuir Aire
Cultúir an DUP in iúl do Fhéile

Ollscoil na Banríona I mBéal Feirste
go mba cheart dóibh tuairimí a
tacaíonn le hIosrael a bheith mar
chuid den fhéile feasta.

Agus go mba cheart dóibh níos mó
‘Southern Gospel Music’ a bheith
acu.

Níl sé ach tamall beag ó chuir an
tAire ar a súile do Iarsmalann Uladh
go mba cheart dóibh ‘creationism’ a
chur chun tosaigh.

Thar aon pholaiteoir eile sa tuais-
ceart cuireann Nelson bunús Pro-
tastúnach ag ‘cringáil.’

Agus cuireann sé le daoraí iad
nuair a chaitheann sé a gcuid airgid
go flaithiúil ar Albainis Uladh.

Ba mhaith le Nelson go mbeadh
Gaeilgeoirí ag tabhairt amach faoi,
ag caoineadh faoin dochar atá déan-
ta aige don Ghaeilge.

Ach dar liom gur beag dochar a
rinne sé.

Níl oiread sin cumhachta aige. 
Ach faoi mar a dúirt mé roimhe

seo, ba cheart do Shinn Féin nó an
SDLP an Aireacht Cultúir a thógáil an
chéad uair eile. 

Thiocfadh le hAire a bhfuil
paisean aige / aici don phost sin cuid
mhór a dhéanamh don Ghaeilge

agus do na healaíona. 
Ní dócha go mbeidh Caitríona

Ruane ar ais i mbun oideachais san
fheidhmeannas nua. 

Agus is trua liom é. 
Tá oiread sin de dhrochmheas ag

aontachtaithe uirthi mar gheall ar a
seasamh faoin scrúdú  11+ is go
gceapfaidh Sinn Féin duine eile má
tá siad leis an leamhsháinn faoin
scrúdú aistrithe a shárú.

An ndearna sí jab maith ó thaobh
na Gaeilge de?

Dar liom, ar an mhórchuid, go
ndearna sí jab iontach maith. 

Tá Gaeilge aici agus chuir sí a
páiste chuig Gaelscoil.

Tugann sí an taithí sin mar thui-
smitheoir isteach sa jab léi.

Níl liosta faoi lámh agam den líon
Gaelscoileanna a cheadaigh sí agus í
ina Aire ach más buan mo chuimhne
níor bheag an líon é.

Thug sí stádas reachtúil do roinnt
naíscoileanna Gaeilge.

Rud iontach tábhachtach nó cé go
bhfuil stádas reachtúil ag bunús na
naíscoileanna Béarla sa tuaisceart
bhí a mhalairt fíor faoi na naís-
coileanna Gaeilge. 

Thosaigh sí ag baint den éagóir
sin.

Thug sí deontas £2m do Iontaob-
has na Gaelscolaíochta a ligeann
dóibh cóiríocht a dhéanamh ar
Ghaelscoileanna nach bhfuil an
tairseach do mhaoiniú caipitil bainte
amach acu go fóill.

Nuair a bhaineann an scoil deon-
tas caipitil amach déantar na
hiasachtaí a aisíoc leis an Iontaob-
has.

Rud a chiallaíonn go mbíonn an t-
airgead á síor athchúrsáil ar leas
Gaelscoileanna. 

Céim eile a bhaineann den éagóir i

gcoinne na Gaelscolaíochta.
Agus thionscnaigh sí athbhreith-

niú ar an Ghaeloideachas a dhaing-
nigh an Ghaeilge sa chóras
oideachais ó thuaidh.

An bhfuil rudaí ann nach ndearna
sí?

Cinnte.
An chúis aiféaltais é go gcaithfidh

Coláiste Feirste an dlí a chur ar an
Roinn as gan seirbhís bus a bheith
curtha ar fáil dóibh?

Is ea.
An cúis imní é go bhfuil corradh is

500 dalta I gColáiste Feirste (I scoil a
rinneadh do 300 dalta) agus gan
aiseanna sásúla acu go fóill?

Is ea.
An iad aonaid Gaeilge i meán-

scoileanna Béarla an bealach is
éifeachtaí chun tosaigh don iarbhun-
scolaíocht Ghaeilge ó thuaidh.

Tá mise in amhras.
Ach tá cumhacht teoranta ag Airí

san Fheidhmeannas agus dar liom
go ndearna sí jab iontach maith
taobh istigh de na srianta sin. 

Lena chúlra sna healaíona agus sa
Ghaeilge, m’anam, sin duine a
dhéanfadh Aire Cultúir iontach
amach anseo. 

Lena chinneadh gan an t-
Aonad Ailse in ospidéal Alt
na Gealbhain i nDoire a
mhaoiniú tá Michael Mc
Gimpsey i ndiaidh dochar a
dhéanamh don UUP a
mhothófar ní amháin i
gCathair Dhoire ach i gCon-
tae Dhoire, i dTír Eoghain
agus níos faide amach.

Tom Elliot BT, ceannaire an UUP, páirtí a bhfuil meath air le blianta agus ina bhfuil scoilteanna follasacha poiblí le feiceáil.

Conall Ó Móráin

CEANN des na rudaí is
spéisiúla a thug mé féin
faoi deara faoi Michael
Lowry sa Dáil, Denis
O’Brien ar chlár raidió Pat

Kenny ar RTÉ agus Ben Dunne ar
chlár raidió Liveline le Joe Duffy
agus fiú Sarah Carey san Irish Times
ná cé chomh cosúil lena chéile a bhí
na pointí a bhí dá ndéanamh acu ar
fad. Níor chloígh éinne acu leis na
fíricí mar a bhí leagtha amach ag an
bhreitheamh Michael Moriarty ach
phioc siad cúpla pointe, nach raibh
lárnach sa mhéid atá curtha ina leith,
roghnaigh siad pointí pearsanta
fúthu féin, pointí a bhfuil sé deacair
argóint a dhéanamh ina gcoinne.

An bhunscríbhinn
chéanna
Bhí an chosúlacht sa mhéid a dúirt
an ceathrar (agus tacaitheoir Lowry i
dTiobraid Árann) iomarcach.
Bheadh imní ar dhuine go mbeadh
eolas aige ar na cúrsaí seo go raibh
fiú an bhunscríbhinn chéanna ar fáil
dóibh ar fad. Tá costas fhiosrúchán
Moriarty cloiste againn go rí-mhinic
agus bhí na táillí a díoladh leis na
dlíodóirí go hiomlán thar fóir. Ach
seo costas an daonlathais. Má chos-
naíonn sé an méid sin chun smacht a
choimeád ar ár rialaitheoirí bhuel sin
an costas. An dara rud, fíric nár lab-
hair an ceathrar thuasluaite faoi in
aon chor, ná nach mbeadh an costas
leath chomh hard, agus ní bheadh
leath na gceisteanna faoi na
príomhimreoirí fós ann, dá mbeadh
Lowry agus O’Brien tar éis comhoib-
riú go tapa agus go hiomlán leis an
bhfiosrúchán. Ach, tá costas mór eile
ann, costas atá, de bharr a nádúir,
faoi cheilt. Sin costas an mheaisín
stocaireachta agus cumarsáide
poiblí ar thaobh O’Brien agus a
chomhghleacaithe. Tá na milliúin
Euro caite ag duine éigin, tharais na

ceithre bliana déag a mhair an fios-
rúchán, chun arm beag des na sto-
cairí is fearr (agus is daoire) sa tír a
choimeád ag cur casadh ar gach
scéal diúltach a tháinig amach ó
mhuintir an fhiosrúcháin.

€500 milliún caillte
Tá Denis O’Brien tar éis thart ar €500
milliún a chailliúint óna
infheistíocht in Independent News
and Media (INM), foilsitheoirí an
‘Irish Independent’ agus an ‘Sunday
Independent’. Cé gur thug gach
tráchtaire ar chúrsaí na meán faoi
deara nach raibh mórán le rá ag
príomhleathanach an Indo faoi
O’Brien, agus gur dhírigh siad ar
Lowry sa chéad chúpla lá tar éis don
scéal ‘briseadh’, tá beagán d’athrú
tagtha air sin ó shin ach fós, is ar
Lowry is mó a chaitear solas na n-
iriseoirí san ‘Irish Independent’. Tá
sé dodheánta a leithéid a chruthú
mar caithfidh eagarthóir díriú ar
mhír amháin nó ar mhír eile de scéal
ach pé bealach é creideann formhór
iriseoirí sinsearacha na nuachtán
‘sinsearach’ go bhfuair O’Brien bun-
táiste éigin ar an leathbhilliún Euro
atá caillte aige ach táthar ag cur na
ceiste anois an bhfuil damáiste
breise déanta aige seo ar luach na
dteideal mar go mb’fhéidir go gceis-
teoidh an pobal i gcoitinne cé chomh
neamhspleách i ndáiríre atá an Inde-
pendent amach as seo. Tá díolaíocht
gach nuachtáin faoi bhrú agus ní
bheidh ardbhainistíocht an Indo
Group róshásta má chuirtear a thuil-
leadh brú orthu dá bharr. Má chuire-
ann O’Brien, an scairshealbhóir is
mó sa ghrúpa, ceisteanna boird faoi
thitim sa díolaíocht an bhfuil sé
réadúil a cheapadh go ndéarfaidh
feidhmeannach atá gafa le díolaíocht
go mb’fhéidir gur ar O’Brien féin an
locht. Tá sé an-deacair teacht ar
phoist nua i ngnó na nuachtán, ní
nach ionadh.

Ivan Yates, 
Cara Lowry
Tá O’Brien tar éis roinnt bheag mil-
liúin Euro a chailliúint ar Newstalk,
stáisiún nach bhfuil ach 36,000
duine ag éisteacht leis an gclár
nuachta maidine a chuireann Ivan
Yates (dlúthchara le Lowry) i láthair.
Cuir sin i gcomparáid leis an lucht
éisteachta atá ós cionn 450,000
duine atá ag Morning Ireland gach
maidin. Tá sé soiléir go bhfuil cnoc
mór fós le dreapadh ag Newstalk
chun an tionchar céanna, gur
mhaith le O’Brien go mbeadh aige, a
bheith aige. Rinne Newstalk an-
chuid bolscaireachta i rith an
toghcháin deiridh nach raibh siad
siúd ag craoladh ‘stocaireacht an
Stáit’ sa nuacht toghchánaíochta a
bhí acu. Tháinig sé seo thar n-ais go
géar ar Newstalk nuair a bhris scéal
Moriarty agus ghlac craoltóirí New-
stalk na mílte téacs ó éisteoirí a bhí
ag déanamh gearán faoi ‘sto-

caireacht O’Brien’ sa mhéid agus sa
bhealach ar dhéileáil Newstalk leis
an scéal. B’shin ceacht daor eile do
O’Brien.

Matt Cooper, 
tús an scéil
Cheannaigh O’Brien an craoltóir
príobháideach náisiúnta is mó,
Today FM, agus cé go bhfuil brabach
dá dhéanamh ag an ngnó sin i gcónaí

ceaptar gur dhíol O’Brien an iomarca
air, ar bharr an mhargaidh, agus
nach bhfeicfidh sé luach a chuid air-
gid as seo go ceann blianta fada.
Arís, is ait an rud é gurb é réalta an
stáisiúin, Matt Cooper, a scríobh an
chéad scéal faoi Lowry agus gur de
bharr obair Cooper gur bunaíodh an
binse fiosrúcháin. Ina dhiaidh sin
scríobh réalta eile de chuid Today
FM, Sam Smyth, a thuilleadh faoi
Lowry agus go mór mór b’aige siúd a

bhí an scéal faoi na ceangail idir
Lowry agus O’Brien. Tá sásamh de
shaghas i measc chraoltóirí RTÉ go
mbíonn ar O’Brien, in ainneoin na
milliún a chaith sé ar Today FM, éis-
teacht leis an mbeirt agus iad fós ag
cur ceisteanna crua faoi na ceangail
sin.

Clú agus cáil
Cé gur fear cumasach gnó é Michael

Na hEalaíona Dubha

Tá níos mó ná airgead
caillte ag O’Brien. Tá a chlú
agus a cháil i mbaol agus in
ainneoin foireann
phroifisiúnta den scoth a
bheith aige chun comhairle
a chur air maidir le
fógraíocht, cumarsáid
phoiblí agus stocaireacht go
ginearálta ní féidir leis an
ealaín dhubh seo ach ard-
snas a chur ar scéal salach
ach maireann an boladh. 

Athrú meoin de dhíth
Páidí Ó Lionáird

NÍL sé imithe. Níl ná baol
air. Níl aon náire air ná
údar náire, dar leis. Níl
aon ní mícheart déanta
aige. Níl aon chúis

gearáin ag muintir a Dháilcheantair i
dTiobraid Árainn Thuaidh. Is ea, táim
fós gafa le scéal an mavairic de TD
thíos fán tír. 

Bhíos ag éisteacht le hóráid féin-
chosanta Michael Lowry istoíche Dé
Máirt. Bhí an méid a bhí le rá aige fíor-
chosúil leis an méid a dúirt sé i 1996
nuair a bhí air éirí as oifig Aireachta
Rialtais. Bhí cead a chinn aige. Cead a
chuid cainte aige agus deis a bhéil.
Bhí deis na cosanta a bhronnann
pribhléid na Dála air freisin aige agus
níor spáráil sé lucht a cháinte. Lena
leithéid de phribhléid tagann frea-
gracht – saghas cosúil leis an quid pro
quo a bhaineann le cearta agus frea-
grachtaí dá réir. Ba mhí-úsáid amach
is amach a bhí i gcaint an fhir seo. 

Níorbh amhlaidh an cás leis an
mBreitheamh Moriarty áfach. Bhí a
chuid machnaimh mheáite déanta
aige. Agus ní aige féin amháin, ach ag
cuid de na dlíodóirí is fearr dá bhfuil
ar fhód an oileáin seo ar a dtugann
muid Éire. Ainm ar throid ár sinsir ar
a son lena dheimhniú go mbeadh sé
ar ár gcumas-na ár rogha ainm a chur
leis an bplásóg talún seo ar imeall na
mór-roinne. 

Táim cinnte go raibh corrmhavairic
ina measc siúd a throid, a mharaigh
agus a bhí i gceannas na tíre sna
laethanta tosaigh sin. Bhí cinnte, ach
má bhí féin, bhí cúiseanna ar leith ag
baint lena gcur chuige siúd. Bhí dálaí
maolaitheacha nach bhféadfá, ó do
chroí istigh, a chur i gcás Lowry. 

Scríobhas an tseachtain seo caite
faoin tóir atá ag a mhuintir féin air i
dTiobraid Árann. Cad chuige nach
mbeadh? Nuair a chualas ar dtús
faoin bhfear seo, siar sna luath-
nóchaidí (mé fillte abhaile ó
Londain), bhí ainm in airde air mar
fhear a “chuireann an jab i gcrích!” Ba
chuma conas nó cé air a sheasfadh sé,
bheadh an jab déanta. 

Ag an am úd, bhí Cumann Lúthch-
leas Gael Thiobraid Árann i bponc air-
gid. Bhí fiacha na milliún punt orthu
agus deacracht acu iad a íoc. Níorbh
fhada gur thosnaigh an spéirling
gaoithe óg seo darb ainm Lowry i
mbun na hoibre agus níorbh fhada go
raibh toradh dá réir ar an obair sin. 

Rug sé greim ar an eagraíocht áitiúil
agus bhain creathadh as – agus bhí
comhghuaille maith aige mar Denis
Desmond ón gcomhlacht tionsc-
naíochta MCD. Bhunaigh sé ‘Féile’ i
Staid Semple i nDúrlas Éile (aithris ar
chleas Shiamsa Cois Laoi). Le bannaí
ceoil mór le rá ar nós Meatloaf, Hot-

house Flowers (a bhí ollmhór ag an
am), Van Morrison, Moving Hearts
agus Tracy Chapman in aon áit
amháin ar feadh deireadh seachtaine
fiáin, meisciúil, níorbh fhada é ag
baint amach ainm dó féin - agus níos
tábhachtaí fós dá lucht leanúna áitiúil
- níorbh fhada na ceolchoirmeacha
úd ag glanadh fiacha na heagraíochta. 

Bhí na spriocanna ar fad buailte
aige. Mar ridire áitiúil, bhí dea-aithne
ag cách air agus bíodh is go raibh sé
ina TD ó 1987 i leith, níorbh bhaol dó
nach mbeadh fhios ag a mhuintir
cérbh é Michael Lowry.

Agus beireann sé seo mé chuig
príomhphointe na seachtaine seo.
Ceann de na mórfhadhbanna a
bhaineann le gnó na polaitíochta sa
tír bheag seo ná go bhfuil aithne
againn ar fad ar na polaiteoirí. Aithne
phearsanta - aithne a bhronnann
luach ar an ngar áitiúil bheith déanta:
na poill ar an mbóthar, na soilse
sráide, na scéimeanna tacaíochta fos-
taíochta pobail agus na mílte samplaí
eile. 

Polaitíocht áitiúil, riachtanach.
Ba bheag nach raibh réabhlóid sa

tír seo in 2001 nuair a thriail rialtas na
linne sin deireadh a chur leis an dé-
shainordú a cheadaigh do TDanna
bheith ina gComhairleoirí Contae
freisin. Thógfadh sé go dtí 2003 an
chéim sin a bhaint amach. B’fhéidir
nach bhfuil a leithéid de rud ann de
réir dlí ach bhí greim an fhir bháite ag
na TDanna ar na cleasanna agus ar na
garanna áitiúla – na garanna a chin-
nteodh dea-ainm dóibh i measc a
bpobail nuair a chasfadh rothaí an
toghcháin arís. 

Dá bharr seo ar fad, tá an aithne
chéanna fós ar Lowry, agus a leithéidí
ar fud fad na tíre mar fhear a
fhaigheann an jab déanta in áit na
gComhairleoirí Contae atá tofa chun
“an jab céanna a dhéanamh”.  

Cuirimse cuid den mhilleán ar na
Comhairleoirí Contae. Tá siad anaith-
nid, i ngan fhios agus i bhfolach ón
tsochaí, iad spleách ar a sinsir Dála
ach neamhspleách ar a ndualgais. 

Ní gá dom dul i bhfad ón gcontae
ina gcónaím chun samplaí breátha
den chur chuige nó easpa cur chuige
seo a léiriú agus bheadh a gcomhio-
nann i ngach contae. Féach an cás is
déanaí sa Cheathrú Rua: faisnéis na
faidhbe ag an gComhairle le breis
agus mí ach é faoi cheilt, 

Cathain a fhoghlaimeoidh muid
nach ionann i gcónaí leas an phobail
agus “mo leas féin”? Ar Lá seo na
nAmadán, deirimse dá luaithe a
fhoghlaimeoidh is amhlaidh is fearr.

Cathain a fhoghlaimeoidh
muid nach ionann i gcónaí
leas an phobail agus “mo
leas féin”? Ar Lá seo na
nAmadán, deirimse dá
luaithe a fhoghlaimeoidh is
amhlaidh is fearr.

Lowry, níor chuala mé duine riamh
ag rá go raibh ábaltacht na bhfocla
aige. Ach sa Dáil bhí an bhunscríb-
hinn sin ag Lowry. Pé duine a
scríobh é bhí an téarmaíocht a
úsáideadh an-chosúil leis an téar-
maíocht atá fós dá húsáid ag
O’Brien, Dunne, Carey agus acu siúd
a bhí ag tacú le Lowry. Tá níos mó ná
airgead caillte ag O’Brien. Tá a chlú
agus a cháil i mbaol agus in ainneoin
foireann phroifisiúnta den scoth a

bheith aige chun comhairle a chur
air maidir le fógraíocht, cumarsáid
phoiblí agus stocaireacht go gin-
earálta ní féidir leis an ealaín dhubh
seo ach ardsnas a chur ar scéal
salach ach maireann an boladh. 

Má bhíonn an fhírinne ag an
iomarca daoine ní féidir leis na
healaíontóirí céanna dada a
dhéanamh. Is fiú é seo a choimeád
in aigne i gcónaí agus úinéireacht na
meán dá plé.   

Iar-Aire Fhine Gael, an TD
neamhspleách Michael Lowry, ag
Teach Laighean sula ndearnadh
díospóireacht ar chinneadh
fhiosrúchán Bhinse Moriarty. (PIC:

LEON FARRELL/PHOTOCALL IRELAND)

Eagarfhocal

LITREACHA chuig an Eagarthóir

Is maith liom Peig!
A Eagarthóir

"Seanbhean is ea mise anois go bhfuil
cos amháin san uaigh is an chos eile ar a
bhruach... Is mó bogradh is cruatan
curtha agam díom....De dheascaibh an
mhí-ádha do bheith ag gabháil stealladh
dhóibh...d'aistrigh m'athair is mo
mháthair ó Pharóiste Fionntrá go Dún
Chaoin; ach dob é dul ón dteas go dtí an
fuacht dóibh é..." 

Admhaím gur scéal
brónach,trumhéileach atá i leathanaigh
'Peig' ach mar a deirtear ,a scéal fhéin
sceal ghach éinne agus ba léir gur dhean
Peig Sayers agus a muinntir an chuid is
fearr den chruatan a tháinig rómpa ina
saolta. Cuireann sé isteach orm ag éis-
teacht le léirmheastóirí ag caitheamh
anuas ar an Leabhar alainn seo agus a rá
go raibh mí-ádh orthu bheith ag staidéar
Gaeilge na  hÁrdteiste in "Aois Pheig" mar
adéarfá. Ba dheas bheith ag éisteacht le
Darragh Ó Cinnéide ag spalpadh Gaeilge
fíor-bhlasta ar chlár 'Pat Kenny' maidin
amháin i rith Seachtain na Gaeilge agus
molaim Pat a dhean iarracht ar son na
teangan go speisialta. Ansin chuala me
Craig Doyle a rá gur fhulaing sé Ré Pheig
Sayers nuair a bhí sé sa Mheán Scoil agus
creideann a lán daoine gur dhean an
Leabhar sin díobháil uafásach do theanga
na Gaeilge. Sea bhí sé ar an gCúrsa agam
féin freisin agus is fíor gur thit mí-ádh
agus tragóid ar chlann Pheig ach bhain
mé an-taithneamh as na nathanna cainte
agus an cómhrá i gcoitinne,a bhí chomh

binn saibhir san scéal álainn céanna. Ní
bhfaighfeá a leithéid ag taisteal tré seil-
feanna na Leabhar Gaeilge dár liomsa
agus téim ar ais chuige anois is arís chun
mo chuid bhfrásaí a fheabhsú agus a
leathnú. Deirtear gurbh iontach an
pearsan a bhí ag Peig agus ana ghreann-
mhar agus chonaiceamar sin i scannán a
deineadh agus an seanbhean ag druidim
in aois- bean suaimhneach,
sásta,grámhar. Níl dabht ar bith ach go
raibh scéalta ghrinn ar bharr teangan ag
Peig nuair a tharla ócáid oiriunach agus
nuair nach raibh an peann in úsaid ag an
scríbhneoir díograiseach a chuir beatha-
fháisnéis Pheig ar fáil dúinn ag innsint
scéil den scoth...mar a bhí ar dtúis, mar
atá fós agus mar a bheidh...

Eilís Uí Bhriain
Caisleán Uí Liatháin
Co.Chorcaí

Is fiúntach an rud é
Coimisiúin Fulbright
ach ....
A Eagarthóir,

Do bhí alt agat le Meadhbh Ní Eadhra in
eagrán na seachtaine seo atá suimiúil,
agus ba mhaith liom tagairt a dhéanamh
dó mura miste leat.

Is léir go mbeidh Coimisiúin Fulbright
abhus ag cur dámhachtainí ar fáil do
scoláirí Meiriceánacha atá ag foghlaim na
Gaeilge thall ach iad a bheith incháilithe,
ar cúrsaí go dtí na Gaeltachtaí anseo.

Fáiltím go mór roimhe seo mar is rud
fiúntach é.

Ach ardaíonn agus léiríonn sé cé
chomh áit is atá dearcadh an Rialtais i
leith na Gaeilge. Tá Enda agus boic móra
eile i bFine Gael ag déanamh iarrachtaí
tréana chun stádas na Gaeilge a ísliú agus
í a imeallú. Is eisceacht é Dinny McGinley
agus ní thuigim cad chuige nach bhfuil sé
in Aire Gaeltachta? Caithfeadh go
mbeadh sé níos oiriúnaí ná fear atá gan
Gaeilge nach mór.

Tá cáil fada ar an maorlathas agus ar na
státseirbhísigh agus an gráin agus an
fuath atá acu don Ghaeilge. Déan iarracht
teagmháil a dhéanamh leo as Gaeilge.
Cuir foirm iarratais poist isteach chucu
agus ní fada go scaipeadh aon amhrais a
bheadh ar dhuine. 

Ar ndóigh ní bheadh an t-oiread céan-
na dua agus bac ar muintir na Gaeilge
murach gur rud é gur dhiúltaigh Fianna
Fáil stádas oifigiúil don Ghaeilge agus
Éire ag dul isteach san EEC mar a bhí sé
ansin. Lynch agus Hillery ag beirt a dhéan
an gar mór sin dúinn, Poblachtánaigh
móra iad gan aon agó tar éis an t-éacht
mór sin. 

Is dócha gur rud maith é go bhfuil
aitheantas á thabhairt ag eachtrannaigh
don teanga náisiúnta agus dá bharr sin
molaim Coimisiúin Fulbright. Faraor féar
go bhfuil na Rialtóirí éagsúla abhus
chomh dall uirthi.

Le meas,
Antón Breathnach,
Inse Chaor,
Baile Átha Cliath 8.

CEIST na Seachtaine

Ba cheart go mbeadh
cannabas dleathach:
Léitheoirí Gaelscéal
Claire Fitzpatrick

BHÍ sé soiléir go maith gur
cheap 64.1% díbh a gur cheart
go mbeadh cannabas
dleathach. 

Ach ar an láimh eile, níor
aontaigh 23.1%  leis an
seasamh sin. D’fhág sé sin
12.8% de na léitheoirí a chaith
a gcuid vótaí ar
www.gaelsceal.ie nach raibh in
ann a n-intinn a dhéanamh
suas maidir leis an gceist a bhí
ar láimh. 

Táthar in ann a fheiceáil ó na
torthaí seo, go bhfuil tromlach
léitheoirí Gaelscéal ar aon

intinn gur chóir go mbeadh
cannabas dleathach. 

Má bhíonn tú ag iarraidh do
bharúil a thabhairt ar Cheist na
Seachtaine seo chugainn, níl le
déanamh ach labhairt linn ar ár
ngrúpa Facebook. Clóscríobh
“Gaelsceal” sa bhosca
cuardaigh chun muid a aimsiú!
Bí linn ar Twitter freisin:
www.twitter.com/gaelsceal.
Tapaígí bhur ndeis bhur dtu-
airimí a phlé anois! Bí ag
breathnú amach do Cheist na
Seachtaine ar
www.gaelsceal.ie! Bíonn sí le
fáil i measc na scéalta ar an
suíomh.

64.1%

12.8

23.1

Ba cheart go mbeadh
cannabas dleathach-
64.1%

Níor cheart - 23.1%

Neamhchinnte - 12.8%

Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

Ta céim nua fimíneachta bainte
amach ag cumhachtaí an Iarthair
IS tíoránach é Gaddafi, is deachtóir é,
is gealt é. 

Ba cheart dó imeacht agus ligean
d’fhíor-thoghcháin oscailte todhchaí
na Libia a chinneadh. 

Ach an é modh oibre chumhachtaí
an Iarthair an dóigh cheart is
chiallmhar chun sin a dhéanamh?

An bhfuil siad cinnte gur daon-
lathaigh iad na reibiliúnaithe? Cad atá
uatha amach anseo? An bhfuil baint ar
bith acu leis an Ioslamachas polaitiúil?

Ní féidir freagairt chinnte a thab-
hairt ar cheist ar bith acu – níl a fhios
againn.

Cinnte, ba cheart sibhialtaigh a cho-
saint i gcónaí ach tá sibhialtaigh faoi

ionsaí sa tSiria, i mBairéin, sa Pha-
laistín fiú ach níl faic na ngrást á
déanamh chun iad a chosaint. 

Bhí údarás na Náisiún Aontaithe
ann don chrios neamheitilte (‘no fly
zone’) agus ghníomhaigh an
Chomhghuaillíocht air taobh istigh de
bhomaití. 

Cén fáth nár ghníomhaigh siad
riamh ar rún ar bith de chuid na
Náisiún Aontaithe maidir le hiompar
Iosrael i leith na bPalaistíneach mar
sin?

Sháraigh na ‘Allies’ rún na Náisiún
Aontaithe ón chéad lá ar ndóigh, mar
b’fhurasta cibé neart a bhí fágtha
d’aerfhórsaí Gaddafi ar an talamh

taobh istigh de chúpla uair. 
Ní gá a bheith ar an talamh chun

páirt a ghlacadh i gcogadh talún agus
sin go díreach an rud a rinneadh, agus
tá a fhios againn anois go bhfuil SAS
na Breataine agus CIA SAM ag fei-
dhmiú ar an talamh, ag iarraidh
éifeacht a chur le cumas cogaíochta na
Reibiliúnach – rud nár léirigh siad iad
féin go dtí seo, seachas an ábaltacht
chun cúlú go gasta. 

Bréagnaíonn an fhíric seo a raibh á
mhaíomh ag ceannfoirt na
Comhghuaillíochta ag tús an chogaidh
seo – agus is cogadh é – is é sin nach
raibh siad i dteagmháil leis na reibiliú-
naithe, rud nach raibh inchreidte

riamh.
Tá an chomhghuaillíocht tar éis

taobhú le taobh amháin i gcogadh
cathartha – i dtír bunaithe ar chóras na
dtreabh.

Níl dochtúireacht de dhíth chun an
toradh a thuar. 

Tá gach seans go dtitfidh an tóin as
an straitéis neamh-straitéiseach seo
agus is iad sibhialtaigh na Libia a
bheas thíos leis, ní píolótaí an Iarthair
ná lucht brúite cnaipe, beidh siad sin
slán sábháilte i longa cogaidh amuigh
faoin ghrian sa Mheánmhuir. 

Ta céim nua fimíneachta bainte
amach ag cumhachtaí an Iarthair agus
tá boladh na hola ar an rud ar fad.

Go ndéana Dia grásta ort
a Mháirtín Tom Pheatsie
Bernie Ní Fhlatharta

NÍOR thuig mé tábhacht
mo mháthar nó gur
thug mé mo chéad
pháiste ar an saol. Ní
hamháin gor míorúilt í

an bhreith, tháinig tuiscint iontach
chugam faoin ngrá a bhíonn ag
máthair dá páistí. Ag an nóiméad sin
sheasfainn roimh bhus i lár na sráide
le mo leanbh a chosaint. Ní féidir le
haon duine é sin a mhíniú duit. 

Ar an Domhnach déanfaidh go
leor againn ceiliúradh ar an
máithreachas. Tá an t-ádh orm go
bhfuil mé in ann é seo a dhéanamh
fós le mo mháthair féin agus i
mbliana le m’iníon agus le mo ghar-

iníon atá naoi mí d’aois.
Is ról an-tábhachtach é ach is

ceann deacair é. Faraor, níl aon
cheacht sa scoil a ullmhaíonn thú
dó.

Thug mé féin dúshlán mo
mháthar agus mé ag fás aníos.
Cheistigh mé gach uile fhocal a
tháinig amach as a béal. Níor thug
mo dhá iníon féin an trioblóid
chéanna domsa, cé go bhfuil mo
mhac ag déanamh cúitimh as! Agus
tá sé sách maith agam.

Is dócha go bhfuil sé nádúrtha
nach dtuigeann muid ár dtui-
smitheoirí nó go mbíonn sé rómhall
agus ansin is tuistí muid féin agus
tagann meas agus tuiscint chugainn.

Ag breathnú siar ar m’óige bhí saol
crua ag mo thuismitheoirí ag togáil
naonúr againn. Nuair a chuaigh mo
mháthair ag obair le Gaeltarra Éire-
ann (Údarás na Gaeltachta anois) bhí
muid feargach ach bhí gach uile
cheart aici é sin a dhéanamh - ach
thóg sé na blianta orm glacadh lena

cinneadh. Tuigim inniu é. Bhí post
in oifig i bhfad níos fearr ná a bheith
ag breathnú i ndiaidh páistí agus
teaghlaigh agus bhí uirthi dul amach
ag obair mar ní raibh aon phost ag
m’athair a tháinig ar ais go dtí an
ceantar tar éis dó obair chrua a
dhéanamh ar bhóithre agus ar an
‘underground’ i Londain. Ach b’f-
hearr leis an t-airgead sin a thabhairt

suas le muid a thógáil le Gaeilge ina
bhaile dúchais beag i gCois Fhar-
raige. 

Go ndéana Dia grásta ort a
Mháirtín Tom Pheatsie. Cá mbeadh
muid inniu le canúint Shasana? Is
dócha ag tógáil ár bpáistí le ceol agus
rince traidisiúnta ach gan focal
Gaeilge acu!

Ach ar ais chuig mo mháthair atá

fós linn agus í mar chara buan
againn ar fad. Is sampla maith í de
bhean atá compordach inti féin, a
bhfuil suim aici sa saol, go háirithe i
ndaoine agus a gcuid trioblóidí. Is
iontach an t-éisteoir í agus is maith
an rud é - mar ar an Domhnach ní
bheidh mórán seans aice focal a fháil
isteach leis an gcaint a bheidh agam-
sa agus mo chuid deirfiúracha.

Cad a deir sibh?
Claire Fitzpatrick.

BHÍ léitheoir amháin den tuairim
gur cheart Gaeilgeoir a bheith ina
Aire Ealaíon, Oidhreachta agus Cúr-
saí Gaeltachta agus iad ag léamh
tuairisc Mheadhbh Ní Eadhra maidir
le Jimmy Deenihan TD a bheith ain-
mnithe don phost in eagrán 10. “Ba
chóir duine le Gaeilge lán-líofa a
bheith mar Aire Ealaíon, Oidhreach-
ta agus Cúrsaí Gaeltachta, ní duine
atá ann díreach mar go bhfuil aithne
aige ar na daoine cearta!” a dúirt
Áine, léitheoir de chuid Gaelscéal.

Bhí duine amháin an-sásta ar fad
faoi scéal oideachais Mheadhbh Ní
Eadhra dar teideal “Acmhainní mata
trí Ghaeilge do gach bunscoil in
Éirinn” in Gaelscéal. “Is áis iontach é
seo! Súil agam go ndéanfar níos mó

forbairtí cosúil leis seo,” a dúirt
Máire Áine Ní Fhatharta.

Bhí léitheoir eile an-dearfach faoin
dráma  raidió nua-scríofa dáthean-
gach dar teideal “Drowning” a bhí ar
siúl ar RTÉ Raidió 1 ar 13 Márta mar
chuid de Sheachtain na Gaeilge. “Is
breá liom a chloisteáil go mbíonn
drámaí Gaelacha nua ar an bhfód,” a
dúirt Stiofán.

Bhí tuairim fhíor-láidir ag Tomal-
tach maidir le “Baintear an
cloigeann díobh!” in eagrán 10: “Tá
an t-alt seo náireach. Seo an cineál
raiméise a scríobhfadh mac léinn
sna hochtóidí. Cuireann sé an-díomá
orm go bhfuil tuairimí suaracha
amaideacha mar seo fós á nochtadh
ar na nuachtáin Ghaelacha. Shíl mé
go dtángamar i méadaíocht faoin am
seo. Brónach. Fíor-bhrónach.”

Bhí sé seo le rá ag ‘Lúcás Ó C’ linn
ar www.gaelsceal.ie maidir leis an
scéal “Tá trua agam do Joan Bur-
ton”. “Aontaím go huile is go hiom-
lán leatsa a Bhernie. Ní shílim go
bhfuil mórán eolais eile le fáil amach
agat, ach céard eile a mbeifeá ag súil
leis? Sin an fhadhb nuair a théann tú
i gcomhrialtas leis an bpáirtí
polaitiúil is mó ar an eite dheis sa tír,
go háirithe toisc go bhfuil an páirtí
sin i bhfad níos cumhachtaí sa Dáil
ná aon pháirtí eile. Tá trua agam féin
di ach déarfainn go raibh sí ag
smaoineamh go dtarlódh sé sin.”

Maidir leis an scéal “San áit mhíc-
heart ag an am mhícheart,” deir Dub-
haltach: “Bail ó Dhia ort a Eoghain a
chara.”

Maidir leis an scéal “Gadaithe ag
goid ealaíne cois bóthair do luach an

mhiotail!”, bhí an méid seo le rá ag
Brian: “Cosúil le rud éicint a thar-
lódh in Detroit Mheiriceá!”

Bhí an léitheoir Michael Breath-
nach an-sásta a chuid tuairimí a
fhágáil linn ag www.gaelsceal.ie.
Maidir leis an scéal “Níl aon pháirtí
polaitiúil dáiríre faoin Ghaeilge ná
faoin Ghaeltacht”, bhí sé seo le rá
aige: “Ba cheart go mbeadh Páirtí na
nGael ann!” Maidir leis an eagrán
céanna, dúirt sé: “Neart blustair sa
cheann seo ach an bhfuil aon fhi-
anaise ann taobh thiar de na tuairimí
seo?” faoin scéal “Ba cheart do lucht
leanúna Shinn Féin cuimhniú ar na
fíricí.” 

D’aontaigh sé leis an alt a bhí in
eagrán 11, “Banríon Shasana níos
Gaelaí ná Páirtithe Polaitiúla na
hÉireann”. Dúirt sé: “Tá an t-alt seo

iomlán fíor - faraor!” Deir Michael:
“Alt den scoth é seo, maith Eoghan,
maith Gaelscéal” maidir leis an scéal
a bhí i bpáipéar na seachtaine seo
caite “San áit mhícheart ag an am
mícheart”.

Cuirfear fáilte roimh bhur dtuair-
imí i gcónaí anseo in Gaelscéal. Bí
linn ar shuíomh Gaelscéal, ar Face-
book agus Twitter le do bharúil a
thabhairt ar an méid a scríobhtar sa
pháipéar. Ná déan dearmad d’ainm a
fhágáil le do theachtaireacht má
bhíonn tú ag iarraidh go mbeadh
d’ainm luaite le do thuairim. Seo a
leanas seoltaí Gaelscéal ar an
idirlíon.

www.gaelsceal.ie,
www.facebook.com/gaelsceal,
www.twitter.com/Gaelsceal

Mháirtín Tom Pheatsie agus a dhearthair Tom. 

Ardán nua do litríocht

NUAIR a iarradh ar
Ríona Nic Congáil
sraith léachtaí a thab-
hairt ar litríocht
Ghaeilge na n-óg i

gColáiste Phádraig cúpla bliain ó
shin, ba léir di go raibh neamart
déanta i litríocht Ghaeilge na n-
óg, ní hamháin go stairiúil, ach
mar chuid den litríocht
chomhaimseartha chomh
maith. Chuir sé seo iontas
uirthi, mar dar léi tá litríocht
Bhéarla na n-óg sa tír seo faoi
bhláth.

“Tá an eagraíocht Leabhair
Pháistí Éireann, a reáchtálann
Comórtais Bisto i measc rudaí eile,
ag dul ó neart go neart; tá iris
ráithiúil ann dar teideal Inis, a
dhíríonn ar litríocht na n-óg
amháin; tá scoláirí móra ag cothú
litríocht na n-óg i measc na mac
léinn sna hollscoileanna; agus tá
Laureate na nÓg anois ann, rud a
thugann aitheantas nua don
litríocht do pháistí in Éirinn,” ar sí.
“Sílim go bhfuil sé thar am dúinn
aitheantas a thabhairt do litríocht
Ghaeilge na n-óg, dá scríbhneoirí,
dá foilsitheoirí agus dá léitheoirí.
Tá daoine cumasacha, dío-
graiseacha ag saothrú sa ghort seo
le breis agus 110 bliain anuas agus
tá sé thar am dúinn ceiliúradh a
dhéanamh ar a gcuid oibre. Tá
bearna mhór le líonadh agus
athmhachnamh le déanamh
againn anois chun tuiscint níos
iomláine agus níos cruinne a fháil
ar litríocht na Gaeilge, ag cur
litríocht na n-óg san áireamh.”

Thosaigh Ríona ag eagrú na
comhdhála seo siar i mí Mheán
Fómhair. Tá an-taithí ag an mbean
óg ildánach seo ar litríocht na n-
óg, agus go deimhin, scríobh sí dhá
leabhar do pháistí nuair a bhí sí ag
déanamh bunchéime sa Choláiste
Ollscoile, Baile Átha Cliath. Ní
hamháin sin ach rinne sí staidéar
ar litríocht na n-óg sa Fhraincis
agus í ar bhliain Erasmus, agus
nuair a thosaigh sí ag déanamh

taighde ar ról na mban san athb-
heochan mar chuid dá tráchtas
PhD, d’aimsigh sí an-chuid tagairtí
do chultúr na n-óg agus do
litríocht na n-óg. 

“Tá roinnt eolais faoi
fhréamhacha litríocht Ghaeilge na
n-óg sa leabhar Úna Ní Fhaircheal-
laigh agus an Fhís Útóipeach
Ghaelach a d’fhoilsigh mé le
déanaí,” ar sí. Tá leabhar eile á
scríobh aici anois ar stair litríocht

na n-óg, agus is léir gurb í Ríona an
duine ceart chun an chomhdháil
seo a eagrú.

An aidhm atá leis an gcomhd-
háil seo ná aghaidh a thabhairt ar

na mórcheisteanna stairiúla agus
comhaimseartha a bhaineann le
litríocht na n-óg sa Ghaeilge. 

“Tabharfaidh sí ardán
d’oideachasóirí, d’fhoil-
sitheoirí, do scríbhneoirí, do
mhic léinn, agus don ghnáth-
phobal, ag ligean dóibh teacht
le chéile chun stádas na

litríochta a phlé agus chun ceil-
iúradh a dhéanamh uirthi,” arsa

Ríona.
Creideann sí go bhfuil éacht

déanta ag daoine aonair chun
litríocht Ghaeilge na n-óg a fhor-
bairt agus gur tháinig fás as cuimse
uirthi nuair a tháinig an Tíogar
Ceilteach ar an bhfód. 

“Mar shampla, murach Gabriel
Rosenstock agus Áine Ní Ghlinn ní
bheadh mórán filíochta ar fáil do
pháistí; murach Colmán Ó Raghal-
laigh agus Caitríona Hastings ní
bheadh leaganacha nua spreagúla
de na seanscéalta againn; murach
Roibeárd Ó Cathasaigh agus Tadhg
Mac Dhonnagáin, ní bheadh
mórán dlúthdhioscaí maithe ar fáil
do pháistí. Tá roinnt mhaith
daoine eile ann a bhfuil obair ion-
tach déanta acu ach bheadh sé
deacair iad uilig a lua anseo!” ar sí.

“Sílim go bhfuil scríbhneoirí
cumasacha agus samhlaíocha ar
fud na tíre ach go gcaithfimid iad a
chothú. D’fhéadfadh Scéim na
nOidí de chuid Chlár na Leabhar
Gaeilge cuidiú leis seo, ach tá
bealaí éagsúla ann chun scríbh-
neoirí a chothú.”

Céard a cheapann Ríona díobh
siúd atá dímheasúil i leith litríocht
na n-óg?

“Ó am go chéile, cloisim daoine
ag caitheamh anuas ar litríocht na
n-óg, ach aineolas is cúis leis sin.
Ceapann siad go bhfuil sé an-éasca
bheith ag scríobh do pháistí nó ag
tabhairt léachtaí ar litríocht na n-

óg toisc go bhfuil
an teanga
níos
bunúsaí ná
mar a
bheadh sí dá
mbeadh an
litríocht do
dhaoine fásta
i gceist. Ach tá
i bhfad níos
mó ná sin i
gceist le
litríocht na n-
óg, mar a fheic-
fidh na daoine a
bheidh i láthair ag
an gcomhdháil
seo,” ar sí. “Ós rud
é go bhfuil scoláirí
aitheanta cosúil le
Declan Kiberd,
Philip O’Leary,
Máirín Nic Eoin agus
Alan Titley ag cur suime i litríocht
na n-óg agus ag tacú léi, ní bhíonn
an oiread sin daoine ag caitheamh
anuas uirthi a thuilleadh!”

Tá go leor scríbhneoirí agus
cainteoirí ag glacadh páirte sa
chomhdháil seo. An bhfuil aon rud
faoi leith a bhfuil Ríona ag súil leis
thar an deireadh seachtaine?

“Tá mé ag súil leis na caintean-
na uilig mar tá na hábhair ar fad
chomh húr sin – beidh daoine ag
caint faoi sheanscéalta, nuascéal-
ta, litearthacht, aistriúcháin, teic-
neolaíocht, drámaíocht agus
amhránaíocht. Beidh triúr i
láthair chun labhairt faoi stádas
litríocht na n-óg sna dúichí Ceil-
teacha, agus déarfainn go
mbeimid in ann rud nó dhó a
fhoghlaim uathu. Fuair mé
réamhbhlaiseadh den chaint a
thabharfaidh an tOllamh Philip
O’Leary ar shaothar Chathail Uí
Shándair agus tá mé cinnte go
mbainfidh gach duine taitneamh
as an gcaint áirithe sin!” ar sí.

Beidh fóram plé ar
siúl ar an Satharn
agus ceapann
Ríona go mbeidh
an-téagar ag baint
leis sin. Pléifear
ceisteanna a
bhaineann le
stádas na scríb-
hneoirí, mar-
gaíocht,
aistriúchán,
múineadh na
léitheoireach-
ta, scéimean-
na chun
scríbhneoirí
agus páistí a
spreagadh,
agus mar
sin de.

Tá Ríona
ag súil go mór le

bualadh le daoine eile a bhfuil
suim acu i litríocht Ghaeilge
na n-óg. 

“Beimid uilig ag foghlaim le
chéile, óna chéile, agus tá mé cin-
nte go n-eascróidh tionscadail
nuálacha as an gcomhdháil seo.
Ba bhreá liom ócáid a bhaineann
le litríocht Ghaeilge na n-óg a
eagrú chuile bhliain as seo
amach, chun an cineál litríochta
seo a fhorbairt agus chun ceil-
iúradh a dhéanamh uirthi. Tá go
leor fós le déanamh!” ar sí. 

Thug Coiste Taighde Choláiste
Phádraig, Foras na Gaeilge agus
an Chomhairle um Thaighde sna
Dána agus sna hEolaíochtaí
Sóisialta (IRCHSS) cabhair chun
an chomhdháil seo a mhaoiniú,
agus deir Ríona go bhfuair sí
neart tacaíochta ó dhaoine agus í
ag eagrú na comhdhála, go
háirithe ón Ollamh Máirín Nic
Eoin i gColáiste Phádraig. 

Ócáid stairiúil a bheidh sa
chomhdháil seo, agus go n-éirí go
geal léi!

“Sílim go bhfuil sé thar am
dúinn aitheantas a thab-
hairt do litríocht Ghaeilge
na n-óg, dá scríbhneoirí,
dá foilsitheoirí agus dá
léitheoirí. Tá daoine
cumasacha, díograiseacha
ag saothrú sa ghort seo le
breis agus 110 bliain anuas
agus tá sé thar am dúinn
ceiliúradh a dhéanamh ar a
gcuid oibre”

Beidh an Chéad Chomhdháil Idirnáisiúnta ar Litríocht
Ghaeilge na nÓg ar siúl i gColáiste Phádraig i mBaile 
Átha Cliath Dé hAoine agus Dé Sathairn seo chugainn. 
Is í an Dr. Ríona Nic Congáil, scríbhneoir agus scoláire
iardhochtúireachta, a d’eagraigh an chomhdháil seo. 
Labhair sí le Meadhbh Ní Eadhra faoi.

Ríona Nic Congáil

Clár na Comhdhála:
TOSÓIDH an chomhdháil ar an
Aoine 8 Aibreán ag 9.45rn, agus
críochnóidh sé Dé Sathairn le din-
néar na comhdhála ag 6in. Beidh
seacht seisiún san iomlán ann
chomh maith le fóram plé ar thod-
hchaí litríocht na nÓg. Is í Siobhan
Parkinson, Laureate na nÓg, a she-
olfaidh an ócáid go hoifigiúil maid-
in Dé hAoine. I measc na gcain-
teoirí ag an gcomhdháil beidh

Jacqueline De Brún, Pádraig Ó
Baoighill, Anna Heussaff, an tOl-
lamh Alan Titley, Colmán Ó
Raghallaigh agus Áine Ní Ghlinn.
Beidh léamha ann in ómós do
Chathal Ó Sándair ag 6.30in Dé
hAoine, agus cuirfidh Ríona Nic
Congáil agus Máirín Nic Eoin
críoch leis an gcomhdháil ag 5.45in
Dé Sathairn, roimh dhinnéar na
comhdhála.

Ghaeilge na n-óg
An tOllamh 
Alan Titley – léachtóir
agus scríbhneoir 

Tá an chomhdháil seo thar a bheith
tábhachtach, mar is fearann nua ar
fad é seo mar ábhar staidéir sa
Ghaeilge. Comhdháil mhaighdeanúil
í seo, agus beidh ar gach cainteoir
rud nua a rá, mar níl seanrud ar bith
ráite ar éigean go dtí seo. Fairis sin,
léireofar don phobal agus do na
scoláirí cad atá ar fáil san earnáil seo
sa Ghaeilge, eolas ar geall le rún é go
dtí seo. Bead féin ag plé lena bhfuil
d’ábhar ón iasacht ar fáil sa Ghaeilge
do dhaoine óga. Tá cuid mhór de
sheoda litríocht an domhain ar fáil
againn, abraimis Pinocchio, agus An
Prionsa Beag agus tá cúig leagan
éagsúla de Alice in Wonderland
againn. Níl seo ar eolas ag mórán
daoine! Cé go raibh caighdeán na
leabhar tosaigh a chuir an Gúm
amach de ghnáth ar chaighdeán ard
níor coinníodh an caighdeán sin suas
go dtí gur chrom an Gúm ar pholasaí
cinnte deartha agus clódóireachta tá
glúin ó shin anois ann. Tá fairsinge
leabhar ar fáil anois atá ar
comhchaighdeán áilleachta le teanga
ar bith eile. Dá éamais sin arís, tá
scaipeadh maith de leabhair ann do
dhéagóirí, ábhar a bhíodh gann agus
bearnach. Déarfainn go bhfuil
litríocht na Gaeilge do dhaoine óga
sláintiúil go leor suas is anuas le mar
a bhíodh sí. Tá éagsúlacht ábhair ann
(ach gan go leor), tá scóip
foilseacháin ann (ach ní go leor),
agus tá caighdeán ard ar an mórchóir
(ach ní ard go leor i gcónaí). Má
chuireann tú leabhair d’fhogh-
laimeoirí san áireamh, leis. - bíodh
nach ionann ar fad iad – tá ábhar
léitheoireachta fairsing le fáil atá tait-
neamhach agus pléisiúrtha agus
nach gá rith go dtí an bhfoclóir gach
re dtamall d’fhonn é a thuiscint.

Colmán Ó Raghallaigh
– múinteoir, scríbh-
neoir, foilsitheoir

Tá sé tábhachtach go mbeadh a lei-
théid d’fhóram ann chun aitheantas
a thabhairt do litríocht na Gaeilge do
dhaoine óga sa lá atá inniu ann. In
ainneoin iarrachtaí Fhoras na
Gaeilge agus Oireachtas na Gaeilge ó
thaobh comórtas de, ní dóigh liom
gur tugadh riamh an t-aitheantas
ceart do scríbhneoireacht do
dhaoine óga i measc lucht na
Gaeilge go ginearálta. Ba “rud deas”
inti féin í ach ní hionann sin agus
stádas fiúntach a bheith aici ná í a
bheith chomh tábhachtach leis an
“bhfíorlitríocht” do dhaoine fásta.
Beidh mé féin ag cur síos beagán ar
an smaoineamh a bhí agam deich
mbliana ó shin faoi athréimniú na
seanscéalta Gaeilge, agus scéalta
stairiúla nach iad, mar úrscéalta
grafacha, rud nach raibh ann sa
Ghaeilge go dtí sin. Ar ndóigh, is cóir
a aithint go raibh obair ghairmiúil
an-mhaith i gcónaí ar siúl ag An
Gúm, ach is léir go bhfuil feabhas
ginearálta ar chaighdeán na foil-
sitheoireachta le deich mbliana
anuas, agus méadú suntasach
tagtha ar líon na leabhar atá á bhfoil-
siú. Ach ardaíonn sin ceisteanna
faoi na cineálacha leabhar atá ag
teacht ar na bhfód anois. Is gá a
aithint nach ionann leabhar a
aistrítear ó theanga iasachta, an
Béarla san áireamh, agus leabhar a
scríobhtar i nGaeilge agus a dheartar
in Éirinn. Is gá freisin a bheith aird-
eallach nach bhfuil an iomarca den
chineál céanna á bhfoilsiú mar tá sé
riachtanach go mbeadh réimse
leathan léitheoireachta ann. Maidir
le litríocht na Gaeilge do dhaoine
óga sa lá atá inniu ann, tá cuid
mhaith déanta, go leor eile le
déanamh.

Laoise Ní Chléirigh,
Múinteoir Bunscoile

Is múinteoir Gaelscoile mé agus mar
sin de, tá an-dúil agam i litríocht na
n-óg.  Bímse féin i gcónaí ag léamh
agus déanaimse roinnt scríbh-
neoireachta fosta, agus mar sin de,
táim tar éis dul chun cinn agus
patrúin a fheiscint i litríocht na n-óg
thar na blianta.  Roinnfidh mé an t-
eolas seo le lucht na comhdhála agus
tá cúpla teachtaireacht agus giota
beag comhairle agam ó na páistí féin
le roinnt chomh maith! Feictear
domsa go bhfuil feabhas ollmhór
tagtha ar litríocht na Gaeilge do
dhaoine óga. Tá an t-ábhar agus, ar
ndóigh, caighdeán na bhfoilseachán
de shíor ag dul i bhfeabhas.  Mar
gheall ar na feabhsaithe seo, tá cúr-
saí dearaidh ag dul ó neart go neart
dá réir.  Dá bhrí sin, tá dul chun cinn
tagtha ar gach gné den seánra seo.  É
sin ráite, measaim go bhfuil sé dian
ar na foilsitheoirí ó thaobh
airgeadais de, na laethanta seo. Is
dóigh liom gur gearradh siar ar
áiseanna, ar fhoireann agus ar tha-
caíocht, le cúpla bliain anuas.  Ach,
mar a deir an duine a deir “Is fearr
obair ná caint!” Feicim an dearcadh
dearfach seo i measc na ndaoine atá
bainteach le litríocht na Gaeilge do
dhaoine óga. Cuireann litríocht na
Gaeilge do dhaoine óga, an tréimhse
“Imbolc” idir Feabhra agus Beal-
taine i gcuimhne dom.  Tá beocht,
fuinneamh agus borradh fiú le sonrú
ón earnáil seo mar thoradh ar údair
iontacha, foilsitheoirí den scoth,
agus ceannródaithe geall leis an Dr.
Ríona Nic Congáil, duine le fís agus
díograis a tharraing an Chomhdháil
ar fad le chéile. Ina theannta sin, leis
an bhfás agus leis an bhforbairt atá
tagtha ar na Gaelscoileanna timpeall
na tíre, is iomaí páiste atá ag léamh i
nGaeilge anois. Nach iontach sin?!

Anna Heussaff - 
scríbhneoir

Táim ag súil le tuiscintí nua a fháil ar
litríocht na n-óg ag an gcomhdháil
seo, a chuirfidh ag machnamh mé
agus mé ag scríobh agus ag tabhairt
ceardlann do dhaoine óga feasta.
Beidh mé ag caint faoin gcéad leab-
har do dhaoine óga a scríobh mé,
Vortex, faoi conas mar a thug mé
faoin scríobh, agus conas mar a fuair
mé comhairle agus aischothú ar an
scéal ó léitheoirí óga sular foilsíodh
an leabhar. Formhór na bpáistí a
léann leabhair Ghaeilge, is ar scoil a
léann siad iad. Léiríonn an méid sin
an dúshlán atá romhainn. Rud eile a
thuigeann gach scríbhneoir (agus
múinteoir) ná go bhfuil dúshlán mór
ann maidir le haois léitheoireachta
na bpáistí: caithfear scéal spreagúil,
casta a scríobh do pháiste 12 bliana
d’aois, abair, i bhfocail a d’oirfeadh
do pháiste ocht nó naoi mbliana
d’aois dá mbeidís i mBéarla. Rud eile
a theastaíonn go mór, dar liom, ná
sraitheanna scéalta, ionas go mbei-
dh na carachtair á leanúint ag na
léitheoirí ó leabhar go leabhar. Tá
cúpla gearrshraith ar fáil i nGaeilge
agus is maith ann iad; ach arís, is léir
ón mBéarla conas mar a bhain údair
mhóra cáil amach de réir mar a
d’fhoilsigh siad an ceathrú, an cúigiú
nó an deichiú leabhar sa tsraith. Dá
mbeadh trí nó ceithre cinn de
shraitheanna maithe spraíúla, rí-
sholéite i nGaeilge agus 6 nó 7 leab-
har an ceann iontu, bheimis ag dul
chun cinn go mór. Seans go bhfuil
daoine a deir nár cheart comparáid a
dhéanamh leis an mBéarla, ach pé
stíleanna agus cineálacha leabhar
páistí a chruthófar i nGaeilge, beidh
formhór na léitheoirí á léamh taobh
le leabhair Bhéarla, agus tarlaíonn sé
go bhfuil ‘ré órga’ ann faoi láthair
maidir le litríocht Bhéarla do pháistí. 

Lydia Groszewski,
Mac Léinn M.A. in
Ollscoil na hÉireann,
Gaillimh

Is dóigh liom go bhfuil sé thar am do
lucht léinn na Gaeilge féachaint ar
litríocht na n-óg mar sheánra
litríochta ann féin agus aitheantas a
thabhairt do gach aon ghné den
seánra sin. Tá sé ríthábhachtach go
mbeadh comhdháil den chineál seo
á reáchtáil óir léiríonn sé, ní
hamháin go bhfuil fiúntas ag baint le
litríocht Ghaeilge na n-óg, ach, go
bhfuil anailís ghéar agus léirmheast-
óireacht chriticiúil dlite don litríocht
seo atá ina cuid lárnach de chorpas
litríochta na Gaeilge. Beidh mé ag
caint faoin margadh léitheoireachta
i gcás aistriúchán Gaeilge do leanaí.
Ar ndóigh, ní hionann an margadh
léitheoireachta i gcás leabhar do
leanaí agus i gcás leabhar do
dhaoine fásta. Tá cumhacht
dhochreidte ag an duine fásta agus
leabhair á n-aistriú do pháistí. Mar a
léiríonn Riita Oittinen in Children’s
Literature in Translation:Challenges
and Strategies roghnaíonn clódóirí,
scríbhneoirí agus aistritheoirí a
bhfuil le haistriú agus is fúthu féin
atá sé pé rud a theastaíonn uathu a
aistriú de réir mar is mian leo féin.
Dá bharr sin is minic a dhéantar
dearmad ar an bhfíorléitheoir, is é
sin an páiste, le linn an phróisis seo.
Beidh mé ag díriú ar aistritheoirí ar
leith ar éirigh leo cuimhneamh i
gcónaí ar an bpáiste agus iad ag
aistriú.  Tá níos mó leabhar Gaeilge
ann do leanaí anois ná riamh agus tá
sciar an-mhór den mhargadh ag
leabhair do pháistí na laethanta seo.
Ba bhreá liom tuilleadh aistriúchán
maith a fheiceáil go luath ar leabhair
mhóra ar nós Twilight agus leabhair
Jacqueline Wilson. 

Beidh meascán mór daoine i láthair ag an gcomhdháil úrnua seo, agus labhair cuid acu le 
Meadhbh Ní Eadhra roimh ré.

SEARMANAIS BHRONNTA IN
OLLSCOIL NA HÉIREANN, GAILLIMH

Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Camilla Langan as Coillte Mach, Co. Mhaigh Eo, lena hiníon,
Natalie, nuair a bhronn an Dr James J Browne, Uachtarán OÉ
Gaillimh, PhD ar níos mó ná 70 mac léinn de chuid OÉ Gaillimh.
Ba é seo an bronnadh is mó i stair OÉ Gaillimh. 

(PIC: AENGUS MCMAHON)

Conall Hawkins, Cnoc na Cathrach, Gail-
limh, lena chailín Florence Abram ag bron-
nadh na ndochtúireachtaí in OÉ Gaillimh. 

(PIC: AENGUS MCMAHON)

Bhí An Dr Ann Torres, Scoil Ghnó agus Eacnamaíochta J.E. Cairnes, OÉ Gaillimh; Ailbhe Ní
Chonnaile, Grace Ní Éanachain, Sadhbh Ní Mhaolalla, Fredia Ó Cionnaith, Stiofán Ó
hÉacháin ó Choláiste Mhuire, Tuar Mhic Éadaigh, Co. Mhaigh Eo; agus an Dr Emer Mulli-
gan, Ceann Scoile, Scoil Ghnó agus Eacnamaíochta J.E. Cairnes, OÉ Gaillimh, i láthair nuair
a bronnadh Teastais Ghnó ar dhaltaí Dé Céadaoin. 

Laoise Ní Dhúda, An Fód
Dubh, Co. Mhaigh Eo ag sear-
manas speisialta in OÉ Gail-
limh Déardaoin, 24 Márta. 

(PIC: AENGUS MCMAHON)

Chira Saladino, an Iodáil, Alessia Stocca, an Iodáil agus Lisa Marie
McGinley, Cnoc Mhaoil Drise, Gaillimh, ag bronnadh na
ndochtúireachtaí in OÉ Gaillimh. (PIC: AENGUS MCMAHON)

Ag Bronnadh na dTeastas Gnó san ollscoil bhí (líne thosaigh, ó chlé): Roibeard Ó Laoi, Cathal Ó
Riogáin, Dáibhí Ó Tuathaill, Diarmuid Ó Tiarnaigh, Eric Ó Gionnáin. Líne chúil: Mary O’Sullivan,
Uachtarán BSTAI,  Laurann Ní Chróinín, Eimear Ní Dhuibhghiolla, Sinéad Ní Bhearra, Aisling Ní
Dhonnchadha, An tOllamh William Golden, Déan Choláiste an Ghnó, an Bheartais Phoiblí agus
an Dlí, OÉ Gaillimh, Caitlín Ní Uallacháin agus Katie Ní Chuilinn le hAoife Ní Dhonnchadha agus
Emer Ní Ghríofa, múinteoirí ó Choláiste na Coiribe, Gaillimh.

An tseachtain seo, bhronn OÉ Gaillimh Teastais Ghnó ar Bhreis agus 270 Dalta a
rinne Gnó mar Ábhar don Teastas Sóisearach. Ó chlé tá Mary O’Sullivan, Uachtarán
BSTAI; Emer Ní Chonghaile, BSTAI; An tOllamh William Golden, Déan Choláiste an
Ghnó, an Bheartais Phoiblí agus an Dlí, OÉ Gaillimh; agus Gertrude Mhic Con
Iomaire, Leas-Phríomhoide Choláiste Cholmcille, Indreabhán, Co. na Gaillimhe

Ag bronnadh na dTeastas Gnó in OÉ Gaillimh bhí Mary O’Sullivan, Uachtarán BSTAI, Natasha Ní
Ghamhnáin, Cathal Ó Cuimin, Cassandra Ní Chearra, Aisling Ní Chnáimshí, An tOllamh William
Golden, Dhéan Coláiste an Ghnó, an Bheartais Phoiblí agus an Dlí, OÉ Gaillimh, Maebh Ní Loin-
sigh, Seán Hehir, agus na múinteoirí Neasa Uí Choileáin agus Mairéad Uí Dhiollúin ó Choláiste
Chroí Mhuire, An Spidéal, Co. na Gaillimhe

COMHSHAOL

Forbairt Wavebob chun leas
a bhaint as cumhacht na
dtonn ar chósta na hÉireann
Treasa Bhreathnach 

IN 1999 a bunaíodh an comh-
lacht Wavebob agus má bhí tú
riamh in aice le cósta an
iarthair is dócha go bhfaca tú
na Wavebobs buí ag bobáil

thart san uisce agus gur chuir tú an
cheist, céard iad féin?  Is aistritheoir
fhuinneamh na dtonn é an Wavebob
agus forbraíodh é chun leas a bhaint
as fuinneamh in-athnuaite na
dtonn. 

Is in Éirinn atá ceannáras an
chomhlachta ach tá siad ag fei-
dhmiú ar bhonn domhanda. Go
deimhin, tá siad chun tosaigh in
earnáil fhuinneamh in-athnuaite na
dtonn go domhanda agus tá tíortha
idirnáisiúnta ag breathnú i dtreo na
hÉireann le teacht i dtír ar na for-
bairtí san earnáil.  

Is as Contae Laoise do
phríomhfheidhmeannach an
chomhlachta, Andrew Parish. Bhí sé
ag obair le Fuinneamh Inmharthana
Éireann (SEI) agus é ag tabhairt
cúnaimh agus comhairle do
ghnólachtaí beaga nuair a tháinig sé
ar Wavebob.  Tháinig an comhlacht
Wavebob chuig SEI chun comhairle
a fháil agus chonaic Andrew na
féidearthachtaí a bhí leis an gcomh-
lacht agus léim sé ó bhád amháin go
bád eile. Thosaigh sé ag obair leis an
gcomhlacht in 2007. In 2008 d’oscail
siad oifig i Stáit Aontaithe Mheiriceá
agus sa lá atá inniu ann tá oifig acu i
mBéal Feirste chomh maith. An
gceapann Andrew, mar sin, go mbei-
dh obair an chomhlachta á
déanamh taobh amuigh d’Éirinn as
seo amach?  “Tá na bunábhair uile
in Éirinn chun teicneolaíocht
dhúchasach in-athnuaite na dtonn
a fhorbairt: cumhacht na dtonn ar
chósta an iarthair, tacaíocht an rial-
tais, saineolaithe acadúla agus
tuiscint ar an mbealach a oibríonn
an fharraige mar táimid lonnaithe ar
oileán agus is rud fíorthábhachtach

é sin.  Ach tá dhá phointe in eas-
namh. I dtús báire níl aon phráinn
le haireachtáil in Éirinn. Tá fad-
hbanna fós ann maidir le moill ar
cheadúnas imeall trá a fháil agus tá
an riarachán do thograí an-mhall ar
fad.  An dara rud ná nach bhfuil an
caipiteal in Éirinn i gcomhair fhor-
bairt na hearnála.  Tá an teicneo-
laíocht daor agus caithfidh tú a
bheith in ann a thaispeáint
d’infheisteoirí go bhfaighidh siad
luach a saothair. Ó thaobh an rial-
tais déanann siad a ndícheall leis an
méid atá acu.  Má dhéanann muid
comparáid, is fiú timpeall €20,000
nó €30,000 deontas nuathion-
scanta (start up) in Éirinn ach i
Meiriceá tá muid ag caint ar $2m nó
$3m,” a deir Andrew.  Mar sin, an
gciallaíonn sé sin go mbeidh ar
Wavebob Éire a fhágáil chun leas a
bhaint as an méid maoinithe agus

infheistíochta atá ar fáil taobh
amuigh den tír? “Never say never, a
deirimse.  D’fhéadfaí cúrsaí athrú
amárach leis an rialtas nua agus mar
a sheasann sé is iad Meiriceá agus

an tSín an dá áit ina bhfuil earnáil
na teicneolaíochta glaine á forbairt
go mór acu.  I Meiriceá, mar sham-
pla, in 2010 rinne an rialtas
infheistíocht fiontair de 23% san
earnáil agus ba infheistíocht níos
mó é sin ná a rinneadh sna
hearnálacha biteicneolaíochta nó
cógasaíochta fiú.  Caithfidh muid
dul cibé cén áit a bhfuil na margaí is
fearr dúinn agus ní féidir linn
neamhaird a dhéanamh ar
dheiseanna,” arsa Andrew. 

In 2010 bronnadh roinnt deontas
ar an gcomhlacht Wavebob.
Fuaireadar €1.5 milliún ón SEI, €2
mhilliún ó Bhord Gáis agus €2.4 mil-
liún ó rialtas Mheiriceá.  Cé nach
mórán sa bhreis a bhí á bhronnadh
orthu ó na Stáit Aontaithe, tá sé
suimiúil go raibh níos mó
infheistíochta á déanamh iontu ó
Mheiriceá ná Éire. 

Tá athnuachan déanta ar an
argóint d’fhuinneamh núicléach in
Éirinn tar éis an méid a thit amach
sa tSeapáin le mí anuas.  Bealach
amháin nó bealach eile tá fuin-
neamh ár dtodhchaí ag brath ar an
Idirnascaire Thoir Thiar (East/West
Interconnecter) atá á thógáil ag an
rialtas sa chaoi is gur féidir le
hÉirinn nascadh le greille fuinnimh
Shasana agus na hEorpa.  “Caithfidh
an tIdirnascaire Thoir Thiar a bheith
ann sa chaoi agus gur féidir linn
uasmhéadú a dhéanamh ar fhuin-
neamh in-athnuaite,” a deir Andrew.  

“Fiú má tá dóthain fuinnimh in-
athnuaite ar fáil le gur féidir le
hÉirinn brath go hiomlán air, beidh
cúltaca de thimpeall 30% den fhuin-
neamh ag teastáil ar fhaitíos go
gclisfeadh ar an ngaoth nó rud éigin
mar sin.  Ach, síleann muidne gur
cheart an t-idirnascaire Thiar Thoir
a thabhairt air, mar nuair atá an
Wavebob ag feidhmiú beidh i bhfad
níos mó fuinnimh á tháirgeadh aige
ná mar a bheidh Éire in ann a úsáid.
Beidh muid in ann an fuinneamh a
dhíol go hidirnáisiúnta agus an fuin-
neamh a chur ar fáil do Shasana
agus don Eoraip.”  

Níl dabht dá laghad go bhfuil súile
na hearnála in-athnuaite domhanda
ar Éirinn agus an bealach a bhfuil
muid ag forbairt ár bhfuinnimh in-
athnuaite.  “Tá rialtas na hÉireann
tar éis gealltanas a thabhairt go
mbeidh 40% dár bhfuinneamh in-
athnuaite faoi 2020, figiúr nach
bhfuil chomh hard céanna in aon áit
eile san Eoraip,” a deir Andrew.  Is
sprioc iontach uaillmhianach atá i
gceist leis an bhfigiúr seo agus 15%
dár bhfuinneamh in 2011 ag teacht ó
fhuinneamh in-athnuaite.  Tá
tíortha eile ag coinneáil súil orainn
chun a fháil amach cén chaoi a
bhfuil sé d’aidhm againn an sprioc a
bhaint amach.  

Deir Andrew, “Anuraidh tháinig
Rúnaí Fuinnimh Mheiriceá, an Dr
Stephen Chu ar cuairt orainn anseo
agus ar cuairt ar Wavebob, rud a
léiríonn go cinnte go bhfuil an
domhan ag breathnú inár dtreo
chun a fháil amach cén chaoi a
mbeidh muid in ann an figiúr sin a
bhaint amach.”  

In 2010 bronnadh roinnt
deontas ar an gcomhlacht
Wavebob. Fuaireadar €1.5
milliún ón SEI, €2 mhilliún
ó Bhord Gáis agus €2.4
milliún ó rialtas Mheiriceá.
Cé nach mórán sa bhreis a
bhí á bhronnadh orthu ó
na Stáit Aontaithe, tá sé
suimiúil go raibh níos mó
infheistíochta á déanamh
iontu ó Mheiriceá ná Éire. 

TEICNEOLAÍOCHT & GNÓ

Ag ríomhaireacht sna
néalta le Dropbox
Diarmuid ÓMuirgheasa

TÁ an frása “néal-
ríomhaireacht” (cloud
computing) i mbéal an
phobail le tamall anois.
Déanann eacnamaithe

trácht air mar “deis iontach do gheil-
leagar na hÉireann”, agus déanann
teicneolaithe trácht air mar “an chéad
chéim eile” in éabhlóid ré na
ríomhaireachta. Ag an am céanna
déanann lucht gnó caint ar conas is
féidir airgead a shábháil agus leibhéal
táirgiúlachta a ardú trí úsáid a bhaint
as an teicneolaíocht nua draíochta
seo. Go pearsanta, bíonn amhras orm
i gcónaí faoi chaint dá leithéid. 

San earnáil teicneolaíochta is ró-
mhinic i bhfad a dhéantar an-chuid
cainte ar bheagán cúise. Ar ndóigh an
sampla is éasca a lua ná cás an fhabht
mhílaoisigh (millennium bug), ach tá
neart samplaí ann de tháirgí agus
seirbhísí nua chomh maith. I gcás na
néalríomhaireachta, an cheist a bhí
agamsa i gcónaí ná: cén maitheas atá

ann domsa? An bhfuil rud ar bith ann
don ghnáth-thomhaltóir, nó an
coincheap rud beag ardnósach atá
ann, nach bhfuil maitheas ar bith ann
d’aon duine lasmuigh d’ollchomh-
lachtaí atá ag súil le carn mór airgid a
dhéanamh as?

Sainmhíniú tapa sula rachaimid
níos faide ar aghaidh. Is éard atá i
gceist le néalríomhaireacht ná go
gcoimeádtar do chuid doiciméad,
comhad agus pé rud eile is mian leat
ar fhreastalaí (server) seachas ar do
ríomhaire féin. Ag brath ar cé atá á
sainmhíniú, seans go dtarlóidh roin-
nt den ríomhaireacht féin ar an bhf-
reastalaí chomh maith. Ar ndóigh, tá
fadhbanna agus buntáistí ag baint leis
seo. Ó thaobh na bhfadhbanna de, tá
tú ag brath ar chomhlacht éigin do
chuid eolais a choimeád slán, agus tá
tú ag brath, chomh maith, ar nasc
idirlín le rud ar bith a dhéanamh leis
an eolas sin. Má theipeann ar do nasc
leis an idirlíon, nó má theipeann ar an
gcomhlacht ar leo an freastalaí, tá tú i
dtrioblóid. Faraor is minic go fóill a

bhíonn fadhbanna ag daoine le
nascanna idirlín, agus sa chás go
mbíonn tú ar eitleán (nó ar a laghad,
eitleán gan WiFi) ní bheidh fáil agat ar
do chuid comhad.

Ar an taobh eile den scéal, is féidir
an-chuid airgid a shábháil mar nach
bhfuil infheistíocht mhór ag teastáil
ag an tús. Sa chás go ndéanann tú
obair ar cúpla ríomhaire éagsúil ar
bhonn rialta (abair ríomhaire san
oifig, ríomhaire sa bhaile agus
ríomhaire glúine), is slí iontach éasca
é an néalríomhaireacht lena chinntiú
go bhfuil chuile rud ar fáil duit pé áit
a mbíonn tú. Bhuel, chomh fada agus
a bhíonn nasc idirlín agat, ar aon nós.

Agus tá buntáistí móra eile ag baint
leis chomh maith. Má bhíonn ort
riamh aon saghas doiciméid a
chomhscríobh le daoine eile, is fiú go
mór triail a bhaint as seirbhís ar nós
Google Docs uair amháin ar a laghad.
I gcás Google Docs is féidir le suas le
deichniúr bheith ag obair ar an
doiciméad céanna ag an am céanna,
agus athruithe a chéile a fheiceáil i

bhfíor-am. Ní dócha gur maith an rud
é i gcónaí, ach i gcásanna áirithe, do
thionscnaimh ar leith, seans go bhfuil
ciall leis.

Seirbhís atá bunaithe ar an gco-
incheap néalríomhaireachta, ach a
théann céim níos faide, b’fhéidir, ná
Dropbox. Tá Dropbox ar an bhfód le
cúpla bliain anois agus ligeann sé duit
cóip cúltaca a dhéanamh ar
chomhaid ar leith ar do ríomhaire. I
ndiaidh duit cuntas a oscailt saor in
aisce is féidir suas le 2GB a stóráil ar
fhreastalaithe Dropbox, agus má tá
níos mó spáis ná sin ag teastáil is
féidir íoc as. Is féidir, chomh maith,
fillteán a “roinnt” le duine eile – déan-
faidh Dropbox cinnte de go bhfuil an
rud céanna i bhfillteán ar do
ríomhaire agus ar ríomhaire an duine
eile an t-am ar fad, agus coimeád-
faidh Dropbox féin cóip eile ar an bhf-
reastalaí. Tá sé éasca, mar breath-
naíonn sé díreach cosúil le
gnáthfhillteán in Windows, agus is
féidir é a úsáid le Windows, Mac,
ríomhaire Linux, iPhone, Blackberry,

fón Android nó, sa chás nach bhfuil
aon cheann díobh sin ar fáil duit, is
féidir é a úsáid i do bhrabhsálaí idirlín
ó pé gléas ar a bhfuil tú. Sa chás go
dteipeann ar an nasc idirlín is féidir
leat leanacht ar aghaidh leis an obair,
agus chomh luath agus a fhilleann tú
ar an ngréasán déanfaidh Dropbox
athshioncronú ar an méid atá i d’fhill-
teán leis an méid atá ar an bhfreasta-
laí agus, más cuí, ar an méid atá ar
ríomhaire aon duine lena roinneann
tú an fillteán úd.

Táimse amhrasach faoi sheirbhísí
atá bunaithe go hiomlán ar an néal-
ríomhaireacht. I gcás táirgí Google
táim lánsásta le GMail, mar de ghnáth
ní bhím ag lorg ríomhphost agus mé
gan nasc idirlín, ach i gcás doiciméid
is minic a scríobhaim agus mé gan an
nasc úd. Tá buntáistí néal-
ríomhaireachta ag baint le Dropbox
agus i ndáiríre, níl aon cheann de na
míbhuntáistí ann. Is é is gaire don
íomhá atá agamsa den todhchaí, agus
den ról atá le himirt ag an néal-
ríomhaireacht sa todhchaí sin.  

GNÓ
BLÚIRÍNÍ

Linkedln ag 
cruthú 100 post
D’fhógair an líon-
ra proifisiúnta,
LinkedIn, go mbeidh siad ag cruthú 100
post ina gcuid oifigí i mBaile Átha
Cliath thar thréimhse 12 mhí. Beidh
poist ann do chéimithe agus dóibh siúd
le neart taithí chomh maith, le deisean-
na san ionad díolacháin, forbairt gnó,
margaíocht, seirbhísí custaiméirí,
airgeadas, acmhainní daonna (HR)
agus oibriúchán. Deir an tAire Fiontar,
Trádála agus Nuálaíochta, Richard Bru-
ton TD, “Is soláthar iontach é LinkedIn
chuig tionscadal na meán digiteach atá
faoi bhláth ag feidhmiú ó Éirinn.” Tá
níos mó ná 15 phost ar fáil anois.

400 post nua
in Supervalue
D’fhógair an t-
ollmhargadh
Supervalu go
mbeidh siad ag
cothú 400 post
nua in Éirinn
tríd dhá shiopa nua a oscailt agus
athchóiriú a dhéanamh ar 34 siopa eile.
Osclófar an dá shiopa nua i Móinteach
Mílic,  Co. Laoise agus i gCluainín, Co.
Liatroma. Faoi láthair tá 192 siopa le
fórsa oibre de 15,000 ag Supervalu in
Éirinn. Cosnóidh an t-infheistiú níos
mó ná €25 milliún ar an gcomhlach

Seoltar scéalta chuig:
nuacht@gaelsceal.ie

Laghdú  ar dhíolacháin mhiondíola
toirte
Deir an Phríomhoifig Staidrimh gur
tháinig laghdú 0.7% ar dhíolacháin
mhiondíola toirte i mí Feabhra 2011 le
hais Feabhra 2010, ach go raibh fás
3.2% ann le hais Eanáir 2011. Má bhain-
tear ar shiúl díolachán carranna, thit
díolacháin 3.2% le hais Feabhra 2010
agus bhí titim mhíosúil de 0.3% ann.
Clúdaíonn na staitisticí 13 rannóg sa
tír. Laghdaigh ar dhíolacháin i 9 gcinn
de na rannóga miondíola in Éirinn.
Mhéadaigh ar dhíolacháin i réimsí eile:
carranna (5.3%), siopaí ilrannacha
(0.2%), siopaí neamhspeisialaithe
(0.5%) agus éadaí, coisbheart agus
teicstíleanna (0.7%).

Aerchúrsa ó Chicago go BÁC le hathoscailt
Tá American Airlines chun an t-aerchúrsa idir Aerfort
Idirnáisiúnta O’Hare in Chicago agus críochfort 2 i
mBaile Átha Cliath a oscailt arís ar 5 Aibreán. Beidh
custaiméirí na haerlíne in ann réamh-imréiteach
imirce a dhéanamh i gcríochfort 2, rud a chiallaíonn
go gcaithfear leo mar phaisinéirí intíre nuair a
shroicheann siad an t-aerfort in Chicago. Beidh siad
in ann nasceitilt a fháil agus ní bheidh orthu a gcuid
málaí a sheiceáil isteach arís. Bainfear úsáid as Boe-
ing 767-300, le 225 suíochán, don eitilt.  

iPad feicthe i
bParlaimint na
Breataine
Is í Kerry
McCarthy, MP
de chuid
Labour, an
chéad pho-
laiteoir
Briotanach le
húsáid a bhaint as iPad sa Pharlaimint i dTeach na dTeach-
taí. Bhain sí úsáid as an iPad in áit nótaí a phriontáil i
ndíospóireacht ar an bhuiséad le déanaí. D’úsáid McCarthy
an iPad tar éis gur mhol an Commons Procedure Committee
gur cheart go gceadófaí iad a úsáid sa Pharlaimint nuair atá
gnó na Parlaiminte á phlé. 

Le hOisín Mac Donnacha

FOLÚNTAIS /
CÚRSAÍ

An  bhfuil
folúntas

agat?
Tóg fógra 

le  Gaelscéal,
lascaine le  fáil

ar leathanach folúntais.

Déan teagmháil le Patricia 
ag 

086–0234251
nó 

fograi@
gaelsceal.ie

An bhfuil céim mhaith agat sa Ghaeilge?

Ar mhaith leat cur le do dheiseanna fostaíochta?

Cuirfidh Lárionad de Bhaldraithe do Léann na Gaeilge, Scoil na Gaeilge, an Léinn 
Cheiltigh, Bhéaloideas Éireann agus na Teangeolaíochta, UCD, cúrsaí dioplóma 
iarchéime/máistreachta ar fáil i Meán Fómhair 2011 le freastal ar na deiseanna 
fostaíochta do chéimithe le sainscileanna Gaeilge:

•  Dioplóma Iarchéime/MA: Scríobh agus Cumarsáid na Gaeilge 
(Dlí agus aistriúchán)

•  Dioplóma Iarchéime/MA: Scríobh agus Cumarsáid na Gaeilge (Aistriúchán)

•  Dioplóma Iarchéime/MA: Scríobh agus Cumarsáid na Gaeilge 
(Aistriúchán agus Ateangaireacht*)

•  Dioplóma Iarchéime/MA: Scríobh agus Cumarsáid na Gaeilge 
(Eagarthóireacht & Cóipeagarthóireacht)

• Dioplóma Iarchéime/MA: Scríobh agus Cumarsáid na Gaeilge (Riarachán)

• Dioplóma Iarchéime/MA: Scríobh agus Cumarsáid na Gaeilge (Iriseoireacht)

Tá líon áirithe scoláireachtaí ar fáil do na cúrsaí seo.

Sprioclá Iontrála: 30 Bealtaine 2011

Gheofar eolas breise faoi na cúrsaí agus faoi na scoláireachtaí ó:
Kathleen Clune, Riarthóir na Gaeilge, nó Cathal Billings
Ríomhphost: kathleen.clune@ucd.ie, cathal.billings@ucd.ie
Teileafón: + 353 1 7168385

Is cúrsaí iad seo atá á gcur ar fáil mar chuid lárnach de gheallúint UCD chun oideachas 
ceannródaíoch ceathrú leibhéal a sholáthar agus a ndéantar comhordú orthu tríd an Scoil 
Iarchéime, Coláiste na nEalaíon agus an Léinn Cheiltigh, UCD. Tá na cúrsaí seo á gcur ar bun le 
tacaíocht ón Roinn Gnóthaí Pobail, Tuaithe agus Gaeltachta tríd an Údarás um Ard-Oideachas.
*nua i Meán Fómhair 2011

www.ucd.ie/icsifl

Plean Forbartha Náisiúnta 2007–2013

COMHARCHUMANN DHÚICHE SHEOIGHEACH TEO
BAINISTEOIR

Tá Bainisteoir á lorg ag Comharchumann Dhúiche Sheoigheach Teo chun dul i 
mbun cúraimí forbartha i gceantar feidhme an chomharchumainn

Beidh an té a cheapfar fostaithe ag Comharchumann Dhúiche Sheoigheach 
Teo agus lonnaithe in oifigí an chomharchumainn i gCorr na Móna.

An Post:

Seoltar iarratais mar aon le CV roimh 15 Aibreán 2011 chuig:

An Cathaoirleach
Comharchumann Dhúiche Sheoigheach,

 Corr na Móna, Co. na Gaillimhe
094 9548031    cdsteo@eircom.net

Duine le taithí phraiticiúil agus cumas i riaradh gnó nó le taithí 
mhargaíochta atá ag teastáil.  Bheadh cáilíocht tríú leibhéal in ábhar gnó 
ina bhuntáiste.  

Ní foláir go mbeadh ar chumas an té a cheapfar dualgais an phoist a 
chomhlíonadh trí mheán na Gaeilge.  Ní mór go mbeadh scileanna 
eagrúcháin, cumarsáide, idirphearsanta agus ríomhaireachta ag an té seo 
freisin.

Plean Forbartha Náisiúnta 2007–2013

FOLÚNTAIS AR NA
SCÉIMEANNA SÓISIALTA TUAITHE

Beidh folúntais ag teacht aníos go luath ar na 
Scéimeanna Sóisialta Tuaithe atá á riaradh ag 

Údarás na Gaeltachta.  Más spéis leat a bheith ar 
an liosta feithimh d’fholúntas, ní mór foirm 

iarratais a bheith líonta agus seolta ar ais chuig 
Údarás na Gaeltachta.

Tá an fhoirm iarratais le fáil ag www.udaras.ie nó trí 
theagmháil a dhéanamh le:

Tadhg Ó Conghaile, Bainisteoir Forbartha Pobail,

Údarás na Gaeltachta, Na Forbacha, Co. na Gaillimhe

Teil:  (091) 503100       Facs:  (091) 503101

Rphost:  t.oconghaile@udaras.ie

Eolas breise le fáil freisin ó na saoistí áitiúla

Plean Forbartha Náisiúnta 2007–2013

SCOLÁIREACHTAÍ  PRINTÍSEACHTA
BUACHAILLÍ / CAILÍNÍ; FIR / MNÁ

Tá Údarás na Gaeltachta ag tairiscint Scoláireachtaí Printíseachta gur fiú níos mó 
ná €2,000 an ceann iad d'iarrthóirí le cáilíocht mar cheardaí a bhaint amach.

Ní mór d'iarrthóirí a bheith sé bliana déag d'aois ar a laghad agus na 
buncháilíochtaí seo a leanas a bheith acu:

Teastas Grúpa/Meánteastas/Teastas Sóisearach, le pas i gcúig ábhar nó a

chomhionann. (Tá matamaitic (gnáth leibhéal) riachtanach i gcás printíseachtaí 

áirithe),

nó
réamhchúrsa printíseachta atá aitheanta ag FÁS,

nó
os cionn 25 bliain d'aois agus taithí aitheanta acu sa cheird le trí bliana.

Is d'iarrthóirí Gaeltachta le Gaeilge líofa na scoláireachtaí seo.

Má tá spéis agat a bheith san iomaíocht do na scoláireachtaí seo, ba chóir duit 
d'ainm agus do sheoladh a líonadh sa spás thíos agus an duillín a sheoladh ar ais 
chuig an seoladh thíos roimh 10 Meitheamh 2011:

An Rannóg Oiliúna & Oideachais,
Údarás na Gaeltachta, Na Forbacha, Co. na Gaillimhe

Cuirfear roinnt áiteanna sa chomórtas seo ar fáil do mhná, d'oileánaithe, agus do dhaoine atá 23 
bliain d'aois nó níos sine.
Cuirfear fáilte ar leith roimh iarratais ó dhaoine dífhostaithe atá ag iarraidh tosú ar ghairm nua.

AINM:

(Bloclitreacha)
SEOLADH:

DÁTA BREITHE:GUTHÁN:

Dícháileofar an té a dhéanann canbhasáil

(Nóta: Beidh na hagallaimh ar siúl idir 20/6/2011 agus 22/7/2011

Mionmharatón na mban
Labhraíonn Treasa Bhreathnach le Ruth Scott ó 2fm faoin mhionmharatón is mó dá leithead ar domhain
“TÁ baol ocht n-oiread níos mó ann
go bhfaighidh mná na hÉireann bás
mar gheall ar fhadhb chorónach ná
ailse chíche,” a deir an Dr Patricia
Heavey, saineolaí neamhspleách
cothaitheach atá ag obair le Gear-
rmharatón / Mionmharatón Flora na
mBan.  Ar 6 Meitheamh, cruin-
neoidh 40,000 bean le chéile i lár
Bhaile Átha cliath chun 10k a shiúl
nó a rith ar mhaithe le heagraíochtaí
carthanachta ar fud na tíre.  Ó
bunaíodh an mionmharatón in 1983
tá os cionn €150 milliún bailithe ag
mná na hÉireann d’eagraíochtaí
carthanachta agus is é an ócáid is mó
dá leithéid do mhná é ar domhan.  

Tá a fhios ag beagnach gach duine
faoi na hairí taom croí a bhaineann le
fir ach go minic ní bhíonn na hairí
seo mar an gcéanna do mhná agus in
amanna ní bhíonn aon chomhartha
in aon chor ann.  “Is féidir le mná
pianta a fháil ina gcliabhrach, nó
b’fhéidir go bhfaigheadh siad hot
flushes. Go minic tarlaíonn na fad-
hbanna seo nuair atá mná ag dul trí
shos míostraithe, agus as siocair go
bhfuil siad ag dul tríd an oiread sin,
go minic ní thugann siad na hairí seo
faoi deara.  Tá sé tábhachtach go
dtuigeann daoine an baol atá le
colaistéaról ard agus an baol atá le
meáchan a bheith ort.  Cabhraíonn
sé i gcónaí má tá bmi (body mass
index) sláintiúil agat, faoi 25, agus go
dtugann tú faoin aclaíocht agus go
bhfuil súil á choinneáil agat ar an
mbia a itheann tú.  Go minic, bíonn
mná ag tabhairt aire do dhaoine eile,
páistí nó fear, agus is iad féin an
duine deireanach a dtugann siad aire
di,” a deir an Dr Heavey. 

Mar sin céard is féidir le mná óga a
dhéanamh leis na mbaol go dtioc-
faidh taom croí orthu a laghdú?  “Tá
rudaí áirithe nach féidir linn smacht
a bheith againn orthu, mar stair do
mhuintire, ach tá rudaí eile gur féidir
linn iad a athrú.  Is iad na rudaí a
dhéanann tú agus tú sna 20idí nó
sna 30idí a mbeidh tionchar acu ort
agus tú 50 bliain d’aois nó níos
sinne.  Tá nasc láidir idir saill
sháithithe (saturated fat) agus galar
croí.  Caithfidh muid colaistéaról a
ísliú agus leis sin a dhéanamh saill
sháithithe a ísliú inár gcuid bia. Is
minic saill sháithithe i dtáirgí
déiríochta – cáis, im agus bainne.  Tá
saill mhaith le fáil i mbia mar chnón-
na, ola, glasraí agus síolta agus tá sí
an-tábhachtach dúinn.  Caithfidh
muid, chomh maith, níos mó iasc
olúil a ithe. Tá a fhios againn ar fad
nach n-itheann Éireannaigh a
ndóthain éisc. Tá méid do chuid béilí

an-tábhachtach chomh maith, rud
nach dtuigeann daoine áirithe. Mar
shampla cáis, is é an méid ceart cáise
le hithe ná méid atá chomh mór le
bosca cipíní agus ní bloc iomlán.  Má
tá tú chun feoil a ithe, ba cheart nach
mbeadh sé níos mó ná bos na
láimhe. Níor cheart méid níos mó ná
ná dorn láimhe de ghránach a ithe
ach oiread. 

“Níl roinnt den bhia réamh-
phacáistithe le saill íseal rómhaith
duit mar go malartaíonn siad an
tsaill ar shiúcra nó salann. Tá roinnt
den chineál seo bia iontach maith ar
fad, áfach, táirgí déiríochta mar
shampla.  Sa chás seo, tógtar an tsaill
amach as na táirgí déiríochta agus ní
chuirtear aon cheo ina háit.  B’fhiú
dúinn ar fad bainne, im agus cáis le
saill íseal a cheannach.”  

Mar sin cé chomh tábhachtach
agus atá an bia a itheann tú agus tú

ag tosú ar an traenáil don mhion-
mharatón nó cén éifeacht a bhíonn
aige seo ar do chuid traenála?
“Dóibh siúd a bhfuil sé i gceist acu
an mionmharatón a shiúl níor cheart
go mbeadh aon athrú mór i gceist,
ach dóibh siúd a bhfuil sé i gceist acu
é a rith tá sé iontach tábhachtach go
mbreathnódh siad ar an méid carbai-
hiodráite a itheann siad chun fuin-
neamh a thabhairt dóibh.  Má
bhíonn éagsúlacht gráinní i do chuid
bia, cabhróidh sé leat cothromaíocht
a bhaint amach sna leibhéil siúcra.
Teastaíonn neart glasraí chun a chin-
ntiú go bhfaighidh an corp neart
iarainn agus do dhaoine gur feoil-
séantóirí iad tá sé níos tábhachtaí fós
go dtógann siad Vitimín C trí ghlasraí
agus torthaí dearga chun go mbeidh
an corp in ann iarann a ghlacadh
isteach.  Má tá tú a dhul ag rith luath
ar maidin ba cheart duit sneaic

(snack) a bheith agat roimh ré agus
béilí cearta a bheith agat 15 nóiméad
i ndiaidh duit críochnú leis an rith.
Ansin ba cheart duit sneaic a bheith
agat gach 2 nó 3 huaire an chloig ina
dhiaidh sin agus béilí rialta a bheith
agat le próitéin agus carbaihiodráití
chun athshlánú a dhéanamh ar na
matáin, dul i ngleic le tuirse agus
chun cabhrú leat teacht ar ais chugat
féin. Mura bhfuil tú ach díreach
tosaithe amach ar an traenáil, ba
cheart duit lá amháin saor a bheith
agat tar éis na traenála.  Tá uisce ion-
tach tábhachtach chomh maith, dhá
uair an chloig sula dtosaíonn tú is
ceart duit idir 400-800 mil a ól agus
arís i ndiaidh do thraenála.  Ól an
méid atá ag teastáil uait de réir an
tarta atá ort,” an treoir atá ag an Dr
Heavey dóibh siúd ar mhaith leo
tosú ag traenáil don mhion-
mharatón. 

Is í an craoltóir raidió le 2fm, Ruth
Scott atá mar ambasadóir do Mhion-
mharatón Flora na mBan agus d’inis
sí dom faoin bhfeachtas nua atá acu
dar teideal ‘Spread the Love with
Flora’.  “Déanann rudaí beaga
difríocht ollmhór.  An tseachtain seo
caite is é an dúshlán a bhí romham
ná cáca a dhéanamh do shean-
chomharsana agus  bhí sé go hion-
tach.  Níl ann i ndáiríre ach
comhartha beag chun go mbeadh
daoine ag smaoineamh níos mó ar
an bpobal.  Ar an suíomh Facebook
is féidir le daoine moltaí a fhágáil
chun an chéad dúshlán eile a roghnú
dom,” a deir Ruth.  

Tá dlúthcheangal ag Ruth leis an
mionmharatón leis na blianta agus
deir sí féin cé go mbíonn sí ag
streachailt leis an rith gach uile bhli-
ain go bhfuil spiorad an phobail ag an
maratón gach bliain go hiontach ar
fad.  “Bím ag súil leis i rith na bliana
agus téim chuig ranganna spinning
ach bím ag streachailt gach bliain leis
an rith.  Anuraidh rith mé go mall,
beagnach an bealach ar fad timpeall
an chúrsa, agus i mbliana tá súil
agam go mbeidh mé in ann é ar fad a
rith, ach bealach amháin nó bealach
eile críochnóidh mé é.  Ghortaigh mé
mo dhroim faoin Nollaig agus chuir
sé sin moill orm tosú ag traenáil ach,
sin an rud liomsa, ní theastaíonn ach
leithscéal amháin uaim. Is é an rud is
fearr domsa ná go mbím ag rith le
dlúthchara liom as an mbaile.  Is
féidir linn brú a chur ar a chéile dul
amach má tá an aimsir ródhona nó
má bhíonn drogall orainn imeacht ón
eagrán is deireanaí de Coronation
Street nó cibé céard é féin, nó fiú dul
síos bóithre nach bhfuil tú róchom-
pordach leo sa dorchadas.  Agus, ar
ndóigh tá sé iontach chun beagáinín
gossip a bheith againn chomh
maith,” a deir Ruth.  

An síleann sí go bhfuil sé cothrom
nach bhfuil cead ag fir cur isteach ar
an mionmharatón?  “Tuigim go
hiomlán cén fáth nach bhfuil cead ag
fir cur isteach air. Líonann na
háiteanna don mhionmharatón
chomh sciobtha sin agus gach bliain
bíonn mná ann nach bhfuil in ann
páirt a ghlacadh ann mar go bhfuil sé
lán. Tá a mionmharatón féin ag na fir
agus is féidir leo dul isteach sa
cheann sin agus gléasadh suas in
drag má tá siad ag iarraidh. Ach, tá sé
go deas go gcoinníonn muid an
mionmharatón seo do na mná agus
spiorad an phobail a bheith ann agus
is féidir leo a bheith páirteach sa
spraoi ar fad ina dhiaidh,” a deir
Ruth. 

COMÓRTAS!
Tá an tÁisaonad i mBéal Feirste i
ndiaidh go leor pictiúrleabhair áille
a fhoilsiú le déanaí, atá oiriúnach
do pháistí óga. Tá ceithre cinn de na
leabhair seo le buachan ag
léitheoirí Gaelscéal:  Móna agus
Móla, Na Fir Ghrinn, Níos mó nó 
níos lú? agus Ag Dul i bhfolach.

Seol freagraí chuig
meadhbh.nieadhra@gaelsceal.ie nó Gaelscéal, 
An Chuasnóg, An Spidéal, Contae na Gaillimhe

Ceist: Cé a d’fhoilsigh
na leabhair ildaite seo?

(a) Cois Life
(b) Cló Mhaigh Eo
(c) An tÁisaonad

Comhghairdeas le Seán Míchaél Ó Donnchadha ó Chill Airne i 
gContae Chiarraí a bhuaigh cóip den úrscéal nua, Aiséirí, 
le déanaí. Tá súil againn go mbainfidh sé sult as!

Damhsa na Farraige -
‘Faigh Greim ar an Ghrian’
Léirmheas le Philip Cummings

FEAR toirtiúil, leabhar toir-
tiúil (tá 81 lch toirtiúil do
chnuasach filíochta), agus
tá téagar agus substaint
leis na dánta is fearr sa

dara cnuasach seo le Proinsias Mac
a’ Bhaird, file de bhunadh Árainn
Mhór.  Go háirithe sa tsraith dánta i
rannán v den leabhar ina dtugann sé
aghaidh go díreach ar an oidhreacht
filíochta a bhronn a shloinne air. 

Murab ionann agus filí Béarla na
hÉireann, tá filí Gaeilge ag scríobh
taobh istigh de thraidisiún ársa a
théann siar níos faide ná cúpla céad
bliain, agus dualgas orainn dá réir an
oidhreacht sin a fhoghlaim agus a
aithint, fiú sa chás ina ndiúltóidh an
file don oidhreacht sa deireadh; dála
Picasso, má tá tú le stíl go hiomlán úr
a chruthú, ní mór a thaispeáint
roimh ré go bhfuil tú in inmhe don
tseanstíl. 

Sna dánta fada sin i rannán v,
tugann Mac a’ Bhaird athinsint
dúinn ar dhánta a scríobh Eoghan
Ruadh Mac an Bhaird agus Fearghal
Óg Mac an Bhaird, dánta a

bhaineann le ré Imeacht na nIarlaí. Is
inmholta an beart é, agus ba cheart
go gcuirfeadh na leaganacha nua-
aimseartha seo le Proinsias an
léitheoir ar thóir na mbundánta nó,
ar a laghad, ag machnamh ar an ré
sin staire agus ar na himeachtaí
(maith dom an t-imeartas focal) a
chuir tús le meathlú stádas an fhile
Ghaeilge.

Tá na dánta scríofa ina gceathrú-
na, línte aiceanta rithimeacha agus
friotal a oireann don ábhar agus don
ré staire in úsáid ag an fhile: ‘Is
cuimhúil anocht Clár Chonla/dubh
ag slóite na nGall/tá gile na bhfear
uasal múchta/ar deoraíocht sa
Spáinn.’

Tá éagsúlacht stíle, áfach, ag an
fhile sa chnuasach: an liric
neamhfhoirméalta nua-aimseartha
(a bhíonn – de ghnáth, ní sa leabhar
seo go háirithe – róchosúil leis an
ghnáthchaint domsa), an curfá
inmheánach a bhfuil macalla
d’fhilíocht Uí Dhireáin leis, an dán
próis agus véarsaí níos faide atá róg-
hearr don amhrán le filíocht a thab-
hairt orthu.

Éagsúlacht ábhar agus tagairtí aige
fosta. Mar tá tuigthe ag Mac a’
Bhaird ní hionann cnuasach filíochta
a fhoilsiú agus na dánta uilig atá
scríofa agat a chaitheamh isteach ar

fud fad a chéile i bhfoirm leabhair, tá
gá le grúpáil, gá leis na dánta a chur
in ord éigin a thabharfas treoir don
léitheoir agus aontacht don leabhar.

Dá réir, tá na dánta curtha i láthair
in ocht rannán, réimniú agus leath-
nú san ábhar le brath ar an rogha a
rinne an file. 

Go garbh, seo thíos mar a dhéan-
fainn achoimre ar ábhar gach ran-
náin, cé nach bhfuil an t-idirdhealú
seo iomlán i ngach cás: rannán i: an
file ag dul i ngleic leis féin agus lena
bhua; rannán ii: ag dul i ngleic lena
thimpeallacht, le caidreamh, le
clann; rannán iii: an t-oileán mar
ábhar agus mar spreagadh le filíocht;
rannán iv: sórt ‘state of the nation
address’ ina thráchtann sé ar fhad-
hbanna comhaimseartha na hÉire-
ann; rannán v: a oidhreacht
filíochta; rannán vi: an Ghaeilge
agus a húsáid/mí-úsáid; rannán vii:
an domhan mór agus an bás; rannán
viii: saoirse, síoraíocht agus comh-
líonadh ar mhóitíf an fhaoileáin a
nascann na rannáin le chéile. 

Go leor éagsúlacht ábhar ansin leis
an léitheoir is éilithí a shásamh.

Maidir leis na dánta féin, tá a
bhformhór slachtmhar saothraithe
snasta, agus is léir go bhfuil ceach-
tanna na ceirde á bhfoghlaim go dío-
graiseach ag Mac a’ Bhaird. Tá dán
anseo is ansiúd (Andante, Páistí
Abráim, abair) nach bhfuil ar an
chaighdeán céanna agus a d’fhág-
fadh an file féin ar lár as Collected
Poems i ndiaidh dó machnamh a
dhéanamh orthu, ach is tearc iad sa
chnuasach chríochnaithe seo.

Ba é mo mhian féin sos cogaidh a
fhógairt ar dhánta faoi dhán a
scríobh (mholfainn rún de chuid na
Náisiún Aontaithe dá mbeadh fei-
dhm ar bith leo), ach is eiseamláir ar
dóigh den ghalar an dán Dríogadh sa
leabhar seo mar go leanann an file
meafar na páirce eorna (an sprea-
gadh) ó thús an dáin go dtí driogadh
den ghloine biotáilte (an dán
críochnaithe) a ólfaidh sé sa
gheimhreadh.

Léiríonn sé acmhainn grinn i
ndánta eile, go háirithe in Cúirtíní
ina ndéanann sé comparáid idir
aimhréidh tí a bhfuil páistí óga ann
agus saol ordúil na gcomharsan.

Tá an colg is dual d’fhile le feiceáil
in áiteanna, sa dán Bréagadóir go
sonraíoch, a bhfuil macalla láidir de
Idiot Wind Dylan leis domsa.

Thar aon rud eile, áfach, is iad blas
an tsáile agus rithim na farraige is
mó a fhanfaidh leis an léitheoir i ndi-
aidh dó an cnuasach a léamh. 

Mar a léiríonn an cur síos ar ábhair
an chnuasaigh thuas, níor cheart
Mac a Bhaird a chúngú mar fhile
oileánach, ach, amhail Ó Direáin
roimhe, tá dhá shaol á maireachtáil
ag an fhile seo: saol an oileáin agus
saol amuigh ar an tír mhór.

Tugann an file faoin déscaradh
seo sa dán Cosa sa tanalacht ina
gcuireann sé srutháin bhréagacha an
bhaile i gcomparáid le fíoruiscí an
oileáin, éifeacht álainn bainte aige as
logainmneacha an oileáin leis an
chodarsnacht a léiriú.

Is cleas é úsáid na logainmneacha
a mbaineann filí Béarla na hÉireann
an iomarca úsáide as, ach ní bhíonn
riamh an rath céanna leis agus a
bhíonn i ndán Gaeilge, ar an ábhar
go bhfuil ciall – agus amanna fochiall
– leis na focail féin i logainm Gaeilge:
‘slioparnach an uisce ar na Fiacla/is
ar dhuirling an Chladaigh Bháin.’

In áit chumha agus chaoineadh an
Direánaigh, áfach, is ceiliúradh a

dhéanann Mac a’ Bhaird ar a áit
dúchais, agus beidh an léitheoir faoi
dhraíocht ag na híomhánna atá
cruthaithe aige d’áilleacht is d’fhián-
tas an oileáin, de chumhacht is de
dhamhsa na farraige thart air.

Má bhíonn ar Bhord Fáilte Árainn
Mhór fostaithe breise a earcú amach
anseo, is ar Mac a’ Bhaird a bheidh
an locht.

Is léir gur foinse agus spreagadh
dó an t-oileán féin; i ndán amháin tá
sé ina shuí os comhair fuinneoige

ag breathnú ar véarsaí
ag teacht is ag imeacht
isteach Béal an tSrotha
amach i dtreo Uaighe.

Braithim an file seo ina sheasamh,
in íomhá a chruthaíonn sé féin sa
dán Trasnú, ‘san áit a mbíonn cais-
mirt/idir cladach is tonn’.

Tá go leor filíochta ansin dó, idir
radhairc is fhuaimeanna, agus má
leanann sé air ag cur síos uirthi ar a
dhóigh shainiúil féin, seans maith go
mbeidh sé ag cur an Collected Poems
sin le chéile amach anseo.

Is é An Fear sa Ghealach (Coiscéím,
€7.50) an leabhar is déanaí ó pheann
Philip Cummings.

Proinsias Mac a’ Bhaird
Coiscéim
€7.50

TEILIFÍS agus RAIDIÓ
Le Treasa Bhreathnach

Ros na Rún ar
thóir aisteoirí
AR smaoinigh tú riamh bheith
i d’aisteoir? Bhuel má
smaoinigh, tapaigh do dheis
anois.  Tá Ros na Rún ar thóir
aisteoirí Gaeilge chun a bheith
páirteach sa sobaldráma.  Níl
aon srian ar aois ach caithfidh
Gaeilge líofa a bheith agat,
suim a bheith agat a bheith ar
an scáileán agus tallann don
aisteoireacht.  Deir Hugh Far-
ley, léiritheoir sraithe Ros na
Rún, “Tabharfaidh éisteachtaí
oscailte deis d’aisteoirí Gaeilge
a bheith mar chuid de sheo
buachana gradam.  Tá muid ag
cuardach aisteoirí éagsúla de
gach saghas cúlra agus aoise,

arbh fhéidir leo a splanc féin a
chur le greann Ros na Rún
agus atá ábalta dul i ngleic leis
na himlínte níos dorcha.  Má tá
suim agat a bheith mar chuid
den fhoireann, seol do CV
chomh maith le grianghraf
reatha chuig
info@rosnarun.com nó is
féidir leat iarratas a líonadh
amach ag www.rosnarun.com.
Is é an spriocdháta d’iarratais
ná 8 Aibreán agus tabharfar
cuireadh d’aisteoirí a
bhaineann an gearrliosta
amach, dul chuig éisteacht i
mBaile Átha Cliath nó Gaillimh
le linn mhí Aibreáin. 

‘Ceart agus Coir’
IS ar an Mháirt seo chugainn a
chuirfear tús leis an gceathrú
sraith de ‘Ceart agus Coir’ ar
TG4 agus iad ag díriú ar thri-
alacha phionós an bháis i
Saorstát Éireann.  Sa chéad
chlár den tsraith beifear ag
breathnú ar scéal James Myles
ó Chontae Lú a cuireadh chun
báis in 1926 tar éis gur
ciontaíodh é i ndúnmharú
athar agus mic a maraíodh ina
dteach féin in 1924. 

I measc na gcásanna eile a
mbeifear ag breathnú orthu tá
scéal Patrick Kelly a crochadh
as iarracht ar éigniú agus as
bean a thachtadh i Sligeach in
1941.  Beidh scéal Felix
McMullen, iar chaptaen Airm,
á insint, fear ar gearradh an
pionós is géire air mar gur
mharaigh sé Garda Cathartha
in 1924.  Cloisfidh muid faoi
James McHugh chomh maith,
spailpín a crochadh mar gur
mharaigh sé pinsinéir i gCon-
tae Loch Garman in 1926.   

Breathnófar chomh maith
ar dhá chás ardphróifíle a
bhaineann le baill den IRA sna
1940í.  Scaoileadh Richard
Goss le scuad lámhaigh mar
gheall ar a pháirt i ruathar
(raid) i gContae an Longfoirt
agus beidh scéal an Chiarraígh
Maurice O’Neill á insint
chomh maith, fear a cuireadh
chun báis de bharr a róil i
ruathar i mBaile Átha Cliath in
1942 agus a mharaigh baill den
bhrainse speisialta . Beidh
roinnt de ghaolta na n-íobar-
tach agus na bhfear a cuireadh
chun báis ag glacadh páirte sa
tsraith agus saineolaithe ag
iarraidh scagadh a dhéanamh
ar an gceist arbh iomarcach
pionós an bháis do choireanna
na bhfear.  Is iad an comhlacht
Midas Productions a léiríonn
an tsraith dhrámaíochta/fais-
néise seo agus é stiúrtha ag
Colm Bairéad agus léirithe ag
Cleona Ní Chrualaoi.  Dé Máirt
@ 10in.

I ngreim ag
an teilifís
TÁ muid ag breathnú ar an
teilifís níos mó ná riamh.  Seo-
ladh tuarascáil nua Eurodata
TV Worldwide  an tseachtain
seo, eagras a choinníonn súil
ar fhigiúirí breathnú teilifíse i
níos mó ná 80 ceantar ar fud
an domhain.  Caitheann muid
3 huaire an chloig agus 10
nóiméad in aghaidh an lae, ar
an meán, ag breathnú ar an
teilifís.  Is méadú de 6
nóiméad é seo thar tréimhse
chúig bliana.  Bhí 3,000
cainéal san áireamh sa
tuarascáil seo agus lucht
féachana teilifíse de 3 billiún
duine i gceist.  

Bhreathnaigh daoine sa
Mheán Oirthear ar an teilifís 4
huaire an chloig agus 54
nóiméad in aghaidh an lae le
hais daoine san Eoraip a chaith
3 huaire an chloig agus 45
nóiméad in aghaidh an lae ag
breathnú air, trí nóiméad níos
lú ná lucht féachana
Mheiriceá. Bhí tionchar mór ag
imeachtaí spóirt mar Chluichí
Oilimpeacha an Gheimhridh
agus an Corn Domhanda
Sacair ar fhigiúirí chomh
maith, ach den chéad uair
riamh is cláir shiamsaíochta is
mó a mbítear ag féachaint
orthu.  

Bhreathnaigh 40% de
dhaoine i 70 ceantar ar chláir
shiamsaíochta agus bhí an
Comórtas Amhránaíochta
Eoraifíse ar bharr an liosta i 16
tír, Got Talent in 12 tír, Strictly
Come Dancing i naoi dtír agus
X Factor i sé thír. I ndiaidh na
gclár siamsaíochta bhí 39%
den lucht féachana ag breath-
nú ar chláir dhrámaíochta
agus 21% ar chláir fhíorasacha.
Den chéad uair riamh in 2010
cuireadh Éire san áireamh i
bhfigiúirí Eurodata agus
tugadh faoi deara go raibh fás
de 11 nóiméad ar bhreathnú
teilifíse i gcomparáid le 2009

‘Guth Gafa’
IS i nGort an Choirce a bheidh
an 6ú féile scannánaíochta
Guth Gafa á reáchtáil i
mbliana.  Beidh an fhéile ar
siúl 10-14 Meitheamh agus é i
gceist ag na heagraitheoirí an
suíomh idirlín agus clár na
féile a sheoladh go han-luath.
Táthar ar thóir iontrálacha do
ghnéchláir faisnéise i mBéarla
nó i nGaeilge faoi láthair.  Tá
sé riachtanach gur

críochnaíodh na cláir seo tar
éis 1 Eanáir i mbliana agus is é
an spriocdháta le hion-
trálacha a chur isteach ná 8
Aibreán.  Tugtar cuireadh do
scannánóirí leagan DVD dá
gcuid saothair a sheoladh
chuig oifig na féile roimh an
dáta úd.  Tá suim faoi leith ag
lucht eagraithe na féile i scan-
náin a luíonn go maith le téa-
maí a bhaineann le cearta

daonna, gníomhaíocht
shóisialta agus an comhshaol
agus i scannáin a mbeadh
suim ag lucht féachana na
Gaeltachta iontu.  Ní ghlacfar
le scannán a craoladh ar theil-
ifís na hÉireann cheana féin
ach amháin i gcásanna eis-
ceachtúla.  Is féidir fiosrúchán
a dhéanamh faoi iontrálacha
trí ríomhphost a sheoladh
chuig info@guthgafa.com 

‘’Sí do Mhamó’
TÁ an comhlacht léiriúcháin
The Picture House ag lorg
teaghlach ar mhaith leo a
bheith páirteach i sraith nua
do RTÉ, ‘S í do Mhamó.
Beidh an tsraith seo ag díriú
ar na gnáthcheisteanna a
bhaineann le saol an teagh-
laigh sa lá atá inniu ann:
easpa ama, easpa spraoi
agus na bealaí chun láimh-
seáil níos fearr a dhéanamh

ar airgead.  B’fhéidir gur
féidir le Super Mamó na
sraithe cúnamh a thabhairt
daoibh. Tá sé i gceist leis an
tsraith seo cuidiú leis na
teaghlaigh éagsúla leas a
bhaint as an saol trí mholtaí
a thabhairt dóibh.  Táthar ag
cuardach teaghlach a bhfuil
Gaeilge mhaith acu agus atá
compordach í a labhairt os
comhair ceamara agus atá

sásta páirt a ghlacadh i
ngníomhaíochtaí difriúla
teaghlaigh.  

Más mian leat páirt a ghla-
cadh sa tsraith seo téigh i
dteagmháil le Gavin Ó
hAilpín chun tuilleadh
eolais a fháil ar (048) 9076
9800 / (0044) 07787 566728
nó trí ríomhphost a chur
chuig grainne@thepicture-
house.tv  

Féach ar:

Éist le:

Raidió Corca Baiscinn: ‘Community Corner’
Sraith úr a bheidh ag breathnú ar ghrúpaí
éagsúla pobail agus ar eagraíochtaí deonacha
atá ag feidhmiú in iardheisceart Chontae an
Chláir.  Beifear ag díriú ar stair na ngrúpaí, a
dtograí agus a dtionscnaimh reatha, éachtaí
na bliana seo caite agus pleananna don tod-
hchaí.  Is féidir éisteacht Dé Céadaoin seo
chugainn @ 6in ar 92.5 agus 94.8fm. 

RTÉ Raidió  na Gaeltachta: ‘Féasta Ceoil an
Earraigh’  Is é an Aoine Lá Náisiúnta an
Cheoil, Love:Live Music, atá á reáchtáil ag
Music Network i gcomhar le Lyric fm.   Ar
cheann d’imeachtaí an lae beidh coirm cheoil
á reáchtáil ag Raidió na Gaeltachta le ceoltóirí
mar Liz agus Yvonne Kane, Edel Fox, Marcus
Hernon agus a chlann, Johnny Connolly,
Meaití Jo Shéamuis Ó Fátharta agus Conal Ó

Flatharta. Beidh deis ag an lucht éisteachta
ticéid a bhuachan don choirm cheoil seo ach
éisteacht le cláir ar an stáisiún.  Dé hAoine @
7in

RTÉ 1: ‘Did Michael Keogh save Hitler’s life?’
Sa chlár fais-
néise seo clo-
isfidh muid
scéal Michael
Keogh, fear
Éireannach a
throid sa
Chéad agus sa
Dara Cogadh
Domhanda.
Deir sé gur thug sé Herr Hitler slán ón bhás
sula raibh sé mar Führer na Gearmáine.  Dé
Sathairn@ 6.05in

More4: ‘The Good Wife’ Sa chlár deireanach
sa tsraith seo feiceann muid Will agus é ag
déileáil le cás
clúmhillte agus sa
deireadh thiar thall
cuireann Alicia
ceist ar Will faoin
teachtaireacht a
d’fhág sé ar a fón di.
Déardaoin @ 9in. 

NvTv: ‘Writers Stories’ Tá an scríbhneoir
Hilary Mantel faoi agallamh ag Colleen Con-

nor agus í ag déanamh plé ar a bheathaisnéis,
Giving up the Ghost. Tá an saothar seo ag
díriú ar théamaí faoin luathóige agus iad siúd
gan pháistí. 

TG4: ‘Ros na Rún’ Tá Séamus agus David ag
iascach ar thalamh príobháideach nuair a
ghabhann an báirseoir David.  Tá gach
cosúlacht ann go gcúiseofar é i bhfoghail
agus go gcaillfidh sé a phost.  An bhfanfaidh
Séamus ina thost chun é féin a chosaint nó
an gcabhróidh sé lena chara?   Dé Máirt @
8.30in

Ceoltóir an chonsairtín
ar bharr an chnoic
Oíche amárach ag ceolchoirm in Áras Ceoldráma Loch Garman bronnfar Gradam Ceoil TG4 ar an 
gceoltóir Noel Hill as Co. an Chláir go bhfuil cónaí air i gConamara le tamall de bhlianta anuas.
Seán Ó Loingsigh

AITHNÍTEAR Noel Hill
mar an seinnteoir is fearr
dá raibh riamh ann ar an
gconsairtín, agus mar
shár-cheoltóir i stair an

cheoil thraidisiúnta.
Dúradh faoi Noel i gConamara tráth

gurb é an chéad fhear a chuir an t-
English sa chonsairtín – ardmholadh
Gaelach a mhíníonn stair ár dteanga –
ach is dúchas na nGael atá le cloisint i
gceol an fhir a labhraíonn Gaeilge go
líofa.

“Níl mórán chun athrú i mo shaol
dá bharr, ach fós is iontach an rud é –
cuireann sé an uirlis beagáinín chun
tosaigh chomh maith,” a dúirt an
seinnteoir consairtín i rith na seach-
taine.

Rugadh agus tógadh Noel Hill in
1958 i gCathair Aodha lámh le Lios Uí
Chathasaigh in iarthar an Chláir.
Duine d’ochtar clainne is ea é, agus
thug sé faoin gconsairtín nuair a bhí sé
ocht mbliana d’aois, uair go raibh a
dheartháir is sine Johnny á fhoghlaim.

“Tar éis píosa bhí mise ag dul go
rúnda agus ag fáil an chonsairtín
nuair a bhí siad imithe go dtí an dara
hAifreann Dé Domhnaigh – bhí cineál
drochainm ormsa rudaí a bhriseadh
agus rudaí a oscailt, agus gan a bheith
in ann iad a chur ar ais le chéile arís,
le scriúnna bogtha agus chuile shórt
scaipithe agam,” a mhínigh Noel.

Ligeadh sé air a bheith tinn Domh-
nach nó dhó sa mhí chun a bheith ag
cleachtadh sa bhaile ar an gconsairtín,
agus d’éirigh leis é a choimeád faoi
rún go dtí gur rug sé greim ar an gcon-
sairtín oíche amháin agus gur sheinn
sé port a bhí a athair agus a mháthair a
mhúineadh dá dheartháir Johnny.

D’fhreastail sé ar ranganna ceoil
faoi stiúir an cheoltóra agus an
mhúinteora bunscoile Frank Custy i
dTamhnach lámh le hInis, agus ba
ansan a bhuail sé leis na ceoltóirí
Tony Linnane agus Kieran Hanrahan.
Tamall de bhlianta ina dhiaidh san
(tar éis dó freastal ar a thuilleadh ran-
ganna faoi stiúir an veidhleadóra Tom
Barrett in Inis) bhí an triúr ag seinnt i
dteannta an amhránaí Tony Callanan
i ngrúpa darbh ainm Inchiquin agus
rinneadar ceirnín den ainm céanna i
lár na 1970í. Bhí comórtas consairtín
uile-Éireann faoi aois buaite ag Noel
ag an bhFleadh Cheoil trí huaire as a
chéile faoin am sin, agus tá sé ag sein-
nt ceoil go proifisiúnta ó rinne sé an
Ardteist i gColáiste Fhlannáin in 1976.

An chéad rud eile a tharla sa ghrúpa
Inchiquin gan amhras ná an ‘split’ –
chuir an seinnteoir bainseo Kieran

Hanrahan agus Tony Callanan an
banna cáiliúil Stockton’s Wing ar bun i
dteannta Maurice Lennon, Paul
Roche agus Tommy Hayes, agus
chuaigh Noel Hill agus an veidhlead-
óir Tony Linnane ar aghaidh chun
ceann des na ceirníní is fearr dá bhfuil
ann sa cheol Gaelach a thaifeadadh in
1978. Sheinneadar beirt ar cheirnín
The Iron Behind The Velvet le Christy
Moore an bhliain chéanna agus rin-
neadar taifeadadh cáiliúil – The
Woman I Loved so Well - i dteannta
Moore leis an ngrúpa Planxty in 1980.

Bhain Noel cáil amach le Planxty de
shaghas eile sna 1980í nuair a cháin sé
ceol an ghrúpa The Pogues agus iad
ag seinnt ar chlár díospóireachta
raidió de chuid RTÉ a chuir an
craoltóir agus an t-iriseoir ceoil BP
Fallon i láthair. D’eisigh Shane
McGowan agus a chairde ceirnín EP
Poguetry in Motion ina raibh an traic
Planxty Noel Hill i dteannta Rainy
Nights in Soho agus The Body of an
American chun díoltas a bhaint
amach, ach b’amhlaidh gur leathnaío-
dar cáil an cheoltóra ó Chontae an
Chláir i Sasana agus i Meiriceá. Cé
nach raibh Fairytale of New York fós
cumtha ag McGowan, bhí cáil na
Pogues amuigh i Meiriceá, agus nuair
a chas Noel i gceolchoirm i Nua-
Eabhrac go luath ina dhiaidh san, bhí
an áit plódaithe dá bharr.

Eisíodh albam aonair leis – The Irish
Concertina One – in 1988, taifeadadh a
rinne sé i Stiúideo an tSuláin i mBaile
Bhúirne agus a bhain gradam
Cheirnín Traidisiúnta na Bliana sin,
agus tháinig an dara ceann –  The Irish
Concertina Two - amach in 2005.

Beidh a leathbhádóir Tony Linnane
ag seinnt le Noel Hill ag ócáid na
ngradam i Loch Garman oíche
amárach, chomh maith leis an
bhfliúiteadóir Matt Molloy agus an
tionlacaí Alec Finn a sheinn i dteann-
ta na beirte ar an LP úd breis is 30 bli-
ain ó shin. Déanfaidh sé ceol beirte
lena iníon Aisling ar an veidhlín
chomh maith, agus deir Noel nach
fada go mbeidh a mhac Seán ag
casadh an chonsairtín ina theannta ag
oícheanta eile dá leithéid.

Tá ardoíche i ndán do lucht an
cheoil thraidisiúnta leis na buaiteoirí
gradaim eile a bheidh ar stáitse –
Amhránaí na Bliana, Muireann Nic
Amhlaoibh ón ngrúpa Danú (a bheidh
ar stáitse chomh maith); Gradam
Saoil, an veidhleadóir Ben Lennon as
Co. Liatroma; Gradam na gCeoltóirí,
Micheál Ó Súilleabháin ó Ollscoil
Luimnigh; Cumadóir na Bliana, an
veidleadóir Liz Carroll ó Chicago;
agus Ceoltóir Óg na Bliana, an
píobaire Pádraic Keane as Meáraí,
Gaillimh. Craolfar an cheolchoirm ar
TG4 ar Dhomhnach Cásca.

An ceoltóir Noel Hill



30 • GAELSCÉAL 
Dé hAoine, 1 Aibreán, 2011

OIDEACHAS

COMÓRTAS!
Tá trí chóip de
Gramadach Gan
Stró! (luach €20
an ceann) le
buachan ag
léitheoirí
Gaelscéal an
tseachtain seo.

Seol freagraí chuig
meadhbh.nieadhra@gaelsceal.ie nó

Gaelscéal, An Chuasnóg, An Spidéal, Contae
na Gaillimhe, le d’ainm agus do sheoladh.

Ceist: Cén comhlacht a d’fhoilsigh
an leabhar nua gramadaí seo?

Eagrán úrnua de 
Gramadach gan Stró! ar fáil
Meadhbh Ní Eadhra

AN mhí seo caite d’fhoilsigh
Gaelchultúr eagrán nua de
ghraiméar móréilimh Éamoinn Uí
Dhónaill, Gramadach gan Stró! Tá
daichead leathanach breise san
eagrán nua agus dírítear ann ar
ghnéithe den ghramadach nach
raibh le fáil sa chéad cheann – an
aidiacht sa tuiseal ginideach, cuir i
gcás, agus deirí na n-ainmfhocal sna
díochlaontaí éagsúla. Tá ceachtanna
breise sa leabhar chomh maith. Tá
Gramadach gan Stró! ar díol ar
www.siopa.ie ar €20.

“Fuair mé moltaí agus aiseolas
luachmhar ó go leor de lucht úsáidte
an chéad eagráin,” arsa Ó Dónaill,
“agus chuir mé an méid sin san
áireamh agus an dara heagrán á
ullmhú agam. Tá dearadh an leab-
hair athraithe go mór againn chomh

maith. Tá cuma i bhfad níos fearr ar
an eagrán nua agus measaimid go
gcabhróidh an scéim dathanna leis
an úsáideoir nithe a aimsiú go gasta.

“Tá cartún ag tús gach aonaid
fosta, rud a chuireann go mór leis an
leabhar, measaim. Dírítear sna
cartúin seo ar na hearráidí a dhéan-
tar sa Ghaeilge go rialta: ‘fear le
féasóg’, cuir i gcás, agus ‘Dé Déar-
daoin’. Tá súil agam go mbainfidh
lucht úsáidte an leabhair sult as na
cartúin seo agus go bhfogh-
laimeoidh siad rud éigin uathu
fosta!”

Tá Gramadach gan Stró! dírithe ar
dhaoine a bhfuil caighdeán réasúnta
maith bainte amach acu sa Ghaeilge
labhartha cheana féin ach ar mian
leo feabhas a chur ar a gcuid gra-
madaí. Ní fhéachtar sa leabhar seo le
cur síos cuimsitheach a thabhairt ar
ghramadach na Gaeilge; tá

príomhghnéithe na gramadaí sin
roghnaithe ag an údar agus tá iar-
racht déanta aige iad a chur i láthair i
mbeagán focal. Ní bhaintear úsáid
as téarmaíocht chasta ach tugtar
samplaí chun patrúin éagsúla a léir-
iú.

Foilsíodh an chéad eagrán de Gra-
madach gan Stró! i mí Aibreáin 2008
agus díoladh 5,000 cóip den leabhar
taobh istigh de dhá bhliain go leith.
Tá Ó Dónaill dóchasach go mbeidh
ráchairt ar an eagrán nua seo chomh
maith.

“Tá Gramadach gan Stró! á úsáid
ag ranna Gaeilge i gcoláistí éagsúla
sa tír agus tá aiseolas dearfach
faighte againn mar gheall air. Cuire-
ann rialacha gramadaí mearbhall ar
go leor daoine agus tá sé curtha
romham agamsa sa leabhar seo
teacht i dtarrtháil ar na daoine sin!”
ar sé.

Fóram Pátrúnachta le reáchtáil in Éirinn
Meadhbh Ní Eadhra

TÁ sé fógartha ag an Aire
Oideachais nua, Ruairí Quinn
TD, go mbunófar Fóram do
Phátrúnacht agus Iolrachas ag
an mbunleibhéal. Tá
Gaelscoileanna Teo i ndiaidh
fáilte a chur roimh an fhóram.
“Tá súil againn go dtabhar-
faidh an fóram seo deis dúinn
dul i ngleic leis na saincheis-
teanna atá ann maidir le
héileamh ar an nGaelsco-

laíocht agus an soláthar
reatha,” a deir an eagraíocht
seo.  “Is cúis dóchais dúinn go
bhfuil éileamh ar na
nGaelscolaíocht luaite go son-
rach sa ráiteas agus tá sé táb-
hachtach go n-aithneofar gur
sainmheon teanga atá i gceist
leis an nGaelscolaíocht, agus
go bhfreastalaíonn scoileanna
lán-Ghaeilge ar na sain-
mheoin creidimh uile.”
Is í GAELSCOILEANNA TEO.
eagraíocht chomhordaithe na

scoileanna lán-Ghaeilge.
Cabhraíonn sí le tuismitheoirí
agus le grúpaí áitiúla scoilean-
na nua a bhunú agus tacaíonn
sí leis na scoileanna atá
bunaithe cheana féin. Tá
Cumann Múinteoirí Éireann
ag lorg fóraim den chineál seo
le cúpla bliain anuas ach ní
dhearna na hiar-Airí
Oideachais, Batt O’Keefe agus
Mary Coughlan, mórán faoin
éileamh seo. Trí bliana ó shin,
dúirt Ardeaspag Bhaile Átha

Cliath, Diarmuid Martin, go
raibh an iomarca de ról ag an
Eaglais in oideachas na hÉire-
ann. Ní fios i ndáiríre an
bhfuil baill eile den chléir ar
aon intinn leis an Dr Martin.
Táthar ag maíomh go bhfuil
an-iontas ar chuid de chean-
nairí na hEaglaise Caitlicí faoi
phlean an Aire Quinn go
mbeidh 50% de 3000 bun-
scoil atá faoi smacht na
heaglaise, á aistriú go pátrú-
nacht eile. 

Caint ar Phlean Náisiúnta Litearthachta d’Éirinn
Meadhbh Ní Eadhra

PLÉADH Plean Náisiúnta
Litearthachta d’Éirinn ag
seimineár de chuid ASTI an
tseachtain seo, agus dúradh
gur cheart don phlean tuil-

leadh cumhachta a thabhairt
d’fhoghlaimeoirí agus tacú le
múinteoirí agus scoileanna. Ag
labhairt ag an seimineár, dúirt
Uachtarán ASTI, Jack Keane, go
bhfuil tionchar suntasach ag
scileanna litearthachta ar

dheiseanna daoine óga don
todhchaí.

“Fáiltímid roimh an chin-
neadh Plean Náisiúnta
Litearthachta a fhorbairt
d’Éirinn,” ar sé. “Áfach, tá sé
riachtanach go mbeidh an
Plean bunaithe ar pholasaithe
maithe, ar thaighde fiúntach
agus ar dhea-chleachtais
idirnáisiúnta. Chomh maith
leis sin, caithfidh sé na
láidreachtaí atá ag córas
oideachais na hÉireann a thab-
hairt san áireamh agus na teo-
rainneacha atá ag scoileanna i
dtaobh acmhainní i ndiaidh os

cionn dhá bhliain de chior-
ruithe oideachais.” 

“Caithfidh an plean díriú ar
chuidiú le daltaí feabhas a chur
ar a gcuid scileanna
litearthachta agus uim-
hearthachta, in ionad tástáil a
dhéanamh ar aschur. Is féidir le
torthaí scrúdaithe litearthachta
agus uimhearthachta eolas
úsáideach a chur ar fáil do
mhúinteoirí agus do scoilean-
na, go háirithe ag amanna nuair
atá daltaí ag aistriú ón mbun-
scoil go dtí an mheánscoil agus
mar sin de. Ach, ní fheabh-
saíonn na scrúduithe féin cúr-

saí litearthachta. Ní bhíonn
mórán luacha ag baint leo
mura mbíonn na hacmhainní
ar fáil chun seans a thabhairt
do scoileanna aghaidh a thab-
hairt ar fhadhbanna
litearthachta mar is ceart.”

Thug Uachtarán ASTI rab-
hadh agus é ag rá go bhféad-
fadh an iomarca brú a bheith ar
mhúinteoirí chun marcanna
scrúdaithe a ardú agus go
mbeadh sé sin díobhálach mar
go dtosódh siad ag múineadh
ar mhaithe leis na scrúduithe
amháin.

“Bheadh tionchar diúltach

aige sin ar mhúineadh agus
foghlaim sa seomra ranga,” ar
sé. “Caithfidh cur chuige
cothrom a bheith ann. Má tá
foghlaim d’ardchaighdeán le
bheith ann, tá gá le cur chuige
níos iomláine.”

D’fhreastail go leor múin-
teoirí meánscoile ó ar fud na
tíre ar an seimineár an tseach-
tain seo agus bhí neart eile ag
tarlú ar an lá, cosúil le cur i
láthair ar an athbhreithniú ar
an Teastas Sóisearach, forbairt
ar Churaclam Sinsearach nua,
agus polasaí litearthachta agus
uimhearthachta.

NODANNA
TRASNA
1 Dath lus an chromchinn (3)
2 An Life, an Coirib, an Laoi mar shampla (7)
8 Mar a bheadh créatúr sna flaithis (6)
9 Páirc nach bhfuil síol curtha inti (6)
10 Cúiteamh, airgead a thabhairt ar ais (6)
11 Réidh, socraithe, ag fanacht ar rud atá le tarlú (6)
13 Ceart agus cóir (3)
15 Troid le linn cogaidh (4)
18 Duais a bhronntar ar na haisteoirí is fearr (5)
19 Is é an saghas aimsir seo is measa do thiománaithe 

luath ar maidin (3)
20 Fuaim ón bhrollach de shásamh nó de bhrón (4)
22 Gheobhaidh tú é seo as (2 trasna) nó as tobar (5)
24 Tá sé leathbhealach idir do ghualainne agus do lámh... (7)
25 Gluaiseacht, ag dul ó áit go háit (6)
26 Céad faoi deich (4)
27 Fostaíocht, jab, saothar ar thuarastail (4)
28 Ábhar cosúil le hola, nó gréisc (3)

SÍOS
1 Rialtas áitiúil i mbaile nó cathair (6)
3 Duine atá páirteach i ngrúpa (4)
4 Lorg, déan éileamh i gcomhair rud éigin (4)
5 Meán lá (4)
6 Péire, cúpla duine (5)
7 Go forleathan.. ní amháin sa domhan seo ach ar 

dhomhain eile chomh maith is léir (7)
9 An áit sa chorp a théann an bia a itheann tú (4)
12 Fís, brionglóid (7)
14 Miotal luachmhar a ndéantar fáinní pósta as (2)
16 Tar ar ais ón mharbh mar a rinne Íosa (7)
17 Euro, dhá euro, punt, scilling srl (4)
19 Ar bharr do mhuiníl (5)
21 Galar marfach (5)
23 Bláth a ndéantar snáth agus éadaí as (5)
25 Deireadh leis an saol (3)

Crosfhocal  01.04.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
25.03.2011
Buaiteoir na Seachtaine seo: 
Ciaran Ó Flatharta
2 Ard na Gréine, An Cheathrú Rua,
Co an Gaillimhe

Indreabhán, Conamara, Co. na Gaillimhe. Tel. +353-91-593307
www.cic.ie

Ceist: Táim ag obair don chomhlacht céanna le breis agus deich mbliana.
Dhá mhí dhéag ó shin laghdaigh mo chomhlacht líon na laethanta a oibrím
sa tseachtain ó chúig lá go trí lá, ar bhonn sealadach. Táim ag éileamh
Shochar Cuardaitheora Poist le haghaidh dhá lá dífhostaíochta ó shin i leith.
Cá fhad is féidir liom leanúint ag éileamh Shochar Cuardaitheora Poist? 

Freagra: 
Má tá os cionn 260 (cúig bliana)
ranníocaíocht ÁSPC agat tá tú i
dteideal Sochar Cuardaitheora
Poist (SCP) a éileamh ar feadh
312 lá dífhostaíochta. Sheasfadh
sé seo do 52 seachtain nó dhá
mhí déag ag baint úsáide as an
tseachtain leasa shóisialaigh
caighdeánach de shé lá. 

De bharr go laghdaíodh do
sheachtain oibre go sealadach ó
cúig lá in aghaidh na seachtaine
go trí lá in aghaidh na seach-
taine, measadh mar oibrí gearr-
ama chórasaigh thú. Ciallaíonn
sé seo go bhfuil do sheachtain
leasa shóisialaigh bunaithe ar
chúig lá oibre agus mar sin
meastar go bhfuil tú
dífhostaithe do dhá lá as cúig lá.
Ríomhtar do Shochar
Cuardaitheora Poist ar an dá lá
atá tú dífhostaithe mar dhá

chúigiú de do ghnáth-mhéid
Shochar Cuardaitheora Poist.
Níl an íocaíocht seo incháinithe.
Chun a fháil amach cé mhéad
seachtain gur féidir leat SCP a
éileamh ina iomlán, roinn do
theidlíocht iomlán de 312 lá faoi
líon na laethanta a éilíonn tú
SCP sa tseachtain (dhá lá). Is é
sin 156 seachtain. Tá tú tar éis 52
seachtain de SCP a éileamh
cheana agus mar sin má
leanann tú do phatrún oibre
reatha agus má leanann tú le
bheith áirithe mar oibrí gearr-
ama chórasaigh bheadh 104
seachtain fágtha agat ar
d'éileamh. 

Mar sin féin is féidir le hathrú
teacht ar do chás de bharr go
ndéanfaidh an Roinn Coimirce
Sóisialaí athmheasúnú ar
éileamh Shochar Cuardaitheora
Poist d’oibrí gearr-ama chóra-
saigh má leanann sé ar aghaidh

ar feadh tréimhse fhada agus
má tá an fhéidearthacht ann é a
mheas mar bhuan. Má chin-
neann an Roinn nach dócha go
bhfillfidh tú ar an obair go
lánaimseartha le do chomh-
lacht, déanfar athmheasúnú ort
mar oibrí páirtaimseartha.. 

Má dhéantar athmheasúnú
ort mar oibrí páirtaimseartha
agus má leanann do phatrún
oibre reatha ar aghaidh, caith-
fear leat mar dhífhostaithe ar
feadh trí lá as sé (mar go n-
úsáideann an Roinn Coimirce
Sóisialaí an tseachtain oibre de
shé lá oibre le haghaidh obair
pháirtaimseartha). Beidh
méadú ar d'íocaíocht de bharr
go n-íocfar thú ar feadh trí lá
dífhostaíochta. Tá an t-ioncam
seo incháinithe, áfach, agus mar
sin is dócha go mbeidh ort cáin
a íoc. Ní mór duit a léiriú go
bhfuil tú ag lorg oibre chomh

maith. Má dhéanfar
athmheasúnú ort mar oibrí páir-
taimseartha anois agus leanann
tú ar aghaidh ag obair trí lá sa
tseachtain bheadh tuairim agus
69 seachtain fágtha ar do
éileamh Shochar Cuardaitheora
Poist. (Ríomhtar é seo trí líon na
laethanta atá fágtha ar
d'éileamh a roinnt faoi thrí.). 

Tá tuilleadh eolais ar fáil ón
Ionad Faisnéise do Shaoránaigh
thíos.

Chuir Ionad Faisnéise do
Shaoránaigh ‘Bíodh Eolas agat
ar do Chearta’ le chéile.  Cuire-
ann an tIonad seo seirbhís saor
in aisce agus faoi rún ar fáil don
phobal.

Tá faisnéis le fáil freisin ar líne
ag citizensinformation.ie agus
ón tSeirbhís Teileafóin um
Fhaisnéis do Shaoránaigh, Íos-
ghlao 1890 777 121 nó (021
4521600).

Bíodh Eolas agat ar do Chearta:
Sochar Oibrithe Ghearr-ama 
agus Cuardaitheora Poist 

Deis ag ábhar múinteoirí feabhas a
chur ar a gcuid Gaeilge
Meadhbh Ní Eadhra

TÁ dianchúrsa Gaeilge
fógartha ag Conradh na
Gaeilge atá dírithe go son-
rach ar chéimithe ar spéis
leo áit a bhaint amach ar
Chúrsa Oiliúna sa Bhun-
mhúinteoireacht. Beidh
cáilíocht mar mhúinteoir
bunscoile acu siúd a
bhaineann ceann scríbe
amach ar na cúrsaí oiliúna
seo agus tá inniúlacht sa
Ghaeilge mar chuid riach-
tanach den cháilíocht atá
ag teastáil chun áit a
bhaint amach ar na cúrsaí.

Is chuige sin atá an
dianchúrsa seo á reáchtáil
ag Conradh na Gaeilge, le
haird faoi leith ar
ullmhúchán a dhéanamh
don agallamh a bheidh ar
gach iarrthóir a dhéanamh
chun áit a bhaint amach ar

na cúrsaí oiliúna. Beidh
béim ar chothú muiníne
agus scileanna comhrá a
neartú. Mar chuid den
chlár beidh cleachtadh ar
agallamh a dhéanamh
agus cuirfear comhairle ar
fáil i ndiaidh an agallaimh.

Beidh an dianchúrsa ar
siúl Dé Domhnaigh 10
Aibreán in Áras na nGael,
45 Sr. Doiminic. Beidh sé
ar siúl ó 10.00rn -5.00in
agus beidh sos ann don
lón. €100 an costas atá ar
an gcúrsa.

Tá teorainn leis an líon
iarrthóirí a ghlacfar ar an
gcúrsa seo áfach.

Is féidir eolas breise
agus foirmeacha
clárúcháin a fháil ó Chon-
radh na Gaeilge, 45 Sr. Doi-
minic, Gaillimh, 091
567824 nó
conradh@bradan.iol.ie. 

Taighde ar thionchar na 
gColáistí Gaeilge ar an teanga 
Meadhbh Ní Eadhra

TÁ Ionad na dTeangacha agus
Roinn na Síceolaíochta in
Ollscoil na hÉireann Má Nuad
ceaptha ag an Roinn Oideachais
agus Scileanna le taighde a
thionscnamh ar thionchar
Scéim na bhFoghlaimeoirí
Gaeilge (Coláistí Gaeilge). Déan-
far an obair  faoi stiúir na
Comhairle um Oideachas
Gaeltachta agus Gaelsco-
laíochta, i gcomhpháirt le CON-
COS- scátheagraíocht na
gColáistí Gaeilge.

Díreoidh na taighdeoirí go
sonrach ar an tionchar atá ag na
Coláistí Gaeilge ar chur chun
cinn agus dul chun cinn na
Gaeilge i measc scoláirí agus ar
dhearcadh na scoláirí, a dtui-
smitheoirí agus a ngnáthmhúin-
teoirí Gaeilge i leith na gColáistí
Gaeilge.

Scrúdófar tionchar na
gColáistí Gaeilge ar chaomhnú

na Gaeilge mar theanga bheo i
measc phobail na nGaeltachtaí. 

Dar le Muireann Ní Mhóráin,
príomhfheidhmeannach COGG,
“Tá súil againn go dtabharfar
aitheantas tríd an taighde seo
don sár-obair atá ar siúl le 100
bliain anuas sna coláistí
Gaeilge”.

Foilseofar tuarascáil ar an
obair i mí Aibreáin 2012, ina
mbeidh cur síos ar bhuanna, laigí
agus féidearthachtaí na gColáistí
Gaeilge, agus ina ndéanfar
moltaí maidir le cur le héifeacht
na gColáistí sa todhchaí. 

Rachaidh an fhoireann
taighde i dteagmháil go díreach
leis na scoileanna a bheidh ag
glacadh páirte sa tsuirbhé roimh
an 30 Aibreán 2011.

Is féidir le grúpaí nó daoine
aonair eile na ceistneoirí a líon-
adh isteach ar líne ón 1 Meán
Fómhair 2011. Féach www.tean-
ga.ie.  Coinneofar gach eolas
pearsanta faoi rún.

BHRONN an
tÚdarás um Sháb-
háilteacht ar
Bhóithre gradaim
an tseachtain seo

caite ar pháistí scoile ó dheich
mbunscoil de bharr a n-iar-
rachtaí an bóthar a dhéanamh
níos sábháilte d'úsáideoirí
bóithre ar fud na tíre.  Bhí 280
páiste scoile i láthair ag an
searmanas bronnta a bhí ar
siúl i gCaisleán Bhaile Átha
Cliath chun a nduaiseanna a
phiocadh suas ó na comórtais
Seatbelt Sherriff agus Hi-Glo
Silver.

Tá an comórtas ag dul ar
aghaidh anois le seacht
mbliana anuas. Spreagann an
comórtas páistí a bheith
páirteach sna hiarrachtaí le
daoine a choinneáil slán trí
oideachas a chur orthu faoin
tábhacht a bhaineann le crios
sábhála agus éadaí sofheicthe
a chaitheamh. Is daltaí ó Rang
1 i Scoil Náisiúnta Cholm
Cille, an Muileann gCearr a
tháinig sa chéad áit sa
chomórtas Seatbelt Sheriff de
bharr póstaeir a rinne siad.
Bhain daltaí ó Rang 2, Scoil
Mocheallog, Co. Luimní an
chéad áit amach sa chomór-
tas Hi-Glo Silver.

Aitheantas tugtha ag an Údarás
um Shábháilteacht ar Bhóithre
d'iarrachtaí páistí scoile

Ciara O’Reilly (7 mbliana), Rang 1,
Scoil Náisiúnta Cholm Cille, An
Muileann gCearr, Co. na hIarmhí.

An tÚdarás um 
Shábháilteacht ar
Bhóithre – 
Road Safety Authority
searmanas bronnta –
Awards ceremony
crios sábhála – Safety Belt
éadaí sofheicthe – 
High visibility clothing
gealltanas – Pledge
suaitheantas – Badge
banda muinchille – 
Armband

Gluais

Tá na páistí seo ag déanamh iarrachta ag aois an-óg chun
na bóithre a dhéanamh níos sábhailte. Cén fáth, dar libh,
go bhfuil sé tábhachtach tosú ar oideachas a chur ar pháistí
faoi shábháilteacht ar bhóithre ag aois chomh hóg seo?

Plé sa rang
Eagraítear an dá chomórtas

do pháistí Rang 1 agus Rang 2
sa bhunscoil. Rinne páistí
Rang 1 a bhí ina Seatbelt
Sheriffs gealltanas chun a
gcrios sábhála a chaitheamh

agus rinne siad gealltanas a
dhéanamh cinnte go gcaith-
feadh gach duine eile sa charr
leo crios sábhála freisin.
Anois go bhfuil siad ina Seat-
belt Sheriffs is féidir leo a

suaitheantas a thaispeáint do
gach duine atá ag taisteal leo
sa charr ionas go mbeidh a
fhios acu go gcaithfidh siad a
gcrios sábhála a chaitheamh.
Spreagann an comórtas Hi-

Glo Silver daltaí Rang 2 éadaí
sofheicthe a chaitheamh
nuair atá siad ag siúl nó ag
rothaíocht. Tá gealltanas
déanta ag na páistí seo
seaicéad sofheicthe, banda
muinchille agus crios sábhála
a chaitheamh, agus a chur i
gcuimhne dá muintir agus dá
gcairde an rud céanna a
dhéanamh.  

Chuir na céadta isteach ar
an dá chomórtas.  Ba iad na
duaiseoirí i gcomórtas Seat-
belt Sheriff  ná Rang 1, Scoil
Mocheallog, Co. Luimní,
Rang 1; Scoil Náisiúnta
Waterpark, Bóthar na Páirce,
Port Láirge; Scoil Naomh
Muire, an Grianphort, Co. Lú;
agus Rang 1, Scoil Mologa,
Cros an Arcild, Baile Átha
Cliath.

Ba iad na duaiseoirí i
gcomórtas ná Hi-Glo Silver
Rang 2, Scoil Náisiúnta Pad-

dock, Maighean Rátha, Co.
Laois; Scoil Naomh Pádraig,
Na Sceirí, Co. Bhaile Átha
Cliath; agus Rang 2, Scoil
Náisiúnta St. John of God, an
tSráid Nua, Cill Chainnigh.

I gcomhair le Gael Linn agus SOCOS  
An bhfuil suim agat san iriseoireacht? Tá Nuacht na nÓg agus SOCOS ag tabhairt seans duit
MP4 a bhuachan gach mí.  Tá muid ag iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó físeán. Piocfaidh muid an chuid is fearr le
foilsiú ar an nuachtán agus le cur ar ár suíomh gréasán gach seachtain. Buafaidh an ceann is
fearr duais gach mí agus beidh na buaiteoirí míosúla san áireamh le haghaidh duais mhór a
bhuachan ag deireadh na scoilbhliana, scoláireacht do cheann de Choláistí Samhraidh Gael
Linn. D’fhéadfá scéal a dhéanamh faoi rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar
siúl nó duine a bhfuil rud faoi leith bainte amach, nó
ar siúl acu. Cibé ceann acu é, teastaíonn bhur scéalta
uainn! Ní mór ailt nuachta a bheith idir 200-300 focal
agus físeáin nó podchraoltaí a bheith idir 3-7
nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a chur

sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg d’Iriseoirí óga an todhchaí



Scéalta na Réalta

GAN ach mí amháin caite ó tháinig sí le
casadh ag na Gradaim Grammys in ubh
trédhearcach ollmhór, is cosúil go Lady
Gaga ag dearadh leaba di féin ar an
gcruth céanna! Teastaíonn ón amhránaí
leaba speisialta a fháil i gcruth uibhe in
ionad leaba dúbailte agus í ag déanamh
athchóiriú ar an áit chónaithe s'aici i
Nua Eabhrac. Tá sí ag bunú dhearadh an
athchóirithe ar an gcur i láthair a rinne
sí ag na Grammys ó dúirt sí gur
mhothaigh sí iontach suaimhneach ag
suigh san ubh sula ndeachaigh sí ar an
stáitse. Tá níos mó ná 2 mhilliún á
chaitheamh aici ar an athchóiriú, agus
beidh na gúnaí neamhghnácha ar fad
atá caite aici ar taispeáint ann freisin is
dócha!

CHUALAMAR ráfla anseo i bPopNuacht
go raibh Bradley Cooper agus Renée
Zellweger tar éis scaradh ó chéile,
díreach sna sála ar scéal faoi Ashley
Greene ag briseadh suas le Joe Jonas a
chloisteáil - cad atá san uisce i Holly-
wood le déanaí?! Ach is cosúil nach
bhfuil Ashley ag fanacht rófhada le
teacht ar bhuachaill nua di féin. Chon-
acthas an t-aisteoir de cháil na scannán
Twilight i dteannta dordghiotáraí Kings
of Leon i Nua Eabhrac ar Lá Fhéile
Phádraig. Chaith Ashley agus Jared Fol-
lowill an lá le chéile ag amharc ar an
mórshiúl ar Fifth Avenue de réir deal-
raimh, ach deirtear linn nach bhfuil
tada níos mó ná cairdeas i gceist - an
uair seo. Nár shiúl an bheirt seo amach
le chéile roimhe seo?!

Seol ríomhphost leis an bhfocal 
POPNUACHT chuig eolas@rrr.ie más
spéis leat scéalta PopNuachta a fháil 

ó Raidió Rí-Rá gach seachtain, 
nó éist leis an bPopNuacht seo mar 

audio mp3 agus é saor le híoschóipeáil 
ag www.rrr.ie/popnuacht-25-marta-2011

JUSTIN Bieber
bocht, ní bhíonn
briseadh aige óna
lucht leanúna!
Deirtear linn go
raibh sluaite cailíní
ag campáil las-
muigh de 5 óstán
éagsúla i mBaile
Átha Cliath nuair a
bhí an t-amhránaí
anseo ag casadh
san O2 le déanaí,
iad uile ag súil go
raibh an t-óstán
ceart roghnaithe
acu agus go
mbeadh deis acu
bualadh leis an
réalta. Ach níos
measa ná sin, bhris
beirt chailín
isteach i seomra
Bieber nuair a bhí sé ag stopadh i Learpholl
coicís ó shin! Chuir na cailíní culaith glan-
tóra orthu féin agus chuir siad i ngeall do
lucht slándála Justin go raibh siad fostaithe
ag an óstán lena sheomra a ghlanadh. Ach
ghabh garda cosanta Justin ar na cailíní ag

glacadh grianghraf d’éadaí Bieber agus ag
dul trína rudaí pearsanta! Cuireadh na
cailíní ó dhoras ansin ach dhiúltaigh Justin
fanacht san óstán sin arís. Agus an ceart
aige! Tá an leaid bocht cráite agaibh a
chailíní…

TÁ Gradam Hero á bhronnadh ar Daniel
Radcliffe as a chuid oibre ag cabhrú chun
daoine óga aeracha a stopadh ag cur lámh
ina mbás féin, agus tá bród an domhain ar
an aisteoir mar gheall air! Tá aitheantas á
thabhairt do Daniel as an obair atá déanta
aige leis an Trevor Project, togra a chuire-
ann seirbhís teileafóin agus líne cabhrach

iomlán phríobháideach ar fáil do dhaoine
óga atá aerach, leispiach, déghnéasach nó
trasinscneach, 24 uair in aghaidh an lae.
Bronnfar an gradam ar an aisteoir Harry
Potter i Nua Eabhrac i mí an Mheithimh
agus dúirt sé gurb é an t-éacht is tábhachtaí
atá bainte amach aige ina shaol go dtí seo.
Táimid chomh bródúil as!

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

BUAITEOIR CHOMÓRTAS NUACHT NA NÓG
Comhghairdeas le buaiteoir chomórtas Nuacht na nÓg na míosa seo, 

Síofra Ní Sluaghadháin, Coláiste Ailigh , Leitir Ceanainn, Co. Dhún na nGall. Tá seinnteoir MP4 ar an bhealach 
chuig Síofra agus beidh seans aici ag deireadh na bliana scoláireacht de chuid Choláistí Gael Linn a bhuachan. 



Cúltaca Tá Nuacht na nÓg le fáil i bhfoirm podchraoladh gur féidir
úsáid ó thaobh cluastuisceana de nó do dhaoine le 
riachtanais speisialta. Íoslódáil é ag
www.gaelsceal.ie/oideachas

Teachtaí Dála
Is é Dáil Éireann an príomhtheach
i bParlaimint na hÉireann. Tá 166
ball sa Dáil. Teachtaí  Dála a thug-
tar ar bhaill den Dáil. Is iad muintir
Phoblacht na hÉireann a thoghann
na Teachtaí Dáil go díreach. Is
féidir le saoránaigh atá 21 bliain
d’aois a bheith ina dTeachtaí Dála.
Is iad dualgaisí na dTeachtaí Dála
ionadaíocht a dhéanamh ar riach-
tanais na ndaoine ina ndáilchean-
tair féin, obair a dhéanamh ar son
cúrsaí eacnamaíochta agus sóisial-
ta na tíre agus dlíthe nua a
dhéanamh.

Dáilcheantair
Déanann Teachtaí Dála ion-
adaíocht ar mhuintir na hÉireann.
Tá Éire roinnte ina 43 cuid; tugtar
dáilcheantair orthu. Déanann na
Teachtaí Dála ionadaíocht ar na
daoine sna dáilcheantair. I
dtoghchán roghnaíonn muintir na
hÉireann na daoine is fearr, dar
leo, le hionadaíocht a dhéanamh
ar a ndáilcheantar féin. 

Páirtithe Polaitiúla
Tá roinnt páirtithe polaitiúla i
bPoblacht na hÉireann. Is féidir go
mbeadh Teachtaí Dála ina mbaill
de pháirtí polaitiúil ar leith nó is

féidir go mbeadh siad neamh-
spleách.  Bíonn comhrialtas anseo
in Éirinn go minic. Go stairiúil is
iad na páirtithe polaitiúla is mó a
bhíonn sa rialtas ná Fianna Fáil nó
Fine Gael. 

Rialtas Pháirtí
amháin agus
Comhrialtas
Má tá 84 Teachta Dála nó níos mó

ó aon pháirtí amháin tofa ag an
bpobal is féidir leo a rialtas féin a
bhunú. Sa chás nach mbíonn
tromlach na vótaí ag aon pháirtí ar
leith, tagann dhá pháirtí nó níos
mó le chéile chun comhrialtas a
bhunú. 

Tá cumhachtaí eisiacha ag an
Dáil. Is féidir leo:

• Taoiseach a cheapadh
• Buiséad a cheadú
• Na daoine atá ainmnithe ag

an Taoiseach a cheadú mar airí

rialtais
• An duine atá ainmnithe ag an

Taoiseach mar Ard-Aighne a
cheadú

Taighde
Déan taighde ar na Teachtaí Dála a
dhéanann ionadaíocht ort sa Dáil
agus ar an bpáirtí ina bhfuil siad.

An Seanad
Is é an Seanad an dara teach i bPar-
laimint na hÉireann.  Tá an Seanad
lonnaithe i dTeach Laighean. Tug-
tar Seanadóirí ar bhaill den
Seanad. Tá seasca acu ann. Tá
bealach difriúil ann le baill den
Seanad a thoghadh. Ní hé an pobal
a thoghann na seanadóirí go
díreach - bíonn meascán daoine ó
chúlra éagsúil sa Seanad.

Déantar Seanadóirí a roghnú ar
bhealaí difriúla

• Roghnaíonn an Taoiseach
aon duine dhéag acu

• Bíonn seisear acu tofa ag
céimithe ollscoile 

• Bíonn 43 acu tofa ag meascán
daoine - Seanadóirí atá ag fágáil,
Teachtaí Dála atá ag teacht isteach
agus údaráis áitiúla. 

Tá na cumhachtaí atá ag an
Seanad i bhfad níos laige ná iad
siúd atá ag an Dáil. Is é
príomhfheidhm an tSeanaid
moltaí a dhéanamh ar leasuithe ar
bhillí a bhfuil sé de rún ag an rial-

tas dlí a dhéanamh díobh.
Caithfear toghchán an tSeanaid

a eagrú 90 lá tar éis lánscor na
Dála, mar sin tá go dtí 2 Bealtaine i
mbliana chun toghchán an
tSeanaid a eagrú. 

OSSP Struchtúr Dhaonlathas
na hÉireann – An Dáil

Féach ar Nuacht na
nÓg an tseachtain
seo chugainn chun
foghlaim faoin
bpróiseas vótála in
Éirinn.

Casann an Dáil le chéile i dTeach Laighean i mBaile Átha Cliath. An Seanad

Is é Seán Barrett an Ceann
Comhairle sa Dáil. Déanann sé cin-
nte de go ndéantar gnó na Dála
mar is ceart.  



Cúltaca Tá Nuacht na nÓg le fáil i bhfoirm podchraoladh gur féidir
úsáid ó thaobh cluastuisceana de nó do dhaoine le 
riachtanais speisialta. Íoslódáil é ag
www.gaelsceal.ie/oideachas

CAITHFIDH muid déileáil le
cáineadh agus moladh ar bhun
laethúil. Deirtear go minic nár cheart
daoine a cháineadh ach iad a mho-
ladh. Tá sé deacair déileáil leis an
gcáineadh. Is féidir duine a ghortú le
cáineadh, go háirithe má tá
lagmheas ag an duine sin orthu féin.
Tá cineálacha difriúla cáinte ann : 

Léirmheastóireacht
chuiditheach
Is é is aidhm leis an léirmheast-
óireacht chuiditheach cúnamh a
thabhairt do dhaoine. Sampla den
cháineadh chuiditheach is ea múin-
teoir ag trácht ar d'obair bhaile,
ranga agus scrúduithe. Tríd an
cháineadh a dhéanann an múinteoir
is féidir leat feabhas a chur ar do
chuid oibre. Is fiú díriú ar na pointí a
luann siad agus buntáiste a bhaint
astu. Déanann an múinteoir an
cáineadh mar tá sí ag iarraidh ort
torthaí maithe a fháil. 

Is féidir le léirmheastóireacht
chuiditheach a bheith mar
bhuntáiste mór do dhuine nuair a
úsáidtear i gceart é. Is féidir le cairde
agus clann léirmheastóireacht
chuiditheach a dhéanamh ortsa agus
is féidir leatsa léirmheastóireacht
chuiditheach a dhéanamh orthusan.

Léirmheastóireacht
Dhiúltach
Is féidir duine a ghortú leis an
léirmheastóireacht dhiúltach.
Déanann daoine léirmheastóireacht
dhiúltach agus é mar aidhm acu an
duine eile a mhaslú ionas go moth-
óidh siad go dona iontu féin. Sampla

den léirmheastóireacht dhiúltach is
ea cara ag insint do chara eile go
bhfuil a smideadh uafásach. De
ghnáth, is é an fáth go mbíonn
daoine ag déanamh léirmheast-
óireacht dhiúltach mar go moth-
aíonn siad féin go dona iontu féin.
Má dhéanann duine léirmheast-
óireacht dhiúltach ort smaoinigh go
bhfuil siad á déanamh mar go moth-
aíonn siad go dona iontu féin. 

Obair sa Rang
Déan liosta de shamplaí den
léirmheastóireacht chuiditheach
agus den léirmheastóireacht dhiúl-
tach. 

Moladh
Is rud simplí agus cumhachtadh é an
moladh. Mothaíonn daoine go maith
nuair a fhaigheann siad moladh. Tá
buntáistí go leor ag baint le moladh a
thabhairt, mar shampla, ardmheas
ort féin agus féinmhuinín. Nuair atá
tú ag moladh duine tá sé táb-
hachtach a bheith macánta faoi. Níl
aon mhaith le moladh mura bhfuil
tú macánta faoi. Bíonn sé deacair ag
daoine áirithe glacadh le moladh.
Má fhaigheann tú moladh ba cheart
duit taitneamh a bhaint as agus
buíochas a ghlacadh as.

San OSPS an tseach-
tain seo chugainn
beidh muid ag
déanamh plé ar an
bhulaíocht.  

Dé Máirt i Ros na Rún níl Gráinne
róshásta duine áirithe a fheiceáil! 
• Cad iad na mothúcháin a 

léiríonn Caomhán faoi 
Ghráinne?

• Bíonn cruinniú foirne acu i 
Raidió Pobail. Cén chaoi a moth
aíonn Róise tar éis a bheith ag 
caint le Breandán? 

• Is cosúil go bhfuil Gráinne sona 
sásta ag caint ar an raidió ach 
nuair a fheiceann sí Breandán 
bíonn athrú scéil ann.  Cén chaoi 
a bhfuil sí ag mothú? 

Déardaoin, tá rudaí ag feabhsú idir
Frances agus Tadhg.
• Cad iad na mothúcháin a 

léiríonn Tadhg nuair a imíonn sé 
amach le bean eile?

• Faigheann David glaoch ón 
mbord bainistíochta., Cén chaoi 
a mothaíonn sé?

• Tá neart grá i Ros na Rún ach 
cén chaoi a bhfuil  Mo ag 
mothú? 

Is féidir le léirmheastóireacht chuiditheach a bheith mar bhuntáiste mór do dhuine nuair a úsáidtear i gceart é

OSPS Cáineadh agus Moladh

Bígí ag breathnú ar Ros na Rún na seachtaine seo
chugainn chun na ceisteanna seo a fhreagairt: 

Súil ar an Rugbaí
Gráinne McElwain

Dé hAoine
Cúige Chonnacht v Dún Éideann ,
Sraith Magner’s 
Sportsground @ 7.45in
Beo ar TG4

Níor mhaith liom a bheith i seom-
ra feistis Chonnacht nuair a chaill
siad in aghaidh Aironi an tseachtain

seo caite (25-13). Bhí fearg an
domhain ar Eric Elwood,
príomhchóitseálaí na foirne, lena
dtaispeántas agus bhí cúis aige leis.
Bhí a fhios ag Connacht nach
mbeadh sé éasca, ach ba é an chéad
chluiche riamh é a bhuaigh Aironi sa
tSraith Magners. Ghortaigh Michael
Swift a lámh sa chluiche sin agus ní
bheidh sé ag imirt anocht. Seans
maith go gcaillfidh sé amach ar an
chuid eile den séasúr ach tá Cúige
Chonnacht muiníneach go mbeidh
sé ar ais do na cluichí deireanacha in
aghaidh Chúige Uladh agus Chúige
Mumhan. Anocht, tá buntáiste ag
Connachta mar go bhfuil siad sa
bhaile ach caithfidh feabhas teacht
orthu, go háirithe sa chosaint. Dea-
scéala do Chonnachta ná go mbeidh
Stewart Maguire, an frapa óg ó
Chúige Laighean, ag dul go Con-

nachta an séasúr seo chugainn tar
éis dó conradh dhá bhliain a

shíniú.
Níl Dún Éideann tar éis

cluiche a bhuachan in
Éirinn ó mhí Mheán
Fómhair 2009 nuair a
bhuaigh siad in aghaidh

Uladh. Chas Dún
Éideann le Cúige

Chonnacht i mí
na Samhna

agus fuair
Dún

Éideann
an
lámh in
uachtar
(24-19)
orthu.

Tá Dún
Éideann lán le muinín agus iad ag
réiteach don chluiche seo tar éis
dóibh na hOspreys a bhualadh (23-
16), cé go raibh na hAlbanaigh sa
bhaile. Ní bheidh Scott MacLeod ag

imirt leo an bhliain seo chugainn
mar gur shínigh sé conradh le Kobe

Steel Kobelco Steelers sa tSeapáin.
Beidh cóitseálaí nua ag an fhoireann
chomh maith tar éis do Nick Scriven-
er a fhógairt go mbeidh sé ag éirí as
an phost mar go bhfuil sé ag iarraidh
dul ar ais chun na hAstráile lena
chlann. Is iad Eddie O’Sullivan, cóit-
seálaí na Stát Aontaithe, Alan
Gaffney a bhíodh i gceannas ar
Chúige Mumhan agus atá le Declan
Kidney faoi láthair, Laurie Fisher atá
le Cúige Mumhan faoi láthair agus
Sean Lineen, Cóitseálaí Ghlaschú,
atá luaite leis an phost. Níl ach
pointe idir na foirne ar chlár na
bpointí ach go dtí seo aon uair a
bhuail an dá fhoireann seo in
aghaidh a chéile, is ag an fhoireann
bhaile a bhí an buntáiste. 

Bua: Cúige Chonnacht.

Cúige Uladh v Scarlets , Sraith Mag-
ner’s
Ravenhill @ 7.05in
BBC NI

Ba é Ruan Pienaar laoch na
himeartha arís do Chúige Uladh
nuair a scóráil sé le cic éirice ag
deireadh na himeartha in aghaidh
Ghlaschú (22-19) chun an cluiche a
bhuachan an tseachtain seo caite.
Ciallaíonn an bua sin go bhfuil siad
sa tríú háit ar chlár na bpointí agus
iad níos cóngaraí d’áit sna babhtaí
leathcheannais a bhaint amach. Ní
bheidh Stephen Ferris ar fáil anocht
ná don bhabhta ceathrú ceannais de
Chorn Heineken an tseachtain seo
chugainn in aghaidh Northampton
mar gheall ar ghortú glúine agus é ag
dul faoi scian arís . Beidh Ian
Humphreys (teannán na hioscaide)
agus BJ Botha (uillinn) ar ais agus
glacfaidh siad páirt sa chluiche
anocht. Luaigh Brian McLaughlin,
cóitseálaí Uladh, go gcaithfidh
Humphreys agus Pienaar a phlé cé a
thógfas na ciceanna éirice amach
anseo. D’aimsigh Pienaar gach scór
do Chúige Uladh an tseachtain seo

caite.
Fuair na Scarlets an lámh in

uachtar ar Treviso (22-16) an tseach-
tain seo caite agus, cé nach raibh
cóitseálaí na foirne Nigel Davies
sásta leis an taispeántas, tá siad sa
séú háit ar chlár na bpointí. Seo
cluiche mór dóibh agus iad ag iar-
raidh brú a chur ar na foirne atá os a
gcionn, ach tá Cúige Ulaidh ag
breathnú níos fearr ná iad, go
háirithe agus iad sa bhaile. 

Bua: Cúige Uladh

Dé Sathairn
Cúige Mumhan v Cúige
Laighean , Sraith Magner’s
Páirc Thuamhan @ 7.30in 
Beo ar RTÉ 2  

Cluiche mór an deireadh
seachtaine leis an dá
fhoireann atá in uachtar
an tábla ag tabhairt
aghaidh ar a chéile arís. 

Ní bheidh Tomás
O’Leary ar fáil (súil) ach
beidh Denis Fogarty agus
Denis Hurley (glúin) ar ais ó
ghortuithe. Beidh Paul War-
wick ar fáil chomh maith tar
éis dó filleadh ón Astráil arís. Ní
féidir luach a chur ar Paul O’Con-
nell a bheidh ar ais den chéad uair
le fada in aghaidh Chúige
Laighean.  Tá Mumha dhá phointe
dhéag chun cinn ar Chúige
Laighean ar chlár na bpointí agus
tabharfaidh bua anocht an-deis
dóibh a mbabhta leathcheannais sa
bhaile a chinntiú.

Is í an cheist atá ag baint le Cúige
Laighean ná cé chomh mór agus gur
cheart dóibh gach rud atá acu a
chaitheamh le Cúige Mumhan nuair
atá an Corn Heineken ag teacht go
luath.  Fiú má chailleann siad beidh
siad sláintiúil go maith ar chlár na
bpointí do na babhtaí leathchean-
nais, ach drochsheans go bhfuil siad
ag breathnú air mar sin.  Bhuaigh

siad le haon phointe amháin i bPáirc
Thuamhan anuraidh (15-16), bheidís
buíoch as toradh den chineál sin
arís.  Deacair a rá cé a thiocfas amach
chun cinn. Sílim go bhfuil pointe le
cruthú ag Cúige Mumhan agus seans
go mbainfidh siad sa bhaile ach ar
éigean.

Bua: Cúige Mumhan

Bóthar tugtha ag Andy
Murray do chóitseálaí eile
Gráinne McElwain

TÁ imreoir leadóige na hAl-
ban, Andy Murray, ag imirt
níos measa faoi láthair ná mar
a d’imir sé le fada.  Ó chaill sé
i gcluiche leathcheannais
Chomórtas Oscailte na hAs-
tráile níl oiread agus seit
amháin buaite ó shin aige.
D’fhógair sé i rith na seach-
taine nach mbeadh sé féin
agus a chóitseálaí páirt-aim-
seartha, an Spáinneach Alex
Corretja, ag obair lena chéile
níos mó agus tá Murray anois
ag lorg duine le teacht ina áit.
Chuir Tim Henman é féin as
an áireamh tapaidh go maith,

ach tá daoine eile ar nós Boris
Becker, Andre Agassi, Jimmy
Connors agus Ivan Lendl
luaite leis an jab.
Tuairiscítear go bhfuil sé ráite
ag Lendl go bhfuil suim aige
ann ach tá sé i bhfad ó bhí aon
bhaint aige leis an chluiche.
Deirtear go bhfuil Murray, atá
áirithe sa chúigiú háit ar liosta
fiúntais an domhain, an-
láidir ó thaobh léamh a
dhéanamh ar an imirt agus
plean imeartha a chur i bhfei-
dhm.  Ciallaíonn sé sin gurb é
an deacracht is mó a bheidh
aige ná cóitseálaí a fháil a
mbeidh meas aige air agus
muinín iomlán aige as.  

An chéad ‘Major’ de 2011
Gráinne McElwain

AR an 4ú Aibreán cuirfear tús
leis an chéad cheann de na
‘Majors’ nó na comórtaisí gailf
is mó ar domhan agus sin é
Comórtas na Máistrí in
Augusta.  Tá na himreoirí uilig
a bheidh ag glacadh páirte
ann ag réiteach agus tá a
gcuid bealaí féin acu ar fad
chun é sin a dhéanamh.  Ní
ró-shásta a bhí lucht eagraithe
an chomórtais le beirt de na
himreoirí sin an tseachtain
seo.

Bhí Ian Poulter agus
Graeme McDowell ag cleach-
tadh ar an chúrsa le laethanta
beaga anuas ag réiteach don
Déardaoin seo chugainn nuair

a thóg siad roinnt físeán ar a
gcuid fóin phóca.  Tá an cháil
ar an bheirt chéanna go
gcuireann siad go leor don
stuif sin ar an idirlíon dá gcuid
lucht leanta ach níor thaitin sé
sin le dream Augusta.  Tá
rialacha go leor in Augusta a
bhaineann le tradisiún agus
príobháideachas agus ní thug-
tar cead do dhaoine fón póca
a úsáid san áit ar chor ar bith.  

Tá áiteacha go leor in
Augusta nach bhfeictear ari-
amh, ní ligtear isteach baill an
chumainn ná imreoirí a
bhuann Comórtas na Maistrí.
Fiú má bhuann tú an comór-
tas ní bhíonn aon chead agat
an seaicéad cáiliúil uaithne
sin a thabhairt abhaile, caith-

fear é a fhágáil i do chófra
pearsanta féin in Augusta.

Triúr Éireannach a bheidh
ann i mbliana, Graeme
McDowell, Padraig Harring-
ton agus Rory McIlroy.  Níl
McDowell ag imirt chomh
maith sin agus bhí sé míshás-
ta lena chuid imeartha ag an
Bay Hill Invitational.  Tá sé
ráite ó shin aige gur bhain sé
sin stangadh as agus go bhfuil
sé dúisithe anois agus dírithe
go hiomlán ar an imirt.  Tá
Rory McIlroy ag réiteach in
Orlando, bhí sos aige le roinnt
seachtainí agus is é Padraig
Harrington an t-aon duine
den triúr atá ag glacadh páirte
i gcomórtas eile an tseachtain
seo chun réiteach a

dhéanamh d’Augusta.  Ní
bheidh sé easca ag ceachtar
acu mar níl an comórtas
buaite ag Eorpach le breis
agus deich mbliana, ach is
Eorpaigh iad na seaimpíní ó
na trí ‘Major’ eile faoi láthair,
McDowell ina measc.

Cé nach bhfuil tada buaite
ag Tiger Woods le fada is é
féin agus Phil Mickelson atá
mar rogha na n-údar, Tiger ag
15/2 agus Mickelson ag 9/1.
Lee Westwood as Sasana an
Eorpach is airde ar an tábla
seo ag 15/1, Martin Kaymer na
Gearmáine atá díreach taobh
thiar de ar 16/1.  25/1 atá ar
Rory McIlroy, 28/1 ar Graeme
McDowell agus 50/1 ar
Phadraig Harrington.

Rory Best, 
Cúige Uladh 
(PIC: OLIVER MCVEIGH /

SPORTSFILE)

Sam Tuitupou, Cúige Mumhan 
(PIC: PAUL MOHAN / SPORTSFILE)

Gaisce déanta ag McCarthy

CÉ nach raibh James
McCarthy ar an bpáirc
ach ar feadh roinnt
nóiméad i gcoinne na
Macadóine Dé Sathairn

seo caite, is aige a bhí an bualadh bos
is mó ón lucht tacaíochta. Ag teacht
chun páirce, chun áit Robbie Keane a
thógáil, b'fhiú an táille isteach chun
an nóiméad sin a fheiscint. 

Chuir sé deireadh leis an gcaint
uilig faoi imirt le Éirinn nó Albain,
agus chuir sé tús le scéal a bheidh
lárnach i dtodhchaí na peile in
Éirinn. Bhí ré nua na foirne léirithe
ag an bhfear ionaid, i codarsnacht
leis an tseanré faoi Keane. Nuair a
tháinig briseadh san imirt, d'ardagh
leibhéal na fuaime.   "Bhí sé dochrei-
dte. Bhí an lucht tacaíochta ar fheab-
has. Ní fhéadfainn ómós níos mó a
thabhairt dó (an bualadh bos). Bhí
siad ar chaighdeán eile dom. Bhí siad
ar fheabhas. Chuir an bainisteoir ar
an pháirc mé. Cluiche gar a bhí ann. 

Dúirt sé (Trapattoni) liom iarracht
a dhéanamh tacaíocht a thabhairt
dos na fir lár páirce agus na tosaithe,
ach an rud ba thábhachtaí ná na trí
phointe a ghnóthú, dul ar ais go barr
an tábla, agus sin a rinne muid."
Sular tháinig se chun páirce, bhí
Alan Kelly ag tabhairt an-chomhairle
dó ar an taobhlíne. "Dúirt sé (Alan
Kelly) liom iarracht a dhéanamh
seilbh na liathróide a fháil, iad a
bhualadh ar an bhfrithionsaí. Táim
tar éis teacht ón mbinse do Wigan
cúpla uair, téann tú ar an bpáirc agus
déanann tú tréaniarracht dul i
dtaithí ar an gcluiche chomh luath
agus is féidir."  Is beag nach raibh an

debut ab fhearr aige nuair a scaoil sé
le hurchar a bhí ag dul i dtreo an
chúil sular chuir cosantóir an
liathróid ón dainséar. Ach ní raibh
ann ach cúpla nóiméad.  "Ní raibh
mé díomách," ar sé, faoina bheith ag
teacht chun páirce tar éis 86
nóiméad. 

"Bhí sé go maith dul amach chun
páirce. Bhí ríméad orm. Sin é, curtha
i gcrích agam. Anois caithfidh mé
mo cheann a choimeád síos agus
coimeád leis an obair chrua atá
déanta agam. Fúmsa atá sé m'aigne
a dhíriú agus dul ar aghaidh uaidh
seo agus iarracht a dhéanamh áit a
fháil san fhoireann dos na cluichí
cáilithe don Chorn Eorpach.  Tá an
fear óg tar éis an-dul chun cinn a
dhéanamh agus is cinnte gur
chabhraigh ceistiú Trapattoni ó na
meáin leis an leaid óg, le canúint
láidir Ghlaschú, a chéad chluiche
ceart a imirt. Nuair a chuimhnítear
nár tugadh an deis chéanna d’im-
reoirí eile, Seamus Coleman, Antho-
ny Stokes agus Ciaran Clarke ina
measc - tá gaisce déanta ag
McCarthy.  Trí oíche ina dhiaidh sin
tugadh deis tosaithe dó i gcoinne
Uragua, i gcluiche cairdeachais. In
ainneoin tús maith, ní raibh mórán
léirithe ag éinne i ngeansaí glas ag an
deireadh. An toradh deireanach a
bhí ann ná 2-3, ach in ainneoin gur
bhain sé McCarthy le nach mór trian
den chluiche le dul, bhí Trapattoni
sásta leis an méid a chonaic sé.
Seans fiú gur thug sé tacaíocht don
imreoir óg tar éis cluiche deacair
nuair a dúirt sé: "Ní raibh an locht
air" i rith na seachtaine. "Táimid ag

iarraidh a áit a fháil sa bhfoireann. Tá
a fhios agam cé chomh deacair is a
bhí sé dó. Bhí sé beagáinín faoi ghru-
aim ach beidh deiseanna eile aige sa
todhchaí."  

Ar ais ag Wigan anois, bhí
McCarthy sásta leis an méid a d'imir
sé dá thír. "D'imir mé 60 nóiméad,
ach ní bhfuair mé an liathróid
chomh minic is ba mhaith liom í a
fháil. Ach, bhíomar ag imirt i
gcoinne freasúra iontach. Bhí mé ag
iarraidh seilbh a fháil ar an liathróid,
ach ní raibh sé ag tarlú. Imrím i lár
páirce níos minice don chlub
agus bhí mé ag iarraidh cabhair
a thabhairt don tosach
(Shane Long) níos mó."  Is
cinnte nach mbeidh aon
smaointe ag mórán
daoine ar oíche réasún-
ta fuar ar thosaigh
James McCarthy a
chéad chluiche
d'Éirinn, ach trí lá
roimhe sin, bais-
teadh é i ngeansaí na
tíre. Níl aon dul as
anois, seachas má
athraíonn Sepp
Blatter na
rialacha arís, ach
go mbeidh sé ag
imirt i ngeansaí
glas na hÉireann.
Fé mar a tharla cheana le Robbie
Keane, ag imirt in aghaidh
Phoblacht na Seice in 1998. 

Níor scóráil Keane an
oíche sin, ach tá sé anois
ceithre chúl ó 50 cúl a
aimsiú i ngeansaí na

hÉireann, rud nach
bhfuil déanta ag
imreoir ó Éirinn ná
ón mBreatain riamh.
Feicfear an mbeidh
an rath céanna ar
McCarthy.

Deacrachtaí Fós ag Bohemians
Gráinne McElwain

CEAPADH go raibh rudaí sách dona
ag Bohemians roimh thús na sraithe
sacair Airtricity ach tá cuma níos
measa ar an scéal anois má chrei-
dtear an méid a bhí ag dul thart i rith
na seachtaine faoi bhainisteoir na
foirne Pat Fenlon. De réir dealraimh,
ní bheidh Pat Fenlon ag fanacht ró-
fhada leis an chlub agus tá seans
maith ann agus muid ag dul go preas
go mbeidh sé ar shiúl roimh
chluiche na hoíche anocht in
aghaidh St. Pat’s. Ní haon ionadh é
seo ar bhealach. Bhí go leor anró sa
chlub ag deireadh an tséasúir seo
caite agus dúradh gur chuir an dóigh
nach bhfuair na himreoirí a gcuid
airgid ón chlub isteach go mór ar
Fenlon. Rinneadh iarracht Pat a
mhealladh ó Dalymount Park ag tús
na bliana seo caite ach dhiúltaigh
Bohs glacadh leis an airgead a bhí ar
an tábla ó Dundee United chun é a
scaoileadh anonn. Níl ann ach ceist

ama anois, cén uair a imeoidh sé
agus seans maith go mbeidh sé ar a
bhealach go hAlbain agus deirtear
go bhfuil post nua le Celtic ag lorg
tallann nua dóibh. 

Bhuaigh Bohs an tSraith agus
Corn na Sraithe in 2008 agus 2009
faoina stiúir agus cé nach bhfuil na
himreoirí céanna acu i mbliana agus
a bhí anuraidh tá siad sa dara háit ar
chlár na bpointí. Ach chaill siad an
tseachtain seo caite 1-0 in aghaidh
Ghaillimh Aontaithe agus moth-
aítear gurb é sin tús leis an chúlú a
raibh daoine ag súil leis.

Bhí go leor ag titim amach mar sin
sna hoifigí i bhfad ón pháirc
imeartha ach is ar Pháirc Richmond
a bheas na ceamaraí teilifíse anocht
nuair a thabharfaidh Bohs aghaidh
ar St. Pat’s.  Bhí bua maith ag St.
Pat’s an tseachtain seo caite in
aghaidh Dhún Dealgan agus thais-
peáin siad an-charachtar sa chluiche
sin. Tháinig siad ar ais tar éis dóibh a
bheith 2-0 taobh thiar chun an

cluiche a bhuachan 3-2. Bhí na
deartháireacha David agus Ian
McMillen ar fheabhas agus imríonn
St Pat’s an pheil is fearr atá iontu
nuair a bhíonn siad ag dul ar an ion-
saí. Ba chóir go mbeadh Brian Short-
all (rúitín), Ian Daly (cromán) agus
Daryl Kavanagh (teannán na
hioscaide) ar ais ó ghortuithe don
chluiche seo agus cé go bhfuair
Shane McFaul greimeanna ina
chloigeann agus go raibh sé gan
aithne gan urlabhra in aghaidh
Dhún Dealgan, deirtear go mbeidh
sé ar fáil anocht.

Is foireann óg iad Bohs anois agus
níl sé soiléir go fóill an mbeidh Chris
Fagan ar ais ón ghortú a choinnigh
ar an taobhlíne é in aghaidh na
nGaillimheach an tseachtain seo
caite. 

Beidh an cluiche tábhachtach ach
is ar an taobhlíne a bheas aird an
phobail go bhfeicfimid an mbeidh
Pat Fenlon i láthair? Neosfaidh an
aimsir.

Labhraíonn Pádraig Bán Ó Broin le James McCarthy

An mbeidh Pat Fenlon fós le Bohs anocht?  (PIC: PAUL MOHAN / SPORTSFILE)

Imreoir sacar na
hÉireann, James
McCarthy.
(PIC: DAVID MAHER /

SPORTSFILE)

Teicneolaíocht ‘Hawkeye’ le
tástáil i bPáirc an Chrócaigh
John Allen

AN deireadh seachtaine
seo tá CLG ag tástáil
teicneolaíocht Hawkeye
sna cluichí sraithe i
bPáirc an Chrócaigh

nuair a thabharfaidh na foirne baile
aghaidh ar Chill Chainnigh san
iomáint agus an Dún sa pheil. Ach tá
se ráite ag an Uachtarán Críostóir Ó
Cuana nach mbeidh aon tionchar ag
an áis nua seo ar thorthaí an tráth-
nóna ná na hoíche sin. Deir sé go
ndéanfaidh CLG cuid mhaith tástála
air sara ndéanfaidh siad cinneadh
maidir lena úsáid mar áis i ngach
staid ina mbíonn cluichí idirchontae
ar siúl. Níos luaithe sa bhliain thug
Steven Carter ó chomlacht Hawk-
eye le fios go bhfuil beagán leas-
aithe le déanamh air fós chun go
mbeidh sé ábalta déileáil le luas an
tsliotair san iománaíocht.

Úsáideadh Hawkeye den chéad
uair beagnach deich mbliana ó shin
i gcluiche cruicéid idir an Pha-
castáin agus Sasana agus d’úsáid an
chuid is mó de na bealaí teilifíse
móra a thaispéanann cruicéad é i
séasúr an gheimhridh cúpla bliain ó
shin.

Tá sé in úsáid freisin sa leadóg ón
bhliain 2005 i leith agus iad an-sásta
leis. Tá FIFA á iniúchadh agus tá
Cumann Sacair Shasana a rá go
bhfuil siad ullamh chun “féachaint”
air i ndiaidh tástálacha a léiríonn
gur féidir cinntí faoi chúl a bheith
dleathach a bheith ar ais ag an réi-
teoir taobh istigh de shoicind nó
dhó.

Is maith go bhfuil CLG chun é a
thriail agus beimid ag súil le cin-
neadh faoi roimh thosach an chéad
séasúr eile.

Ta fadhb eile ag déanamh tinnis
do CLG i láthair na huaire mar atá
an imirce. Ar ndóigh, leis an gcúlú
eacnamaíochta níl cuid mhaith
d’aos óg na tíre ábalta obair a fháil
sa bhaile faoi láthair agus tá cuid
mhaith díobh ag dul thar lear chun
saol nua a chruthú dóibh féin. Níl
aon dabht gur mór an trua é go
bhfuil ar na saoránaigh seo imeacht
agus níl aon dabht ach go bhfuil sé
ag cur isteach ar chlubanna na tíre
ach níl aon dul as ag na daoine seo.

I lár na n-ochtóidí nuair a bhí an
ghéarchéim dheireanach ar siúl
chaitheas bliain i San Francisco
Mheiriceá. Bhí na céadta Éirean-
nach óg ag tarraingt ar an gcathair
álainn gach seachtain. D’fhás an
méid foirne CLG agus bhí na
clubanna agus na pubanna a bhain

leis na foirne seo mar chroílár shaol
na gcuairteoirí nua mídhleathacha
seo. Bhí an líonra seo thar a bheith
tábhachtach dóibh agus chinntigh
sé nach rabhadar ina n-aonar.

Tá an suíomh (nó na suíomhan-
na)  athraithe anois mar is go dtí an
Astráil, an Nua-Shéalainn, Ceanada,
Sasana agus tíortha sa Mheán-Oirt-
hear atá formhór dár n-imirceoirí ag
triail anois. Níl aon dabht ach go
mbeidh CLG arís mar chroílár na
bpobal eachtrannach seo agus go
mbeidh cuid mhaith díobh ag imirt
cluichí Gaelacha ar mhaithe leis an
spórt agus ní hamháin chun
buachaint. Tá an chuid shóisialta
an–tábhachtach freisin do na
daoine seo. 

Ar an taobh eile de is mór an trua
go bhfuil ar dhaoine óga dul thar
lear agus gan an dara rogha acu.
Cuireann sé isteach ar theaghlaigh

agus, ar ndóigh, tá tionchar mór aige
ar chlubanna na tíre, go háirithe
clubanna tuaithe.

Tharla sé cheana agus is dócha go
dtarlóidh se arís. Ach casann rotha
mór an tsaoil agus mar a deirtear go

minic, níl i ngach rud ach seal.
Thaispeáin Cill Chainnigh nach

bhfuil deireadh leo fós. Rinneadar a
ndóthain chun fáil réidh le Port
Láirge an Domhnach seo caite. Tab-
harfaidh BÁC a ndúshlán i bPáirc an
Chrócaigh an Satharn beag seo. Tá
sé thar a bheith tábhachtach go
mbuafaidh an fhoireann baile an
cluiche seo i ndiaidh dóibh cailliúint
an deireadh seachtaine seo caite.
Bhí siad ar bharr na sraithe seacht lá
ó shin ach muna mbuafaidh siad ar
an Satharn is cosúil go mbeidh an
rás rite acu ó thaobh páirt a ghla-
cadh sa chraobhchluiche.

É sin ráite tá cluiche deacair ag
Gaillimh atá suite ar bharr anois le
Cill Chainnigh. Ní bheidh Tiobraid
Árann sásta aon chluiche a chail-
liúint agus cé go bhfuil a lán gortu-
ithe ag cur isteach orthu, ní luífidh
siad síos go réidh i mBóthar na Trá

ach ceapaim go mbeidh an fhoire-
ann baile ró-láidir dóibh an uair seo.

Imreoidh Corcaigh as baile i
gcoinne Loch Garman. Tá sé rí-
thábhachtach go mbuafaidh an
fhoireann baile é seo má tá aon
seans chun bheith acu fanacht sa
chéad roinn.

Cinnteoidh bua ag Uíbh Fhailí i
gcoinne na gcuairteoirí, Port Láirge,
ar an Domhnach go bhfanfaidh
siadsan thuas sa chéad roinn agus
d’fhéadfaidís é sin a dhéanamh
agus iad ar eireaball in airde i ndi-
aidh a mbua iontaigh i gcoinne Loch
Garman an Domhnach seo caite.

Mar sin tá torthaí cluichí iomána
an deireadh seachtaine go léir táb-
hachtach agus tá súil agam go mbei-
dh tábhacht fós ag baint le babhta
deireanach na sraithe i gceann
coicíse.

Beir bua.  

Úsáideadh Hawkeye den
chéad uair beagnach
deich mbliana ó shin i
gcluiche cruicéid idir an
Phacastáin agus Sasana
agus d’úsáid an chuid is
mó de na bealaí teilifíse
móra a thaispéanann
cruicéad é i séasúr an
gheimhridh cúpla bliain
ó shin.

Beidh an córas teicneolaíochta Hawkeye in úsáid sna cluichí sraithe i bPáirc an Chrócaigh nuair a thabharfaidh foirne peile agus iomána Bhaile Átha Cliath
aghaidh ar an Dún agus ar Chill Chainnigh faoi seach ar an deireadh seachtaine. (PIC: RAY MCMANUS / SPORTSFILE)

Uachtarán Nua 
Camógaíochta Roghnaithe

Gráinne McElwain

“IS mór an onóir domsa, do mo
chlann, do mo chlub agus do mo
chontae a bheith roghnaithe mar
Uachtarán Tofa, Cumann Camó-
gaíochta na hÉireann” a deir Aileen
Lawlor as Co. na hIarmhí a ceapadh
mar Uachtarán Tofa an Chumainn i
mBéal Feirste an tseachtain seo caite. 

“Bíonn tú neirbhíseach ag fanacht
ar an toradh. Bhí cruinnithe againn
ar an Aoine agus ar an Satharn ar fad
agus ba é an toghchán an gnó deire-
anach den chomhdháil agus bíonn
teannas ann agus tú ag fanacht tim-
peall na háite.”

“Ní maith liom an focal ‘sto-
caireacht’ ach bhí mé ag cur
scairteanna ar dhaoine le fáil amach
an mbeadh siad ag tabhairt
tacaíochta dom. Ní deireann éinne
nach mbeidh siad i do champa ach
bíonn a fhios agat cé a bheidh ag
vótáil duit agus cé nach mbeidh.
Caithfidh tú é a chur ina luí ar na
daoine seo cad dó a seasann tú agus
is féidir leo a n-aigne a dhéanamh
suas ansin. Mar gheall ar mo thaithí

agus próifíl, tá aithne ag na daoine
seo orm le blianta.”

Thosaigh Aileen ag imirt camó-
gaíochta i mBaile Átha Cliath nuair
nach raibh sí ach deich mbliana
d’aois agus is mar gheall ar a cuid
deirfiúracha a thosaigh sí. “Tá seisear
deirfiúracha agam, d’imir ceathrar
acu agus mar sin bhí an-suim againn
sa spórt,” a deir Aileen. D’imir sí leis
an chlub Cúchualainn i dtús báire i
dtuaisceart na cathrach sular tháinig
siad féin agus CLG Chromghlinne le
chéile. Bhuaigh sí Craobh Clubanna
Uile-Éireann le CLG Chromghlinne in
1985, bonn a bhfuil sí an-bhrodúil as
agus lean sí ar aghaidh chun Craob-
hacha Laighean agus Sraithe a
bhuachan le Baile Átha Cliath.

“D’fhág mé Baile Átha Cliath chun
bogadh go dtí an Iarmhí mar go
bhfuair m’fhear céile post nua. Nuair
a bhog muid bhí sé an-deacair mar ní
raibh mé cleachtaithe a bheith liom
féin gan aon chlann ná cairde i mo
thimpeall. Mhothaigh mé uaim go
mór an chamógaíocht sa bhaile agus
chaith mé dhá bhliain ag tiomáint ar
ais chun imirt leis an chlub ach le
ceathrar páistí óga, ní raibh mé in
ann an turas suas agus síos go Baile
Átha Cliath a dhéanamh agus d’éirigh
mé as. Thosaigh mé ag imirt le
Naomh Munna agus bhuaigh mé
craobh an chúige leis an chlub
chomh maith le craobhacha contae.”

“Cosúil le gach spórt eile, tá dúsh-
láin mhóra romhainn mar chumann.
Ba mhaith liom go méadóimis ball-
raíocht na camógaíochta sa tír agus
go bhfaighimis tuilleadh poiblíochta
ó na meáin chumarsáide. Is í an
chamógaíocht an spórt is tapúla ó
thaobh fás ballraíochta  de, cé nach
gcreidtear sin, ach tá dúshlán mór
againn cailíní timpeall 16 bliana
d’aois a choinneáil ag imirt. Ar chúis
amháin nó cúis eile, éiríonn roinnt
cailíní as ag an aois seo agus ba
mhaith linn oibriú air sin.  Chuir
muid riail i bhfeidhm an bhliain seo
caite nach bhfuil cead ag cailiní 14
bliana d’aois imirt i ngrád na sinsear
mar go bhfuil roinnt cailiní ag imirt
faoi 14, 16, 18 agus sinsear leis an
chlub agus contae. Sin an iomarca do
dhéagóir óg agus is cúis eile ar
bhealach é sin go bhfuil siad ag éirí
as.”

Sprioc eile atá ag Aileen ná boird
chamógaíochta a bhunú sna con-
taetha nach bhfuil ceann iontu. “Faoi
láthair níl aon bhord contae i
Sligeach, i bhFear Manach, i Liatroim
ná sa Longfort. Tá trí chlub ag teastáil
chun bord contae a bhunú ach tá
clubanna áirithe ann ina bhfuil
camógaíocht á himirt ar nós na Long-
ford Slashers.”

Go leor de na cailíní a bhíonn ag
imirt camógaíochta, bíonn said ag
imirt pheil na mban chomh maith, an

gcruthaíonn sé sin deacrachtaí don
chumann camógaíochta?

“Cuirimid fáilte roimh gach spórt
agus is cinnte go bhfuil sé deacair
club camógaíochta a bhunú sna
ceantair ina bhfuil peil chun cinn ar
an iomáint. Tá sé deacair ar imreoirí a
imríonn an dá chód ach déanaimid
iarracht chomh fada agus is féidir sa
chaoi is nach mbeidh cluichí s’a-
gainne ag teacht salach ar chluichí
peile ach ní oibríonn sé sin i gcónaí.
De ghnáth, bíonn spórt amháin chun
tosaigh ar spórt eile i saol an imreora
agus roghnaíonn siad an spórt is
fearr leo. Is é an dualgas atá orainn ná
ár gcluiche féin a chur chun cinn
agus a bheith níos mealltaí ionas go
rognófar camógaíocht.”

“I gceann ceithre bliana nuair a
bheas deireadh ag teacht le mo
thréimhse mar Uachtarán, ba bhreá
liom go mbeadh roinnt de na sprio-
canna a bhí agam comhlíonta. Ba
mhaith liom go mbeadh an chuid is
mó den phlean straitéiseach curtha i
bhfeidhm, go mbeadh an bhall-
raíocht níos mó, go dtabharfaimis
tacaíocht mhaith dár mbaill thar lear
atá ag déanamh sároibre agus atá as
baile ar imirce mar gheall ar an chúlú
eacnamaíochta agus go cuideodh
muid leis na baill a oibríonn go
deonach chun ár gcluiche a chur
chun cinn. Bheinn an-sásta dá n-
éireodh linn cuid de na na spriocan-
na seo a bhaint amach,” a deir Aileen.

Go n-éirí go geal léi.  

Súil ar an tSraith Pheile Allianz
Gráinne McElwain

TÁ Páirc an Chrócaigh ag súil le tim-
peall tríocha míle duine san oíche Dé
Sathairn nuair a imreoidh iomá-
naithe agus peileadóirí Átha Cliath in
aghaidh Chill Chainnigh agus an
Dúin faoi seach i Sraith Pheile agus
Iomána Allianz. Níl ach pointe
amháin ag teastáil ó pheileadóirí
Átha Cliath chun cluiche ceannais na
sraithe a shroichint den chéad uair ó
1999. Caithfidh iománaithe Átha
Cliath buachaint in aghaidh na gCat
chun iad féin a chur ar ais san
iomaíocht d’áit i gcluiche ceannais
na sraithe iomána. 1946 an uair
dheireanach go raibh siad páirteach
ann. Chaill na hiománaithe den
chéad uair sa tsraith in aghaidh na
Gaillimhe an tseachtain seo caite
agus níl aon chluiche caillte ag na
peileadóirí go fóill. Is cinnte gur
éirigh go geal le feachtas an earraigh
a bhí Bord an Chontae in Átha Cliath
a chur chun cinn agus tá sé ráite ag

Paraic Duffy, Ard-Stiúrthóir an CLG,
gur céim siar a bheadh ann muna n-
imreodh na Dubs a gcuid cluichí
sraithe ann amach anseo. Beidh Jed-
ward le cluinstin ag ceol arís ann an
deireadh seachtaine seo. 

Níl ach dhá bhabhta fágtha i Sraith
Pheile Allianz agus i roinn a haon tá
an chuma ar an scéal go mbeidh
Gaillimh ag imirt i roinn a dó an bhli-
ain seo chugainn. Caithfidh siad tais-
teal go hArd Mhacha agus ansin go
Baile Átha Cliath sa bhabhta deire-
anach agus ní chuirfear geall orthu
go bhfaighidh siad a gcéad phointe
den séasúr i gceachtar de na háitean-
na sin ach an oiread. Luadh i rith na
seachtaine go mbeidh Michael Mee-
han ar ais ag traenáil le Gaillimh
taobh istigh de choicís agus sin dea-
scéal do Thomás Ó Flatharta agus é
ag iarraidh foireann a réiteach don
chraobh.

Chaill Ard Mhacha in aghaidh
Chiarraí coicís ó shin ach cuireann
siad fáilte mhór ar ais roimh na him-

reoirí ó Chrois Mhic Lionnáin a
bhuaigh Craobh Pheile Chlubanna
na hÉireann ar Lá ‘le Pádraig. Ní
raibh mórán faobhair i dtosaithe Ard
Mhacha in aghaidh Chiarraí ach
déanfaidh Jamie Clarke difear ar an
Domhnach. Caithfidh Ard Mhacha
toradh a fháil sa bhaile ar an Domh-
nach chun a n-áit i roinn a haon a
choinneáil slán.

Beidh Muineachán sa bhaile in
aghaidh Chiarraí agus iad ag iarraidh
a chinntiú go mbeidh siad ag imirt i
roinn a haon an bhliain seo
chugainn. Seo scrúdú géar do
Mhuineachán in aghaidh na Ríochta
a bhfuil an chuma orthu go bhfuil
siad ag feabhsú ach caithfidh
Muineachán an bua a fháil ar an
Domhnach. Is ar dhá phointe atá
siad ar chlár na bpointí faoi láthair le
Maigh Eo, atá pointe chun cinn
orthu. i gcontúirt chomh maith agus
iad ag tabhairt aghaidh ar sheaim-
píní na hÉireann Corcaigh an
deireadh seachtaine seo.

Labhraíonn Gráinne McElwain le Aileen Lawlor

Baile Átha Cliath chun áit a bhaint amach i gcluiche ceannais na sraithe peile?
(PIC: PAUL MOHAN / SPORTSFILE)

Aileen Lawlor

I bhfad níos mó ná pointí sraithe
i gceist i bPáirc Thuamhain

Gráinne McElwain

IS club fíorbhródúil é Cúige
Mumhan agus ní maith leo é
gur bhuail Cúige Laighean iad
cúig huaire as a chéile le dhá
bhliain anuas. Chaill siad in

aghaidh Chúige Laighean i gCorn
Heineken babhta amháin agus faoi
cheathair sa tSraith Magners. Bí cin-
nte mar sin nach mbeidh na Muimh-
nigh ag iarraidh cailliúint arís, den
séú huair as a chéile, san oíche
amárach.

An 4ú Aibreán 2009 an uair
dheireanach go bhfuair Cúige
Mumhan an lámh in uachtar ar
Chúige Laighean (22-5) sa tSraith
Magners ach i mí Aibreáin anuraidh
bhuaigh Cúige Laighean in aghadh
na Muimhneach i bPáirc Thuamhain
den chéad uair ó 1995 (16-15). Ba é an
t-úd a fuair Rob Kearney do Chúige
Laighean an difear a bhí eatarthú an
oíche sin. Chaill Jonathan Sexton
ciceanna éirice ar an oíche chomh
maith ach tá ceachtanna móra fogh-
lamtha aige ó shin agus tá a mhuinín
ardaithe.

De réir cosúlachta ní bheidh ach trí
mhíle de lucht leanta Chúige
Laighean ag taisteal don chluiche
seo. Tá na ticéid uilig díolta amach
anois agus ciallaíonn sin go mbeidh
fiche is a trí míle duine ag tabhairt
tacaíochta do Chúige Mumhan.
Deirtear gurb ionann slua na
Mumhan agus imreoir eile ar an
pháirc ach an gciallaíonn sé sin go
bhfuil buntáiste ag Cúige Mumhan
cheana féin?  Beidh atmaisféar
dochreidte ann agus feicfear an-
chluiche rugbaí.

Ba chóir go mbeadh na himreoirí
idirnáisiúnta ar fad ar ais don
chluiche seo agus is é an cluiche
deireanach do Laighin é sula n-
imreoidh siad in aghaidh Leicester i
gcluiche ceathrú ceannais an Choirn
Heineken an tseachtain seo
chugainn. Beidh Joe Schmidt, cóit-
seálaí na foirne, ag iarraidh an

fhoireann is fearr atá aige a chur
chun páirce mar ní raibh a chuid
imreoirí idirnáisiúnta ar fad aige ó
mí Eanáir.

Chuir Tony McGahan, cóitseálaí
Cúige Mumhan, go leor do na him-
reoirí a d’imir sna Sé Náisiún chun
páirce sa tSraith Magners an tseach-
tain seo caite agus bhí bua maith
acu in aghaidh Cardiff (16-15), an
chéad uair a bhuaigh siad thall i
gCardiff le sé bliana anuas.
Mhothaigh Tony McGahan, tar éis
an chluiche sin, gur thug an bua
muinín don fhoireann agus iad ag
réiteach don chluiche amárach agus
arís don chluiche sa Chorn Amlin
Challenge an tseachtain seo

chugainn. Caithfidh Cúige Mumhan
dul go dtí an Fhrainc chun aghaidh a
thabhairt ar Brive sna babhtaí
ceathrú ceannais de Chorn an Amlin
Challenge.

Is léir go mbeidh na comhlintí idir
na himreoirí éagsúla tábhachtach
amárach, agus ar ndóigh beidh tion-
char aige sin ar thoradh na hoíche.
Mar shampla cé a thiocfas amach
chun cinn idir Ronan O’Gara agus
Johnny Sexton ag uimhir a deich,
Peter Stinger agus Eoin Reddan ag
uimhir a naoi, Tony Buckley agus
Cian Healy, Donncha O’Callaghan
agus Leo Cullen sa phaca, gan trácht
ar Denis Leamy agus Jamie Heaslip
ag uimhir a hocht. Beidh sé suimiúil

chomh maith féachaint ar an cho-
saint agus cad é mar a éireoidh le
Gordan D’Arcy agus Brian O’Driscoll
agus iad ag iarraidh Lifeimi Mafi
agus Sam Tuitupou a láimhseáil. 

Ní bheidh Tomás O’Leary ag imirt
le Cúige Mumhan mar gheall ar
ghortú súile agus beidh sé in eas-
namh ar feadh coicíse eile. Caithfidh
Jerry Flannery dul faoi scian arís
mar gheall ar an ghortú calpa atá ag
cur as dó le tréimhse fhada anois.
Obráid thaiscéalaíoch a bheidh ann
le go ndéanfar iarracht fáil amach
cad go díreach atá mícheart leis an
chalpa. Níl dáta socraithe fós cén
uair a bheidh sé ar ais ag imirt agus é
ag iarraidh a bheith ina measc siúd a

roghnófar ar fhoireann na hÉireann
do Chraobh Rugbaí an Domhain i mí
Mheán Fómhair.

Tá imní faoi Shane Jennings
(glúin) do Chúige Laighean ach,
taobh amuigh de sin, tá foireann
iomlán ar fáil do Joe Schmidt.
Feicfear Shane Horgan ag imirt don
200ú uair i ngeansaí Chúige
Laighean, thosaigh sé amach ag
imirt leis an Chúige in 1998. Níor
buaileadh Cúige Mumhan sa bhaile
ó thús an tseasúir, sin trí chluiche
dhéag sa bhaile as a chéile, agus
nuair a thabharfas siad aghaidh
amárach ar na naimhde is mó atá
acu ní pointí sraithe amháin a bhei-
dh i gceist.  

Mumha v Laighin,
Páirc Thuamhain,
Dé Sathairn, 19:30

Sean-namhaid ag casadh ar a chéile (PIC: BRENDAN MORAN / SPORTSFILE)


